
Монгол Улсын Их Хурлын 2020 оны ээлжит бус чуулганы
Боловсрол, соёл, шинжлэх ухаан, спортын байнгын хорооны
8 дугаар сарын 25-ны өдөр /Мягмар гараг/-ийн
хуралдааны товч тэмдэглэл
 

Боловсрол, соёл, шинжлэх ухаан, спортын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 18 гишүүнээс 10 гишүүн ирж, 55.6 хувийн ирцтэйгээр хуралдаан 10 цаг 29 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: Г.Мөнхцэцэг, Д.Өнөрболор, Н.Учрал, Ж.Чинбүрэн.
 
Нэг.“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/

 
Хэлэлцэж буй асуудалтай холбогдуулан Боловсрол, шинжлэх ухааны сайд Л.Цэдэвсүрэн, Соёлын сайд С.Чулуун, Хөдөлмөр, нийгмийн хамгааллын дэд сайд С.Зулпхар, Боловсрол, шинжлэх ухааны дэд сайд Г.Ганбаяр, Үндэсний хөгжлийн газрын дарга Б.Баярсайхан, мөн газрын Судалгаа, шинжилгээний газрын дарга Б.Түмэндэлгэр, Засгийн газрын Хэрэг эрхлэх газрын Бодлого, төлөвлөлтийн газрын ажилтан П.Зохихсүрэн нар оролцов.
 
Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх Л.Лхагвасүрэн, зөвлөх Ш.Ариунжаргал, Р.Болормаа, Ж.Чимгээ, референт Э.Баттогтох нар байлцав. 

Тогтоолын төслийн анхны хэлэлцүүлэгтэй холбогдуулан Улсын Их Хурлын гишүүн Б.Энх-Амгалан, Г.Дамдинням, Д.Сарангэрэл, П.Анужин, Б.Жаргалмаа, Ч.Ундрам, Б.Баярсайхан, Т.Аубакар нарын тавьсан асуултад Боловсрол, шинжлэх ухааны сайд Л.Цэдэвсүрэн, Соёлын сайд С.Чулуун, Хөдөлмөр, нийгмийн хамгааллын дэд сайд С.Зулпхар, Боловсрол, шинжлэх ухааны дэд сайд Г.Ганбаяр нар хариулж, тайлбар хийв. 

Улсын Их Хурлын гишүүн П.Анужин, Б.Энх-Амгалан, Ё.Баатарбилэг, Ц.Мөнхцэцэг нар үг хэлэв. 

”Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 
 

Ж.Мөнхбат:1.Улсын Их Хурлын гишүүн Г.Дамдиннямын гаргасан, Тогтоолын төслийн 1 дүгээр хавсралтын 2.1 дахь зорилтод доор дурдсан агуулгатай заалт нэмэх: 
“Олон улсад өрсөлдөж чадахуйц үндэсний боловсролын тогтолцоог үе шаттайгаар нэвтрүүлсэн байна.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Г.Дамдинням, Ё.Баатарбилэг нар үг хэлэв. 

Зөвшөөрсөн:
  
  9

Татгалзсан:

  5

Бүгд: 


14

64.3 хувийн саналаар дэмжигдлээ.

2.Улсын Их Хурлын гишүүн Г.Дамдиннямын гаргасан, Тогтоолын төслийн 1 дүгээр хавсралтын 2.4 дэх зорилтын “Эрдэм шинжилгээ, судалгааны ажлыг нийгэм, эдийн засгийн хөгжилд өгч буй үр өгөөжийг шалгуур болгон санхүүжүүлдэг өрсөлдөөнт тогтолцоонд шилжүүлсэн байна.” гэснийг “Эрдэм шинжилгээний байгууллага, их сургуулийн хамтарсан “Үндэсний судалгааны төвүүд”-ийг байгуулах замаар нөөцийг төвлөрүүлж, эрдэм шинжилгээний ажлын зардлыг нэмэгдүүлэн зөв ашиглаж, судалгааны ажлын нийгэм, эдийн засгийн үр ашгийг нэмэгдүүлсэн байна.” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  
  6

Татгалзсан:

  6

Бүгд: 


12

50.0 хувийн саналаар дэмжигдсэнгүй.


3.Улсын Их Хурлын гишүүн П.Анужингийн гаргасан, Тогтоолын төслийн 1 дүгээр хавсралтын 2 дахь зорилтын “нийгмийн идэвхтэй” гэсний дараа “, хүнлэг, ёс суртахуунтай, дэлхийд үнэлэгдэх Монгол” гэж нэмэх гэсэн саналыг дэмжье гэсэн санал хураалт явуулъя.
Дээрх саналтай холбогдуулан Улсын Их Хурлын гишүүн П.Анужин үг хэлэв. 

Зөвшөөрсөн:

11 

Татгалзсан:

  1

Бүгд: 


12

91.7 хувийн саналаар дэмжигдлээ.


4.Улсын Их Хурлын гишүүн П.Анужингийн гаргасан, Тогтоолын төслийн 1 дүгээр хавсралтын 3.5 дахь зорилтод доор дурдсан агуулгатай заалт нэмэх:


“Хоол, хүнсний тухай боловсролын агуулгыг тодорхойлж, сургалтын хөтөлбөрт тусгасан байна.” гэсэн саналыг дэмжье гэсэн санал хураалт явуулъя.

Зөвшөөрсөн:
  
  8 

Татгалзсан:

  4

Бүгд: 


12

66.7 хувийн саналаар дэмжигдлээ.

Улсын Их Хурлын гишүүн Ц.Мөнхцэцэгийн гаргасан, Зорилтын 2.1-д “боловсролын тэгш, хүртээмжтэй байх зарчмыг хангахын тулд төрөөс” гэсэн, Зорилтын 1.5-д “хилийн чанадад байгаа монгол хүүхэд эх хэлээрээ сурч боловсрох явдлыг төрөөс дэмжсэн, хилийн чанадад эх хэл, соёл түгээн дэлгэрүүлэх сургалтын байгууллагуудын статусыг хуулиар баталгаажуулсан байна.”  гэсэн саналуудтай холбогдуулан Улсын Их Хурлын гишүүн Ц.Мөнхцэцэг үг хэлж, Боловсрол, шинжлэх ухааны дэд сайд Г.Ганбаяр, Засгийн газрын Хэрэг эрхлэх газрын Бодлого, төлөвлөлтийн газрын ажилтан П.Зохихсүрэн нар тайлбар хийв. 

Улсын Их Хурлын гишүүн Ц.Мөнхцэцэг гаргасан саналаа татан авсан тул санал хураалт явуулаагүй болно. 
5.Улсын Их Хурлын гишүүн Ч.Ундрамын гаргасан, 2.1 дэх зорилтод “их сургуулийн төрийн өмчит их сургуулийн засаглалыг төрөөс хараат бус болгож, эрх зүйн орчныг сайжруулан ахисан түвшний сургалтад түшиглэсэн судалгааны их сургуулийг хөгжүүлсэн байна.” гэсэн саналыг дэмжье гэсэн санал хураалт явуулъя.

Зөвшөөрсөн:
  
  6

Татгалзсан:

  6

Бүгд: 


12

50.0 хувийн саналаар дэмжигдсэнгүй.

Улсын Их Хурлын гишүүн Ч.Ундрам 2.9-д “мэргэжлээрээ” гэдэг үг нэмэх гэсэн саналаа татан авсан тул санал хураалт явуулаагүй болно. 

Зарчмын зөрүүтэй саналын томьёоллоор санал хурааж дууслаа.
Байнгын хорооноос гарах санал, дүгнэлтийг Улсын Их Хурлын гишүүн Х.Ганхуяг Эдийн засгийн байнгын хорооны хуралдаанд танилцуулахаар тогтов.   
Уг асуудлыг 12 цаг 26 минутад хэлэлцэж дуусав.

 
Хоёр.“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/

 

Хэлэлцэж буй асуудалтай холбогдуулан Боловсрол, шинжлэх ухааны сайд Л.Цэдэвсүрэн, Соёлын сайд С.Чулуун, Хөдөлмөр, нийгмийн хамгааллын дэд сайд С.Зулпхар, Боловсрол, шинжлэх ухааны дэд сайд Г.Ганбаяр, Үндэсний хөгжлийн газрын дарга Б.Баярсайхан, мөн газрын Судалгаа, шинжилгээний газрын дарга Б.Түмэндэлгэр, Засгийн газрын Хэрэг эрхлэх газрын Бодлого, төлөвлөлтийн газрын ажилтан П.Зохихсүрэн нар оролцов.
 
Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх Л.Лхагвасүрэн, зөвлөх Ш.Ариунжаргал, Р.Болормаа, Ж.Чимгээ, референт Э.Баттогтох нар байлцав. 

Улсын Их Хурлын гишүүн Г.Дамдинням, Ц.Мөнхцэцэг нар үг хэлэв. 

“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 
Ж.Мөнхбат:1.Улсын Их Хурлын гишүүн Ж.Мөнхбатын гаргасан, Тогтоолын төслийн хавсралтын Хүний хөгжлийн бодлого зорилтын Үндэсний бахархал, өв соёл дэд заалтад ““Төв Азийн түүх соёлын голомт” судалгаа, сурталчилгаа, хамгаалалтын цогцолборыг Орхон Тамир, Хануй, Хүнүйгийн дурсгалуудыг түшиглэн байгуулна.” гэж нэмэх гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ж.Мөнхбат үг хэлэв. 

Зөвшөөрсөн:
  
  7 

Татгалзсан:

  4

Бүгд: 


11

63.6 хувийн саналаар дэмжигдлээ.

2.Улсын Их Хурлын гишүүн Г.Дамдиннямын гаргасан, Тогтоолын төслийн хавсралтын Хүний хөгжлийн бодлого зорилтын Шинжлэх ухаан, технологи, инновац дэд заалтын “Шинжлэх ухаан, технологи, инновацын нийгэм, эдийн засгийн үр өгөөжийг нэмэгдүүлнэ” гэснийг “Эрдэм шинжилгээний байгууллага, их сургуулийн хамтарсан Үндэсний төвүүдийг байгуулах замаар нөөцийг төвлөрүүлж, эрдэм шинжилгээний ажлын зардлыг нэмэгдүүлэн зөв ашиглаж, судалгааны ажлын нийгэм, эдийн засаг, шинжлэх ухааны үр ашгийг нэмэгдүүлсэн байна.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  
  5 

Татгалзсан:

  6

Бүгд: 


11

45.5 хувийн саналаар дэмжигдсэнгүй.

3.Улсын Их Хурлын гишүүн Г.Дамдиннямын гаргасан, “Олон улсад өрсөлдөж чадахуйц үндэсний боловсролын тогтолцоог бий болгох” гэсэн саналыг дэмжье гэсэн санал хураалт явуулъя.

Зөвшөөрсөн:
  
  4 

Татгалзсан:

  7

Бүгд: 


11

36.4 хувийн саналаар дэмжигдсэнгүй. 


Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.17-д заасны дагуу санал хураалтыг дахин явуулав.

Ж.Мөнхбат: Дээрх зарчмын зөрүүтэй саналыг дэмжье гэсэн санал хураалтыг дахин явуулъя.

Зөвшөөрсөн:
  
  7 

Татгалзсан:

  4

Бүгд: 


11

63.6 хувийн саналаар дэмжигдлээ. 

Ж.Мөнхбат: Улсын Их Хурлын гишүүн Г.Дамдиннямын гаргасан, “Олон улсад өрсөлдөж чадахуйц үндэсний боловсролын тогтолцоог бий болгох” гэсэн саналыг дэмжье гэсэн санал хураалт явуулъя.

Зөвшөөрсөн:
  
  6 

Татгалзсан:

  5

Бүгд: 


11

54.5 хувийн саналаар дэмжигдлээ. 

4.Улсын Их Хурлын гишүүн Т.Энхтүвшингийн гаргасан, Тогтоолын төслийн хавсралтын Хүний хөгжлийн бодлого зорилтын Биеийн тамир, спорт дэд заалтад “Хүн амд эрүүл мэндийн үйлчилгээ үзүүлж буй спортын клубүүдэд Эрүүл мэндийн даатгалын сангаас дэмжлэг, урамшуулал үзүүлнэ.” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  1 

Татгалзсан:

10

Бүгд: 


11

9.1 хувийн саналаар дэмжигдсэнгүй. 

5.Улсын Их Хурлын гишүүн Б.Энх-Амгалангийн гаргасан, Тогтоолын төслийн хавсралтын Хүний хөгжлийн бодлого зорилтын Шинжлэх ухаан, технологи, инновац дэд заалтад ““Эрүүл хүнс, эрүүл хүн” хөтөлбөрийн хүрээнд Ургамал судлалын хүрээлэнгийн төрөлжсөн 8 лабораторийг байгуулан хүрээлэн буй орчныг хамгаалах, байгаль экологийн тэнцвэрт байдлыг хангана.” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  3 

Татгалзсан:

  8

Бүгд: 


11

27.3 хувийн саналаар дэмжигдсэнгүй. 

6.Улсын Их Хурлын гишүүн Б.Баярсайханы гаргасан, “Боловсролын хүрээлэнг Боловсролын бодлогын хүрээлэн болгож, бүтэц, зохион байгуулалтыг өөрчилж, эрдэмтэн судлаачдын цалин хангамжийг нэмэгдүүлж, боловсролын суурь хөтөлбөр, агуулгыг гаргадаг хүрээлэн болгох.” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  5 

Татгалзсан:

  6

Бүгд: 


11

45.5 хувийн саналаар дэмжигдсэнгүй. 

7.Улсын Их Хурлын гишүүн Б.Баярсайханы гаргасан, Тогтоолын төслийн хавсралтын Хүний хөгжлийн бодлого зорилтын Боловсрол дэд заалтын 4 дэх хэсгийн “Монгол хүний хүмүүжлийг дээдэлсэн” гэсний дараа “Монгол хүүхдийн онцлогт тохирсон зан чанарын хөтөлбөрийг” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  7 

Татгалзсан:

  4

Бүгд: 


11

63.6 хувийн саналаар дэмжигдлээ. 

8.Улсын Их Хурлын гишүүн Б.Баярсайханы гаргасан, Тогтоолын төслийн хавсралтын Хүний хөгжлийн бодлого зорилтын Боловсрол дэд заалтад “Сургуулийн өмнөх боловсролын байгууллага, Ерөнхий боловсролын сургуульд орох Биеийн тамир, дуу хөгжмийн хичээлийн цагийг нэмэгдүүлэх, тоног төхөөрөмжийг боловсронгуй болгох” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  5 

Татгалзсан:

  6

Бүгд: 


11

45.5 хувийн саналаар дэмжигдсэнгүй. 

9.Улсын Их Хурлын гишүүн Ц.Мөнхцэцэгийн гаргасан, Тогтоолын төслийн хавсралтын Хүний хөгжлийн бодлого зорилтын Боловсрол дэд заалтад “Ерөнхий боловсролын сургууль, цэцэрлэгийн багш, ажилтны нийгмийн болон хөдөлмөрийн үнэлэмж, урамшууллыг инфляцын түвшинтэй уялдуулж, үе шаттай нэмэгдүүлнэ.” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  3 

Татгалзсан:

  8

Бүгд: 


11

27.3 хувийн саналаар дэмжигдсэнгүй. 

10.Улсын Их Хурлын гишүүн Ц.Мөнхцэцэгийн гаргасан, Тогтоолын төслийн хавсралтын Хүний хөгжлийн бодлого зорилтын Биеийн тамир, спорт дэд заалтад “Үндэсний шигшээ багийн төрөл, бүрэлдэхүүнийг нэмэгдүүлнэ.” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  4 

Татгалзсан:

  7

Бүгд: 


11

36.4 хувийн саналаар дэмжигдсэнгүй. 

11.Улсын Их Хурлын гишүүн Ц.Мөнхцэцэгийн гаргасан, Тогтоолын төслийн хавсралтын Хүний хөгжлийн бодлого зорилтын Биеийн тамир, спорт дэд заалтад “Уулын явган аялал, дугуйн спорт зэрэг нийтийн биеийн тамирын төрлүүдийг дэмжинэ.” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  
  2 

Татгалзсан:

  9

Бүгд: 


11

18.2 хувийн саналаар дэмжигдсэнгүй. 

Зарчмын зөрүүтэй саналын томьёоллоор санал хурааж дууслаа.
Байнгын хорооноос гарах санал, дүгнэлтийг Улсын Их Хурлын гишүүн Ё.Баатарбилэг Төрийн байгуулалтын байнгын хорооны хуралдаанд танилцуулахаар тогтов.   
Уг асуудлыг 12 цаг 44 минутад хэлэлцэж дуусав.

Гурав.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт оруулах тухай, Биеийн тамир, спортын тухай хуулийн зарим хэсгийг хүчингүй болсонд тооцох тухай хуулийн төслүүд /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Боловсрол, шинжлэх ухааны дэд сайд Г.Ганбаяр, Боловсрол, шинжлэх ухааны яамны Бодлого, төлөвлөлтийн газрын дарга Ж.Ганбаатар, мөн яамны Суралцагчийн хоол үйлдвэрлэлийн хэлтсийн дарга Т.Түмэнжаргал, Биеийн тамир, спортын улсын хорооны дэд дарга Ц.Одонбаяр, мөн хорооны Бодлого, төлөвлөлтийн газрын дарга н.Гэрэл нар оролцов.
 
Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх Л.Лхагвасүрэн, зөвлөх Ш.Ариунжаргал, Р.Болормаа, Ж.Чимгээ, референт Э.Баттогтох нар байлцав. 

Хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно. 
Улсын Их Хурлын гишүүн Ё.Баатарбилэг үг хэлэв. 

Нэг.Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт оруулах тухай хуулийн төслийн талаар:

Ж.Мөнхбат: Улсын Их Хурлын гишүүн Ж.Мөнхбатын гаргасан, Төслийн 2 дугаар зүйл буюу дагаж мөрдөх хугацааг Ерөнхий боловсролын сургуулийн хоол үйлдвэрлэл, үйлчилгээний тухай хуулийн хэрэгжиж эхлэх хугацаатай нийцүүлэн 2020 оны 9 дүгээр сарын 01-ний өдрөөс эхлэн дагаж мөрдөх гэсэн саналыг дэмжье гэсэн санал хураалт явуулъя. 
Зөвшөөрсөн:
  
  8 

Татгалзсан:

  3

Бүгд: 


11

72.7 хувийн саналаар дэмжигдлээ. 


Хоёр.Биеийн тамир, спортын тухай хуулийн зарим хэсгийг хүчингүй болсонд тооцох тухай хуулийн төслийн талаар: 


Ж.Мөнхбат: Улсын Их Хурлын гишүүн Ё.Баатарбилэгийн гаргасан, Биеийн тамир, спортын тухай хуулийн зарим хэсгийг хүчингүй болсонд тооцох тухай хуулийн төслийг буцаах гэсэн саналыг дэмжье гэсэн санал хураалт явуулъя. 
Зөвшөөрсөн:
  
  7 

Татгалзсан:

  3

Бүгд: 


10

70.0 хувийн саналаар дэмжигдлээ. 

Зарчмын зөрүүтэй саналын томьёоллоор санал хурааж дууслаа.
Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн байнгын хорооны хуралдаанд танилцуулахаар тогтов.   
Хуралдаан 2 цаг 24 минут үргэлжилж, 18 гишүүнээс 14 гишүүн ирж, 77.8 хувийн ирцтэйгээр 12 цаг 53 минутад өндөрлөв. 
  

 

Тэмдэглэлтэй танилцсан: 

БОЛОВСРОЛ, СОЁЛ, 
ШИНЖЛЭХ УХААН, СПОРТЫН 
БАЙНГЫН ХОРООНЫ 

ДАРГА






Ж.МӨНХБАТ
  

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД

МОНГОЛ УЛСЫН ИХ ХУРЛЫН
2020 ОНЫ ЭЭЛЖИТ БУС ЧУУЛГАНЫ 
БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ 
8 ДУГААР САРЫН 25-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Ж.Мөнхбат: - Өглөөний амгаланг айлтгая. Байнгын хорооны гишүүдийн ирц хүрсэн учраас өнөөдрийн хурлыг эхлүүлж байна. 
 


Шинэ дэгийн дагуу шинэ дэгийн хуулийн 11.6-д заасны дагуу гишүүдийн ирцийг танилцуулна. 
 

А.Адъяасүрэн гишүүн 3 дугаар тойрог. Ирсэн. Г.Амартүвшин гишүүн 29 дүгээр тойрог. Ирсэн. П.Анужин гишүүн 28 дугаар тойрог. Ирсэн. Т.Аубакар гишүүн 2 дугаар тойрог. Ирсэн. Ё.Баатарбилэг гишүүн 1 дүгээр тойрог. Ирсэн. Б.Баярсайхан гишүүн 9 дүгээр тойрог. Ирсэн. Х.Ганхуяг гишүүн 26 дугаар тойрог. Ирсэн. Г.Дамдинням гишүүн 19 дүгээр тойрог. Ирсэн. Б.Жаргалмаа гишүүн 27 дугаар тойрог. Ирсэн. Ц.Мөнхцэцэг гишүүн 24 дүгээр тойрог. Ирсэн. Д.Өнөрболор гишүүн 13 дугаар тойрог. Чөлөөтэй. Ч.Ундрам гишүүн 13 дугаар тойрог. Ирсэн. Ийм ирцтэй өнөөдрийн хуралдаан эхэлж байна. 
 

Хуралдаанаар хэлэлцэх асуудлыг Та бүхэндээ танилцуулъя. 
 

Өнөөдрийн Байнгын хорооны хуралдаанаар гурван асуудал хэлэлцэнэ. 
 

Нэгдүгээрт, “Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл хэлэлцэнэ. 
 

Хоёрдугаарт, “Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төслийг хэлэлцэнэ. 
 

Гуравдугаарт, Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт оруулах тухай, Биеийн тамир, спортын тухай хуулийн зарим хэсгийг хүчингүй болсон тооцох тухай хуулийн төслүүдийг өнөөдрийн хуралдаанаар хэлэлцэх нь байна. 
 

Хэлэлцэх асуудалтай холбоотой саналтай гишүүд байна уу? Алга байна. Т.Аубакар гишүүн үү? За Т.Аубакар гишүүн. 
 

Т.Аубакар: Өглөөний мэнд хүргэе Та бүхэнд. 
 

Энэ “Хүний хөгжлийн бодлого” дотор “Боловсрол” гэсэн хэсэг дээр би бас хараад сууж байна л даа. Үйл ажиллагааны хөтөлбөр дээр. Энэ бид сонгуулиар явж байхдаа бас энэ сургуулийн өмнөх боловсролын талаар нэлээн ярьж явсан юм. 
 

Л.Цэдэвсүрэн сайд байгаа юу? Тийм ээ. Боловсролын асуудлаар яриад явж байхдаа бид энэ хөдөө орон нутагт ажиллаж, амьдарч байгаа малчдын хүүхдүүдийг цэцэрлэг, яслид хамруулах талаар ярьж явсан юм. Яах вэ, ярьж явахаас гадна ер нь чухал асуудлын нэг л дээ. Хөдөө яг малчдын хүүхдүүд маань сургуулийн өмнөх боловсролыг эзэмших нь чухал юм. Энэ хүний хөгжилд одоо бас их хувь нэмэр оруулах ийм боловсролыг ясли, цэцэрлэгээр өгдөг юм гээд. 
 

Тэр дээр мөрийн хөтөлбөр дээр бид яриад явж байхад хөдөө орон нутгийн малчдын хүүхдүүдийг түр цэцэрлэг ажиллуулах маягаар шийдэж болох юм гээд яриад явж байсан л даа. Л.Цэдэвсүрэн сайд аа. Бид малчдын хүүхдүүдийн цэцэрлэг, яслийн талаар би асуугаад байна л даа. Яах вэ, энэ “Хүний хөгжлийн бодлого” дотор “Боловсрол” гэсэн хэсэг дээр яслийн үндэсний тогтолцоог сэргээж гээд. Би энэ хэлэлцэх асуудал надад ирчхээд байна гэж ойлгоод байгаа шүү дээ. 
 

Ж.Мөнхбат: Хэлэлцэх асуудалтай холбоотой санал байхгүй юу. Одоо гурван асуудал хэлэлцэх гэж байна. Нэмж дөрөв дэх асуудал, хэлэлцэх асуудал байна уу гэж асууж байгаа. Байхгүй байгаа юм байна. 
 

Ингээд хэлэлцэх асуудалдаа оръё. 
 
Нэг.“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
 

Нэгдүгээр асуудал. “Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төслийн анхны хэлэлцүүлгийг явуулна. 
 

Ажлын хэсэг хаана байна? Боловсрол, шинжлэх ухааны сайд Л.Цэдэвсүрэн, Соёлын сайд С.Чулуун, Хөдөлмөр, нийгмийн хамгааллын дэд сайд С.Зулпхар, Үндэсний хөгжлийн газрын дарга Б.Баярсайхан, Үндэсний хөгжлийн газрын Судалгаа, шинжилгээний газрын дарга Б.Түмэндэлгэр, Засгийн газрын Хэрэг эрхлэх газрын ажилтан П.Зохихсүрэн нарын бүрэлдэхүүнтэй ажлын хэсэг ирсэн байна. 
 

Тогтоолын төсөлтэй холбогдуулж асуулт асуух гишүүн байвал нэрсээ өгье. Г.Дамдинням гишүүнээр тасаллаа. Б.Энх-Амгалан гишүүн асуулт асууя. 
 

Б.Энх-Амгалан: Ингээд бид үндсэн чиглэл батлах гэж байна. Үндсэн чиглэлд бас ингээд зорилт 1, зорилт 2 гээд зүйлүүд суусан байна. 
 

Гэхдээ бид энэ Монголын өв соёлыг хамгаалах, биет болон биет бус өвийг хамгаалах тал дээр одоо ямар арга хэмжээ авах юм бэ? Одоо ингээд манай тэр бие биелгээ, хөөмий, уртын дуу, сүүлдээ одоо нөгөө домог хууч яриатай холбоотой ийм зүйлүүд чинь ингээд жаахан мэддэг чаддаг хүмүүс нь Өвөр Монголд очоод хичээл заагаад байх юм. Тэгээд олон улсын тэмцээн уралдаанд орохоор зэрэг Өвөр Монголын нэрийн өмнөөс оролцоод байдаг ийм асуудал болоод байдаг. Үүнийгээ хамгаалах тал дээрээ одоо яах юм? 
 

Хоёрдугаарт нь, энэ үндэсний өв соёл болсон түүх, соёлын дурсгалт энэ зүйлүүдийг гадагш нь алдаад байдаг. Энэ музейн гол гол нарийн үзмэрүүдийг гадагш нь гаргаад алдчихсан тохиолдлууд зөндөө байж байгаа. Музейн үзмэрүүдээ гаргаад зарчихсан асуудлууд байж байгаа. 
 

Тэгэхээр энэ үнэт бүтээлүүдээ гадагш нь алдахгүй байх тал дээр юу анхаарах юм? Цаашаа энэ археологийн томоохон олдворууд байгаа. Судална гээд ингээд явдаг. Хэд нь эргэж ирдэг, хэд нь эргэж ирдэггүй. Бас мэддэггүй. 
 

Тэгэхээр энэ түүх, соёлынхоо энэ өв уламжлалынхаа биет болон биет бус өвөө хамгаалах тал дээр яг юуг хийх юм бэ? Тэгээд энэ сургалтын хичээлийн хөтөлбөр дотор энэ үндэсний өв соёл, зан заншил, түүх, уран зохиол, яруу найраг, аман зохиол, хэлц үг гээд ингээд нөгөө монгол хүн монгол хүн болох энэ үндсэн суурь нь яаж тусгагдсан юм бэ? Энэ тал дээр надад нэг хариулт өгөөч. 
 

Бүх шатны сургалтын байгууллагууд монгол бичиг, монгол хэлний боловсролын чанарыг дээшлүүлнэ гээд байдаг. Гэтэл бид суурь боловсролоо зарим газар цэцэрлэгээс нь авахуулаад англи хэл дээр, эсвэл өөр хэл дээр явуулж байгаа ийм сургуулиуд байгаа. Монголчууд эхлээд монгол хүн болох ёстой байхгүй юу. Монгол хүүхэд. Тэгэхийн тулд эхлээд монгол хэлээ, монгол зан заншлаа, монгол түүхээ, монгол ахуйгаа, энэ монголоороо бахархах сэтгэлийг төрүүлж байж монгол хүн болно. Тэгэхгүй шууд суурь боловсролыг нь англиар тавих юм бол тэр хэл дагаж сэтгэлгээ явдаг. Тэгээд англиар сэтгэдэг монгол хүүхэд болно. Тэгэхдээ тэр хүн монгол үндсэн чанар байхгүй болдог юм билээ. Сэтгэлгээ нь өөр болчхоор. 
 

Тэгэхээр үүнийг цаашид нь яаж анхаарах гэж байна. Нөгөө нэг “Цөм” хөтөлбөр гээд хүн ойлгодоггүй юмнууд байсан. Тэр одоо яг зогссон уу, яасан? 
 

Цаашид нь одоо ингээд та нар Кембрижийн боловсрол гээд нэг юм яриад байх юм. Түүний чинь төлбөр гэж нэг том өндөр юм байгаа шүү дээ. Монгол Улсад яаж Кембрижийн боловсролыг бүх шатны сургуулиуд хийх юм. Чадахгүй. Гэтэл Англи чинь өөрөө Зөвлөлт Холбоот Улсын системийг аваад хэрэглээд байна. Ийм нөхцөл байдалд бид цаашдаа яаж ер нь боловсролынхоо системийг зөв болгож, ер нь цаашдаа Монголын боловсрол энэ гаднынхнаас хамааралгүй байх ийм нөхцөл байдалдаа яаж анхаарах юм бэ гэдэг нэг ийм хэдэн зүйлийг хариулаач. 
 

Ж.Мөнхбат: Хэддүгээр микрофон байна? 2 уу? 2 дугаар микрофоныг өгье. С.Чулуун сайд. Л.Цэдэвсүрэн сайд дараа нь хариулъя. 
 

С.Чулуун: Баярлалаа. Б.Энх-Амгалан гишүүний асуултад хариулъя. Тэгэхээр Соёлын яам байгуулагдсан нэг гол үндсэн чиглэл маань соёл, урлагийг хөгжүүлэхээс гадна, соён гэгээрлээс гадна Монголын соёлын өвийг судлах, бүртгэх, сурталчлах, хадгалах, хамгаалах энэ чиглэл дээр гол анхаарахын тулд Соёлын өвийн газар гэж байгуулсан. Соёлын өвийн газар дотроо биет болон биет бус, хөдлөх, үл хөдлөх, баримтат өв, ЮНЕСКО-гийн өв гээд ингээд хэдэн чиглэл дээр. Хуучин бол энэ бүхэл бүтэн соёлын өвийг нэг л мэргэжилтэн хариуцдаг байсан. Одоо бол ингээд төрөлжүүлээд хариуцаж байгаа. 
 

Тэгэхээр үнэхээр үнэн. Б.Энх-Амгалан гишүүний хэлдэг. Монголын биет бус, ялангуяа биет бус соёлын өв бол Өвөр Монгол, энэ гадагшаа урссан. Хэдэн төгрөгөөс болоод манайхан биелгээгээ зааж өгдөг. Эргээд бараг Өвөр Монголчуудаас, бусдаас суралцах хэмжээний тийм хэмжээнд зааж өгсөн. 
 

Хоёрдугаарт, энэ бол мэдээж Монголын соёлын голомт гэдгээрээ манайхан бас илүү хадгалж үлдсэн байсан учраас тэр байх. Нөгөө талаараа энэ биет бус болон биет өвийг хамгаалах хамгийн гол нэг бидний баримтлах чиглэл бол бүрэн бүртгэлийг хийж олон түмний болон төрийн байгууллагын бүрэн хяналтад байлгах ёстой. Монгол Улсын газар нутаг дээр одоогоор мэдэгдэж байгаагаар 100 гаруй мянган дурсгал хадгалагдаж байгаа. Зөвхөн археологийн. Энэ дурсгалын 50 хувь нь бүрэн судалгаа хийж бүртгэгдсэн. Цаашдаа бид цахим соёлын өв гэдэг дата бааз байгуулж байгаа. Энэ дата бааз нь жишээлбэл энэ аппликейшн дээр Монголын та аль нутагт очсон ч бүх тэр дурсгалын тухай бүрэн мэдээллийг авч чадна. Гэхдээ тусгай кодтой. Тэр нь хууль бус, хулгай, аялал жуулчлал, бүх зүйлийн үндсэн суурь нь болж өгөх ийм цахим соёлын сан дата баазыг бид байгуулна. Ингэж хамгаалах. Ер нь өөрсдөө жаахан хүчтэй, өөрсдөө жаахан мөнгө боломжтой болох юм бол бид гадагш нь алдахгүй юм билээ. Тэрийгээ бас анхаарах ёстой байгаа байх. 
 

Хоёрт нь, энэ гадагшаа үнэхээр 1990 оноос хойш олон дурсгал гарсан. Одоо Үндэсний музей гэхэд л 10 гаруй тэрбум төгрөгийн олдвор, дурсгалаа алдсан байдаг юм шүү дээ. Хулгайд алдсан. Тэгээд тэр хүн нь хариуцлага хүлээдэггүй. Одоо ингээд бүр шагнал аваад явж байдаг. 
 

Тэгэхээр бид өнгөрсөн жил Соёл, урлагийн агентлагаас толгойлоод бүрэн тооллого хийсэн юм. 800-гаад дурсгал дээр адармаатай тийм хариу гарсан. Хөдөө орон нутаг, сум, бүх газрын тооллогыг. Ингээд энэ тооллогын үндсэн дээр бүх музейн энэ хамгаалалт, хадгалалтын орчинг сайжруулах хамгийн эрхэм гол зорилго. 
 

Энэ гадагшаа археологийн дурсгалыг судалдаг, лабораторийн шинжилгээнд явуулдаг. Гэхдээ буцаж ирээгүй дурсгал бол байхгүй. Үүнийг би Археологийн хүрээлэнг удирдаж байсны хувьд хэлнэ. 
 

Ер нь бид өөрийн том лаборатори, radiocarbon, carbon-14 гээд. Эд нарын шинжилгээ хийдэг газар байхгүй учраас гаргахаас өөр арга байхгүй байдаг юм. Тэгээд ингээд энэ судалгаа явж байгаа. 
 

Сургалтад түүх, уран зохиол, монгол хэл, энэ монгол хүн болгох, монгол хүнийг Монголоор нь хөгжүүлэх үндсэн суурь дэвсгэрийг хийх ажил бол мэдээж Боловсролын яамтай хамтарч ажиллана гэсэн ийм чиглэл…/минут дуусав/
 

Ж.Мөнхбат: Л.Цэдэвсүрэн сайд хариулъя. 3 дугаар микрофон. Болохгүй байна уу? Солиод суучих юм уу? 4 рүү. 4 дүгээр микрофон өгье.
 

Л.Цэдэвсүрэн: Б.Энх-Амгалан гишүүний асуултад хариулъя. Сая С.Чулуун сайд хариулж байгаад үлдээчихлээ. 
 

Ерөнхий боловсролын сургууль, цэцэрлэгийн болон сургуулийн өмнөх боловсрол буюу цэцэрлэг, ерөнхий боловсролын сургуулийн сургалтын хөтөлбөр, агуулгад энэ монгол хүүхдийн хүмүүжил, ёс зүй, төлөвшилттэй холбоотой үйл ажиллагаанууд тухайн тухайн насных нь хичээлүүдэд туссан байдаг. Жишээлбэл, сургуулийн өмнөх боловсролд хүн орчин, хүн нийгэм, хүн байгаль гэдэг бага ангид, ерөнхий боловсролын сургуулийн бага ангид энэ хичээлүүд дээр нь заагаад өгсөн.
Дээрээс нь бид 2019 оноос бас сайжруулаад шинэчилсэн иргэний эрх зүйн боловсрол, иргэний ёс зүйн боловсролын хичээл сургалтын үйл ажиллагаанууд хийгдээд ингээд явж байгаа. 
 

Засгийн газрын үйл ажиллагааны хөтөлбөр буюу үндсэн чиглэлд бид энэ Монголын түүх, хэл, соёл, зан заншил, эх оронч сэтгэлгээ, үндэстний энэ өв уламжлал, олон улсад хүлээн зөвшөөрөгдсөн агуулгаар эдгээрийг улам баяжуулаад үүнийг ерөөсөө өмчийн хэлбэр харгалзахгүйгээр цэцэрлэг, ерөнхий боловсролын сургуульд хэрэгжүүлнэ гэж төлөвлөж байгаа. 
 

Одоогийн байдлаар 2015 онд батлагдсан Монгол хэлний хууль хэрэгжээд явж байна. Энэ хуулийн дагуу ерөнхий боловсролын сургуулийн 6 дугаар ангиас эхлээд монгол бичгийн хичээлийг уг нь өмчийн бүх хэлбэрийн сургуулиудад үзэж байгаа. Тэгэхдээ улсын сургуулиудад энэ маань нэлээн чанартай сайн үзээд явж байна. Хувийн сургуулиуд дээр бас чанарын төдийлөн сайн ахиц гарахгүй байгаа дээр бид судалгаа хийгээд ингээд явж байгаа. 
 

Тэгэхээр монгол хэлний хичээл, монгол уран зохиол, Монголын түүхийн хичээл 1-ээс 12 дугаар ангийн бүх сургалтын төлөвлөгөө, нэлээн ахиу цагаар ингээд тавигдсан батлагдаад явж байгаа. 
 
Хуучны хэлж байгаа таны тэр “Цөм” хөтөлбөр гэдэг хөтөлбөр бол одоо байхгүй. 2014 онд бид бага ангийнхаа сургалтын хөтөлбөрийг шинэчилж баталсан. 2015 онд суурийг шинэчилж баталсан. 2016 онд бүрэн дунд боловсролынхоо сургалтын хөтөлбөрийг шинэчилж батлаад үүнийгээ 3 жил хэрэгжүүлж байгаад 2019 онд сайжруулсан хөтөлбөрийг дахиж гаргасан. 2019 онд сайжруулсан хөтөлбөр хийхдээ ерөнхий боловсролын сургуулийн багш нар өөрсдийг нь оролцуулсан том ажлын хэсэг бүсүүд дээр гаргаж байгаад ажиллуулаад. Энэ дээрээ хөтөлбөрийн сайжруулалтыг хийгээд. Тэр сайжруулсан хөтөлбөрийг өнөөдөр ингээд мөрдөөд ажиллаж байгаа. Энэ хичээлийн жилээс хичээл сургуулийг эхлэхтэй уялдуулаад бид 1-ээс 12 дугаар ангийн бүх хүүхдэд монгол хэл, монгол уран зохиол, математикийн хичээлийг заавал танхимаар оруулахаар ингээд төлөвлөөд бүх бэлтгэл ажлаа хангаад явж байгаа. 
 
Кембрижийн буюу олон улсын хөтөлбөрийн гэж одоо нэр томьёотой ийм сургалт Монгол Улсад одоогоор 21 ерөнхий боловсролын сургууль энэ хөтөлбөрөөр хичээллэж байна. Үүний 18 нь төрийн бус байгууллагын сургууль, 3 нь улсын сургууль. Тэгээд үүнийг бид үе шаттайгаар нэмэгдүүлнэ гээд. Яагаад ингэж байгаа юм бэ гэхээр ерөнхий боловсролын сургуулийн чанарыг дэлхийд хүлээн зөвшөөрүүлэх хэмжээнд хүргэх ийм зорилтыг тавьж байгаа. Бид 2018 оноос эхлээд дотоодын чанарын судалгаагаа хийгээд эхэлсэн. Тэгээд үүнтэй уялдуулаад энэ олон улсын хөтөлбөрийн буюу Кембрижийн гэж нэрлэсэн сургуулийн тоог үе шаттай нэмэгдүүлнэ гээд. Энэ бол мэдээж зохион байгуулалтын ажил байгаа. Хөрөнгө зардлын асуудал байгаа. Цаад талд нь Английн Кембрижийн олон улсын шалгалтын төвтэй байгуулсан санамж бичиг байгаа. 
 
Тэгэхээр үүнийхээ хүрээнд тодорхой тоогоор энэ сургуулиудыг үе шаттай сайжруулна гээд, нэмэгдүүлнэ гээд. Тэгэхдээ энэ нь болохоор бид 100 хувь олон улсын хөтөлбөрийн сургалт руу Монгол Улс шилжээд орчхож байгаа гэсэн ойлголт биш. Бид үндэсний боловсролын чанарын тогтолцоогоо сайжруулна. Тэгэхдээ Монголын боловсролыг олон улсад хүлээн зөвшөөрүүлэх үүднээс энэ алхмыг үе шаттайгаар хийнэ гэж төлөвлөж байгаа. 
 
Ж.Мөнхбат: Б.Энх-Амгалан гишүүн тодруулъя. 
 
Б.Энх-Амгалан: Одоо ингээд 6 настай хүүхдүүд хичээл сургуульд ороод байгаа юм. Тэгээд ялангуяа хөдөө болохоор зэрэг нөгөө 6 настай жаахан юмыг чинь дагаад аав ээж нь заавал явах болж байгаа юм. Тэгээд нөгөө аав нь ганцаараа мал дээрээ үлддэг. Ээж нь сумын төв ороод ирдэг. Тэгээд хоёр талдаа амьдрах болдог. Нөгөө мал ахуй нь хэцүүддэг. 
 
Ингээд одоо бол 6 настай хүүхдийг сургуульд оруулах Монголын нөхцөл байдалд тохирч байгаа юм уу, үгүй юу? Бас мэдэхгүй байгаа. Хөдөө бол хамгийн хэцүү зовлон бол энэ байна. Нөгөө 6 настай хүүхдийг чинь заавал харгалзах хүнтэй байхгүй бол дотуур байранд байж чаддаггүй. Үүнийг цаашдаа ер нь бодлогоор яах юм бэ? Гэр бүл салах асуудал хүртэл гарч байгаа өнөөдөр чинь. 
 
Хоёрдугаарт нь, бид одоо ингээд нөгөө хүүхдүүддээ боловсрол эзэмшүүлнэ гээд Монгол контент бэлдэх асуудал дээр яаж анхаарах юм. Жишээлбэл, одоо бид чинь Мулан гээд нэг Хятадын кино, эсвэл Тэ Жү Ён гэдгээр баатруудыг төсөөлж байна шүү дээ. Гэтэл нөгөөдүүл нь аваачаад Кидан аймгийг ялан дийлээд яваад байдаг. Тэд нар хэзээ ч түүхэнд тийм байгаагүй. Ийм худлаа түүх үзүүлээд байх уу, яах вэ гэж асуух гээд байгаа юм. 
 
Ж.Мөнхбат: Хариулъя. Хэддүгээр. 4 үү? 4 дүгээр микрофон. Л.Цэдэвсүрэн сайд битгий дараарай. Хүлээж байгаарай. 4 дүгээр микрофон өгье. 
 
Л.Цэдэвсүрэн: 6 настай хүүхдийг ерөнхий боловсролын сургуульд элсүүлдэг нь ерөнхий боловсролын сургуулийг 12 жилийн тогтолцоонд шилжүүлэхтэй холбоотой үйл ажиллагаа. 
 
Ерөнхий боловсролын сургуулийг 12 жилийн тогтолцоонд шилжүүлж, хүүхдүүд маань 12 дугаар анги төгссөнөөрөө дэлхийн ямар ч их дээд сургуулиудад шууд шалгалт өгөөд элсээд орох энэ боломжийг нь нээсэн юм. Бид энэ ажлыг 2008 оноос хэрэгжүүлж эхлээд 2011, 2012 оноос яг ингээд бүрэн шилжиж дууссан. 
 
Хөдөө орон нутгийн малчдын хүүхэд бол 6-тайдаа элсэхэд хүүхдэд өөрийг нь эрсдэл үүсэх гээд байна. Холбогдох эцэг, эхийнх нь гэр бүлийн амьдралд сөрөг нөлөө үзүүлэх гээд байна гэдэг шүүмжлэл зөндөө гардаг л даа. Хуульд бол яах вэ сонголттой хийж өгсөн. Бүр хуульчлаад. Малчны хүүхдийг бол 6, 7-гийн аль нэгэнд нь сонголттойгоор элсүүлэх боломжтой гэсэн Боловсролын хуулийн сонголт байгаа. Гэхдээ мэдээж эцэг эхүүд хүүхдээ эрт л яг сургуульд нь оруулж, эрт боловсрол эзэмшүүлж, яг 12 жилийнх нь тогтолцоонд бусад үе тэнгийн хүүхэдтэй нь ижил байлгах л ийм бодлого барьдаг. 
 
Бид сүүлийн 3 жилд ерөнхий боловсролын сургуулийн дотуур байрыг бүлэг болгоно гэдэг юм уу. Бүлэг болгож нэг талыг нь яг 6 настай хүүхдэд зориулсан тийм байдлаар тохижуулаад тэнд нь тусгайлсан багш ажиллуулдаг болсон. Багш. Ээж, аавууд бол хүүхэдтэйгээ зэрэг байгаад байх шаардлага байхгүй. Тэгэхдээ энэ бол бүх аймгийн сумын дотуур байранд хийж дуусаагүй байгаа. Үе шаттайгаар хийгээд явж байгаа. 
 
Тэгэхээр 6 настай хүүхдэд зориулсан тусад нь бүлэг нээгээд тэнд зориулсан тусад нь багш ажиллуулж байгаа. Тэгэхээр энэ нь магадгүй тэр бага насны хүүхдүүд яг өөрсдийнхөө орчинд таарсан дотуур байртай болоод, өөрсдийг нь яг хариуцдаг тусгай эцэг, эхийнх нь хайр халамжийг мэдрүүлдэг тийм хүнтэй болсноос ач холбогдолтой байж болно. 
 
Бид яах вэ энэ 4 жилд бас нэг юм төлөвлөж байна. Яг жишиг ийм дотуур байр бий болгоё гээд. 6 настай хүүхдэд зориулсан жишиг дотуур байр бий болгоё гээд. Энэ нь одоо яг амьдрах орчин, нөхцөлийг гэр бүлийнх нь орчинтой төстэй байдлаар тохижуулж, тэнд ажиллах хүнийх нь тоог нэмэгдүүлэх ийм бодлого бас бариад 4 жилийнхээ төлөвлөлтөд хийгээд явж байна л даа. 
 
Тэгэхээр 6 настай хүүхдийн хувьд сонголт байгаа. Тэгэхдээ сонголт байгаа ч гэсэн эцэг, эхүүд хүүхдүүдээ 6-тайд нь оруулах сонирхол илүү их байдаг гээд. 
 
Контентын хувьд бид сүүлийн хоёр, гурван жил хүүхдэд зориулсан контентыг төрийн болон төрийн бус байгууллагуудтай хамтраад нэлээн сайн хийж байгаа. “Мобиком” компанитай хамтраад “Gogo” гээд сайттай хамтраад одоо энэ нөгөө хүүхдүүдийн үзээд байдаг “Ами, Тами”, “Маамуу” гээд ингээд брэндүүдтэй хамтраад контентууд хийж байна. 
 
Дээрээс нь өнгөрсөн хугацааны цахим хичээлтэй уялдуулаад, теле хичээлтэй холбогдуулаад цэцэрлэгийн насны хүүхдүүдэд зориулсан контентуудыг үе шаттайгаар ингээд хийгээд явж байгаа. Энэ ажлаа үргэлжлүүлж хийнэ. 
 
Ж.Мөнхбат: Г.Дамдинням гишүүн асуулт асууя. 
 
Г.Дамдинням: Энэ боловсролын ажлын хэсгийнхэнд гэхээсээ илүүтэй манай энэ Байнгын хороод, Тамгын газрынхнаас л нэг асуулт байгаад байна л даа. 
 
Юу вэ гэхээр энэ хэлэлцэгдэж байгаа асуудал, энэ үндсэн чиглэл, тэгээд Засгийн газрын үйл ажиллагааны хөтөлбөр зэрэгтэй холбоотой Их Хурлын гишүүдийн хэлсэн үг, санал тусаагүй байна. Одоо ингээд үндсэндээ өчигдөр ажлын хэсэг хуралдсан. Өчигдөр ажлын хэсэг хуралдахаар зэрэг миний хувьд хэлсэн хоёр, гурван ч үг байхгүй. Бусад гишүүдийн хэлсэн үгүүд энэ нийт хэлэлцэгдэж байгаа юм нь дотор одоо ингээд өөрчлөлтөөр орж ирэх ёстой гэсэн юмнууд орж ирээгүй байна. Үүнийгээ ажлын хэсгийнхэн дахиад нэг хараад, протоколоо харж байгаад энэ тусах ёстой бол тусгахгүй бол нэг юмыг ингээд дахин дахин давтаад яриад байх хэрэгцээ гарч байна. 
 
Хоёрдугаарт, дарга аа. Ж.Мөнхбат дарга аа. Өчигдөр бид чинь хамт явсан ажлын хэсэг хийсэндээ. Тэгээд хамтарсан ажлын хэсэг дээр бид бичгээр саналаа өгцгөөсөн. Тэр маань өнөөдрийн энэ төсөл дээр орж ирж байгаа юу? Эсвэл бид тэрийгээ дахиад л өнөөдөр Байнгын хороон дээр ярих ёстой юу? 
 
Дараагийнх нь юм нь болохоор түрүүний тэр боловсролын шинэчлэлт гээд энэ англи хэлтэй болох гээд байгаа тухай асуудал дээр ийм юм байгаа юм. Юу гэхээр “боловсролын шинэчлэл” гэдгийг мэдээж “зөв монгол хүүхэд”-ийг бий болгох ёстой. Тэгэхдээ бид юу гэдэг юм олон улсын хөтөлбөр Монгол Улсад орж ирээд байгаа энэ юм нь ямар байр суурьтай байгаад байгаа вэ гэхээр зөвхөн шинжлэх ухааны хичээлүүд дээр байгаа юм шүү дээ. Тийм байх. Тийм ээ. Л.Цэдэвсүрэн сайд аа. Өөрөөр хэлбэл Монголын математик, Оросын математик, Английн математик гэж байхгүй шүү дээ. Математик гэж ганцхан шинжлэх ухаан байгаа. Тэр шинжлэх ухаанаа үзэж байгаа. Ямар стандартад үзэж байгаа тухай асуудлыг л бид энэ “боловсролын шинэчлэл”-ийн асуудал дээр яриад байгаа юм. Химийн хичээл байна. Физикийн хичээл байна. Энэ шинжлэх ухааны үндсэн хичээлүүд дээр нь л одоо стандартыг өргөе. Олон улсын түвшинд хүргэе гэдэг асуудлыг энэ нэр бүхий гишүүд, миний бие оролцоод ингээд яриад яваад байгаа. 
 
Хоёрдугаар асуудал бол энэ үндэсний контент. Газар зүй, Монголын түүх, монгол хэл, монгол бичиг, түүх, соёл гээд энэ хичээлүүд чинь байж л байгаа. Монгол Улсад одоогоор орж ирээд нутагшсан байгаа энэ олон улсын хөтөлбөрүүдийн үндсэн онцлог нь тэр шүү дээ. Энэ дээр тэгээд л нэг их тийм монгол хүнийг байхгүй болгох гээд байгаа юм шиг, Монголын ирээдүйг колоничлох гээд байгаа юм шиг тийм сэтгэлгээгээр, одоо тийм байдлаар ойлгож бас нийгэмд тайлбарлах нь буруу. 
 
Зөвхөн шинжлэх ухааны хэсгүүд дээр нь өөрчлөлт хийгдэнэ. Үндэсний тэр монгол хүнтэй холбоотой, улс оронтой холбоотой, түүх, соёлтой холбоотой юм нь байдгаараа байна. Тэгэхдээ мэргэжил, арга зүйн хувьд өөрчлөлт орох ёстой гэсэн ийм байр суурьтай байгаа. 
 
Англи хэлтэй холбоотой асуудлыг бас зарим гишүүд яриад байна. Англи хэлтэй холбоотой асуудал. Энэ бол бас л хэрэгсэл. Өөрөөр хэлбэл хос хөтөлбөртэй сургалтын тогтолцооноос үндэсний сургалтын тогтолцоо маань олон улсын түвшинд хүлээн зөвшөөрөгдөхүйц хэмжээнд хүрнэ гэсэн ийм зорилго тавиад байгаа шүү дээ. 
 
Монголын ерөнхий боловсролын сургуулийг төгсөөд гарсан хүүхдийн гэрчилгээн дээр, сургууль төгссөн гэрчилгээн дээр олон улсын стандартыг давсан гэсэн тамга тавигддаг. Тэр нь олон улсын сургуулиудад элсэхэд нь тооцогддог байх ийм л системийг бид энэ олон түмний хүүхдүүд, ард түмэнд нээлттэй болгох гээд энэ боловсролын ялгарлыг арилгах гээд л яриад байгаа юм. Үүнийг бас зөв ойлгоорой Та бүхэн минь. 
 
Ж.Мөнхбат: Бид бүхэн ярьж байгаад хоёр үндсэн чиглэл Засгийн газрын үйл ажиллагааны хөтөлбөрийн ажлын хэсгийг нэгтгэх. Л.Энх-Амгалан ахлаад ингээд явах ийм чиглэлийг гаргасан байгаа. 
 
Тэгээд энэ талаар асуулт асууж байх шиг байна. Л.Оюун-Эрдэнэ сайд хариулах уу? 
 
Л.Оюун-Эрдэнэ: Ажлын хэсэг дээр саналууд нэгтгэгдээд шууд энд өөрчлөгдөж орж ирэх боломжгүй л дээ. Ажлын хэсэг дээр гарсан саналууд нэгтгэгдээд ажлын хэсэг дээр тохироод тэгээд ажлын хэсэг гэсэн багцалсан санал хоёрдугаар хэлэлцүүлэг дээр орж ирнэ. 
 
Тэгэхээр одоо бол яг чуулган дээр яригдсан ерөнхий саналуудыг аваад энд гарсан бүх саналууд Эдийн засгийн байнгын хороо, Төрийн байгуулалтын байнгын хороо хоёр дээр нэгтгэгдээд ажлын хэсэг дээр очно. Ийм дараалалтайгаар явна гэдгийг бас гишүүддээ тайлбарлах нь зүйтэй байх. Тийм учраас нөгөө чуулган дээр ярьсан зүйл энд яагаад тусгагдаагүй вэ гэдэг бол дэгээр байхгүй. 
 
Ажлын хэсэг дээр бид өчигдөр анхны хуралдаанаа хийсэн. Зарчмуудаа тогтсон. Одоо Засгийн газрын, Их Хурлын хоёр Байнгын хорооны референтүүд гишүүдийн чуулган дээр хэлсэн бүх үгийг шүүж түүнийг эрэмбэлж байгаа. Өмнөх мөрийн хөтөлбөртэй холбоотой аль аль заалтыг нарийвчлах вэ. Шинээр яг ямар ямар зүйлүүд тусгах вэ гэдгийг гишүүдийн чуулган дээр хэлсэн үгүүд бол бүгдээрээ нэгтгэгдэж байгаа гэж ер нь ойлгож болно. 
 
Тэгээд өнөөдөр одоо оройдоо 19 цагт ажлын хэсгийн хоёрдугаар хуралдаан болохоор тооцоод явж байгаа. Тэр дээрээс хоёрдугаар хэлэлцүүлэг дээр саналууд орж ирэхдээ ажлын хэсэг гэдэг томьёололтойгоор орж ирэх юм гэдгийг бас та бүхэндээ тайлбарлах нь зүйтэй байх. Тийм учраас энд мэдээж санал хурааж болно. Тэр ялгаа байхгүй ажлын хэсэг дээр очно. Ажлын хэсгийн дарга Л.Энх-Амгалан даргад саналаа шууд тайлбарлаад өгсөн ч ажлын хэсэг дээр очих зүгээр техникийн хувьд ялгаа байхгүй юм гэдгийг бас тайлбарлаад хэлэх нь зүйтэй байх. 
 
Ж.Мөнхбат: Л.Цэдэвсүрэн сайд хариулъя. 
 
Л.Цэдэвсүрэн: Олон улсын хөтөлбөрийн сургууль буюу Кембрижийн гэж нэрлээд байгаа энэ сургуулиуд бүх хичээлээ шууд англи хэл дээр үздэггүй. Эд нар бол монгол хэл, монгол бичиг, Монголын түүх гэсэн ийм хичээлүүдээ үндсэн яг Монголоороо үзээд, байгалийн ухааны хичээлүүд буюу хими, физик, биологи гэсэн энэ хичээлүүдийг яг одоо англи хэлээр нь шууд үздэг ийм онцлогтой сургууль. Тийм. 
 
Тэгэхээр олон улсын хөтөлбөрийн сургалт, Кембрижийн сургууль гэнгүүт л ерөөсөө бүх хичээлээ англи дээр шувт ингээд үзчихдэг гэдэг ойлгоод байдаг. Дээрээс нь энэ сургуулиудад 5 дугаар анги төгссөн хүүхэд ордог. 1-ээс 5 дугаар ангийн хүүхдүүд энэ сургуульд орохгүй. 5 дугаар анги төгсөөд 6 дугаар ангиас нь дандаа олон улсын хөтөлбөрүүд эхэлдэг. Яагаад тэгж байгаа юм гэхээр 6 дугаар ангиас нь эхлээд байгалийн ухааны хичээлүүд нь үе шаттай цагаараа ингээд ороод явчихдаг. 
 
Түрүүн бас хэлээд байсан. Хувийн сургуулиуд дээр би бас яг тодорхой хэлж чадаагүй байсан. Хувийн сургуулиуд буюу одоо энэ олон улсын хөтөлбөр гэсэн адилхан. Эд нар монгол хэл бичиг, уран зохиолын хичээлийг 200-гаас доошгүй цаг үздэг. Яг Монголоороо. Тэгээд тэр дотроо монгол хэл, бичгийг. Уйгаржин монгол бичиг гэсэн үг. Монгол бичгийг 60-аас доошгүй цаг үзэх ийм сургалтын хөтөлбөртэй. Тэгээд үүнийгээ өмчийн хэлбэр харгалзахгүй Монголд үйл ажиллагаа явуулж байгаа 820 сургууль маань яг үзээд явж байгаа. Тэр нөгөө олон улсын хөтөлбөртэй гэдэг маань манай гишүүд бас 6 дугаар ангиас нь ингээд үе шаттай авдаг. Тэгээд дараагийн элсэлт нь 9 дүгээр ангиас нь авдаг. Ингээд нөгөө үе шат нь өөр гэдгийг бас би тайлбарлаж хэлэх нь зөв байх гэж бодож байна. 
 
Ж.Мөнхбат: Энэ Байнгын хороодын гишүүд Байнгын хороод давхцаж байгаад орж ирсэн учраас нөгөө асуулт асуух товчлуур дарж амжаагүй байгаа. Б.Баярсайхан гишүүнийг асуулт асуухаар нь нэмье гэсэн үү? Тийм ээ. Яах вэ, одоо үүний дараа санал гаргаж үг хэлэх боломж байгаа шүү дээ. Асуулт байна уу? За Т.Аубакар гишүүн, Б.Баярсайхан гишүүнийг нэмээд ингээд асуултыг тасалж байгаа шүү. Яагаад гэхээр өөр Байнгын хороод давхцаж орж ирсэн учраас нэмэх боломжийг нь өгч байгаа юм. 
 
Ингээд Д.Сарангэрэл гишүүн асуулт асууя. 
 
Д.Сарангэрэл: Баярлалаа. Засгийн газрын Хэрэг эрхлэх газрын дарга Л.Оюун-Эрдэнэ дарга маань ахлаад Засгийн газрын үйл ажиллагааны мөрийн хөтөлбөр дээр кабинет бол нэлээн сайн суусан л даа. 
 
Тэгэхдээ бас гишүүд маань ингээд хэлэлцээд ярилцаад. Тэгээд сайдаар томилогдсоноос хойш бас 4 нь ч аймагт очиж ажиллаж хүмүүстэй ингээд уулзлаа. Зарим нэг зүйлүүдийг бас нэмэх шаардлагатай юм байна гэж ийм саналууд байгаа юм. Тэгээд би Л.Цэдэвсүрэн сайдаасаа энэ 4 дээр их сайхан заалтууд байгаа юм. Монголын түүх, хэл, соёл, зан заншил, эх оронч сэтгэлгээ, үндэсний өв уламжлал гээд. Үүнийгээ одоо өмчийн хэлбэр үл харгалзан цэцэрлэг, сургуульд сургалтын хөтөлбөр хэрэгжүүлнэ гээд. Энэ бол их зөв санал. 
 
Энэ дээр бол ер нь ёстой өмчийн хэлбэр үл харгалзан хүүхдийн наснаас үл харгалзан нэг хийх зүйл ингээд байна. Ер нь энэ байгаль дэлхийгээ хамгаалах тэр сэтгэлгээг суулгах. Мэдээж хэрэг тусдаа хичээл орох тухай яриа байхгүй. Ямар ч байсан монгол хүүхэд насан туршдаа нэг удаа энэ байгаль дэлхийгээ хамгаалах, энэ хог хаяхгүй байх тэр сэтгэлгээг бид багаас нь суулгаж өгөх ийм шаардлагатай болжээ. Хөдөө гадаа явж байхад чинь машиныхаа цонхоор чихрийн цаас шидэж байна. Томчууд нь коланы сав ингээд байгаль руугаа ингээд шидчих юм. Хог шороо их байна. 
 
Тэгээд үүнийг хүүхдэд ер нь багад нь нэг удаа ингэж болдоггүй юм. Чихэр идвэл цаасаа хармаандаа хийгээрэй. Ингээд хог гарах юм бол заавал уутанд хийгээд ингэдэг юм шүү. Байгаль дэлхий дээрээ хаядаггүй юм шүү. Ус руу шүлсээ хаяж болдоггүй юм гээд ингээд маш олон зүйлүүдийг хэд хэдэн зүйлүүдийг жагсаалт гаргаад Байгаль орчны яамтайгаа ингээд ярилцаад нэг удаа ийм мэдээлэл өгөх юм бол хүүхдэд энэ насан туршийн сайхан уламжлал, мэдлэг боловсрол болж үлдэнэ. Тийм учраас энэ 4 дээр эх дэлхийгээ хамгаалах гэдэг гуравхан үг нэмж өгөөч ээ гэж Л.Цэдэвсүрэн сайдаасаа хүсэж байна. 
 
Хоёрдугаарт, бид Засгийн газрынхаа үйл ажиллагааны хөтөлбөр дээр аялал жуулчлалыг хавсрах биш эдийн засгийн тэргүүлэх салбар болохоор заасан. Үүнийг Соёлын яамтайгаа хамтрахгүйгээр Байгаль орчин, аялал жуулчлалын яам хийхгүй юм байна аа, С.Чулуун сайд аа. Сая одоо газар дээр нь очиж ажиллалаа. Хэнтийд ажиллалаа. Хөвсгөлд ажиллалаа. Булганд ажиллалаа. Ер нь их ойлгогдож байна. Тэгээд ер нь хэд хэдэн аймгууд. Ер нь 21 аймагтаа доор бүрд нь өөрсдийнх нь соёл, өв уламжлал, байгаль, түүх гээд энэ зүйлд нь түшиглээд аялал жуулчлалыг байгуулах. Үүнээсээ орлого олох, ард иргэдийнхээ амьдралыг дэмжих ийм өргөн боломж манайд байна. 
 
Тухайлбал одоо Архангай аймгийн хувьд та мэдэж байгаа. Тийм ээ. Орхон, Тамир, Хануй, Хүнүй голын бэлчир дэх түүх, соёлын дурсгалт газраа түшиглэн бид аялал жуулчлалыг хөгжүүлэх боломж байна. Энэ мэтчилэн яг тодорхой чиглэлүүдийг энэ 4 жилийн хугацаанд аль аль дурсгалт газар, өв соёл, байгаль, түүхэд суурилсан ийм соёлын аялал жуулчлалыг бий болгох ийм чиглэлийг Та бүхэн маань яг тодорхойгоор суулгаж өгсөн ийм зүйл байна уу? 
 
Сая би бас ингээд хараад үзэхэд аялал жуулчлалтай холбосон нь их бага. Зүгээр салбарын үйл ажиллагааны чиглэлийн жагсаалт шиг бас ингэж харагдаж байгаа. Та зөв ойлгоорой. Би үнэхээр одоо тантай хамт ажиллахыг хүсэж байна. Хамтарч ажиллахгүй бол энэ аялал жуулчлалаа хөгжүүлж чадахгүй юм билээ. Энэ тал дээр ингээд хоёр сайдаасаа тодруулга авахыг хүсэж байна. Баярлалаа. 
 
Ж.Мөнхбат: Л.Цэдэвсүрэн сайд эхлээд хариулъя. 
 
Л.Цэдэвсүрэн: Д.Сарангэрэл сайддаа баярлалаа. Сайхан санал гаргаж байна. Бид энэ ерөнхий боловсролын сургуулийн бага ангид байгаль дэлхийгээ, өөрийнхөө орчин тойрон, ер нь байгаль дэлхийгээ л юм даа. Хайрлаж хамгаалах, танин мэдэх чиглэлээр 1-ээс 5 дугаар ангийн хүүхдүүдэд хүн орчин, хүн байгаль гэсэн хоёр хичээлээр олгодог юм. Үүнийгээ илүү сайжруулна гэж төлөвлөж байгаа. Сайжруулахдаа хүүхдүүд нөгөө танхимд суугаад ингээд юм үзүүлээд байхаасаа илүүтэйгээр сургууль зохицуулах цагтай нь уялдуулаад бас нөгөө байгальтай харьцах тийм чиглэл рүү нь бас оруулъя гэж төлөвлөж байгаа. 
 
Дунд, ахлах ангид иргэний боловсрол, биологи, газар зүйн хичээлүүд дээр энэ байгальтай холбоотой хичээлүүдээ агуулгаар нь оруулаад байгаа. Тэгээд мэдээж энэ дээр өмнө нь танаас бас гарч байсан саналыг бид нөгөө дэд төлөвлөгөөнүүд дээрээ бас тусгаад явж байгаа. Тэгээд энэ дээрээ эх дэлхийгээ хайрлах, байгаль дэлхийгээ хайрлах асуудал бас нэлээн оруулъя гээд. Дээрээс нь Их Хурлын гишүүдээс санал гаргаад. Ер нь хүүхдүүдийг одоо ингээд яг байгальтай нь харьцуулаа гээд. Танхимд сууж үзэхээсээ илүүтэйгээр бүх шатны 1-ээс 12 дугаар ангийн хүүхдүүдийг яг байгаль дэлхийтэй нь харьцуулсан тийм газар бие оролцуулсан ийм хөтөлбөр хийгээч ээ гэдэг санал гаргаж байгаа. Үүнийгээ бас бид сургалтын агуулга, хөтөлбөр дээрээ эргэж бас сайжруулалт хийхдээ хараад тодорхой зохицуулалтуудыг хийнэ. 
 
Ж.Мөнхбат: С.Чулуун сайд. 2 дугаар микрофон. 
 
С.Чулуун: Баярлалаа. Д.Сарангэрэл гишүүний асуултад хариулъя. 
 
Үнэхээр Монголд аялал жуулчлалыг хөгжүүлэх юм бол хоёр тулгуурын нэг нь соёл, соёлын өв. Тэгэхээр өнөөдрийг хүртэл бас нэг өрөөсгөл явж ирсэн зүйл бол аялал жуулчлалын салбар, соёлын салбар хоёр бол нэлээн уялдаа багатай байсан. Үүнийг би өөрөө ч ажиллаж байсан хүний хувьд мэдэж байгаа. 
 
Тэгэхээр соёлын өв, соёлын өвд газар дээр тулгуурласан аялал жуулчлалын менежментээ зөв хийж явах ёстой юм билээ. Аялал жуулчдынхаа планыг. Бидэнд энэ мөрийн хөтөлбөрт тусгагдсан зүйлүүд дотор хэд хэдэн бүсчилсэн томоохон аялал жуулчлалыг соёлын өвд тулгуурлаж явуулах ийм боломжтой газрууд тавигдсан. Жишээлбэл, одоо Чингис хаан хаадын ул мөртэй холбоотой зүүн бүсийн аялал жуулчлалын нэг салбар. Энэ маань явж байгаа. 
 
Хоёрт нь, шинэ нисэх буудлаас Тэрэлж, Майдар гээд ингээд явах чиглэл дээр археологи, угсаатны зүйн музей байгуулагдана. 
 
Гуравдугаарт нь, Орхон, Тамир, Хануй, Хүнүйн цогцолбор дурсгалд тулгуурласан Төв Азийн нүүдэлчдийн өв соёлын голомт цогцолборыг шинээр бас бид оруулах ийм чиглэл байгаа. 
 
Ер нь Орхоны хөндий бол Монголын соёлын, аялал жуулчлалын голомт. Дэлхийн нүүдлийн соёл, иргэншлийн төв гэж харагдаж явна. Дараа нь Хөвсгөл нуур байгаа. Ганц Хөвсгөл нуурын болон байгалийн орчноос илүү бас өв соёлын асуудал байгаа. Өвөрмөц амьдралын хэв маягтай өв соёлын маш баялаг дурсгалтай энэ газар судалгаа бага хийгдсэн. Энэ судалгааны ажил. Сая та мэдэж байгаа байх. 3 хоногийн өмнө Хоригийн юу руу бид экспедиц гаргасан. Энэ бол Монголын Юань Улсын үеийн цогцолбор булш байгаа юм. Тэгээд энэ бол одоо явах байх. 
 
Алтай ЮНЕСКО-гийн өв бүртгэгдсэн энэ 3 газрыг бас их анхаарах хэрэгтэй юм шиг байна лээ. Тэгээд Бурхан Халдун, Монгол Алтай, Орхоны хөндий гэсэн энэ гурван газрыг бас түшиглэж аялал жуулчлалын чиглэл дээр их ашигламаар ийм болсон. 
 
Дээрээс нь бас нэг анхаарах зүйл бол энэ Евро-Азийн бүс нутгийг холбож байсан худалдааны зам болох “Цайны зам”, “Торгоны зам” хоёрыг аялал жуучлал дээр нэлээн түлхүү оруулж ирэх шаардлагатай. Энэ бол манай яамны дотоод төлөвлөгөөн дээр туссан. “Цайны зам” гэж. Монголын уудам тал нутгийг Евро-Азийн худалдааг холбож байсан уудам тал нутгийг туулсан энэ үүрэг бол Монголчуудад байсан юм. 
 
Тэгэхээр үүнийг гаргаж ирж одоо говийн бүсэд Оюу Толгойн Ханбогд суманд худалдааны нэг цогцолбор баригдаж байгаа. Тэгээд дээрээс нь үлэг гүрвэл. Үлэг гүрвэлийн мөр. Үүнтэй холбоотой дурсгалт газартай холбоотой аялал жуулчлалын цогцолбор энд орсон. 
 
Ингэхээр ерөөсөө манай соёлын бүтээлч үйлдвэрлэл, соёлын өвийн нэг түгээн дэлгэрүүлэлт нь аялал жуулчлалын гол тулгуур юмаа гэдэг дээр Д.Сарангэрэл сайдтай нэг байгаа. Өчигдөр би бас танай дэд сайдтай бас уулзсан. Ингээд цаашдаа хамтарч ажиллах боломж байгаа. 
 
Хоёрдугаарт, соёлын өвөө түшиглэж сайн анхаарах юм бол байгаль хамгааллаа хадгалж чадна. Тэгэхээр үүнийгээ бас их бодох хэрэгтэй юм билээ. Гол мөрний ай савд байгаа томоохон дурсгалууд гэдэг чинь энэ гол байгалийг нэг гол үндэс нь болж байгаа юм. Тэгэхээр үүнийг бас бид нэлээд анхаарч ажиллана. Баярлалаа. 
 
Ж.Мөнхбат: П.Анужин гишүүн асууя. 
 
П.Анужин: Баярлалаа. Ер нь энэ Боловсрол, шинжлэх ухааны яам бол гишүүдийнхээ саналыг сонсож хамгийн их одоо ийм өөрчлөлтүүдийг хийж байгаа. Ер нь энэ орж ирж байгаа асуудлууд нь ер нь энэ хэлэлцүүлэг бүр дээр сайжирч, шинэчлэгдсэн байна гэдгийг би хэлэх нь зүйтэй болов уу гэж бодож байна. Улам л ойлгоход хялбар. Тэгээд хэрэгжих, хэрэгжихгүй, одоо боломжтой зүйлүүдийг хэлэлцүүлгийн явцад гарсан зүйлүүд маш сайн тусгасан байна. Үүнд маш их талархаж байна гэдгийг би юуны өмнө хэлэхийг хүсэж байна. 
 
Тэгээд асуулт байна. Төрийн ёслол хүндэтгэлийн үйл ажиллагаанд үндэсний онцлогийг шингээсэн агуулгаар баяжуулсан байна гэж байгаа. Энэ их чухал зүйлийг тусгасан байгаа юм. Гэхдээ үүнийгээ хэрэгжүүлэхдээ одоо дараах зүйлүүдийг бас анхаараарай. Ийм зүйлүүд тусгагдсан байгаа юу гэдэг асуулт. Жишээ нь, үүндээ төрийн дээл, хувцасны тухай ер нь нэг тодорхой заачихмаар санагддаг юм. Төрт ёс, төрийн ёслол ер нь өндөр. Япон Улсад чинь энэ төрийн хүмүүсийн өмсөх хувцсанд. Энэ хувцсанд тусах хээ хүртэл тодорхой болчихсон байдаг. Бид ийм судалгаа мэдэхгүйгээсээ хүн хүн дур дуртай өөртөө таалагдсан янз бүрийн агуулга шингээсэн, Манжийн үеийн соёлыг агуулсан ийм хээтэй хувцаснууд өмсчхөөд гадаадын айлчлал, ингээд ёслол юмандаа ороод явж байдаг. Энэ нь эргээд өөрөө асар их том хэмжээний нийгэмд шүүмжлэл дагуулдаг. 
 
Тэгэхээр юун төлөө энэ Соёлын сайхан яам байгуулагдсан билээ. Үүнийгээ дагуулаад ядаж энэ төрийн хүнийхээ энэ хувцас хунар, эдлэл дээр байх энэ билэгдлүүдээ ер нь ингээд маш тодорхой заагаарай. Ийм чиглэлийн судалгаа байна уу гэдгийг асуух гэсэн юм. 
 
Дараагийн нэг зүйл нь монгол хэл бичгийг нийтийн болон албан хэргийн түвшинд зөв хэрэглэж хэвшсэн байна гэнэ. Энэ таван жилийн чиглэлд орсон. Энэ бол маш чухал зүйл хэдий ч хэрэгжих боломжтой юу? Одоо энэ таван жил дотор гэхэд бүх шатны хүмүүс уйгаржин сайхан уугуул бичгээрээ, худам монгол бичгээрээ бичсэн байх энэ одоо хэр боломжтой зүйл юм бэ гэж үүнийг бас асуух гэсэн юм. 
 
Дараа нь энэ Дэлхийн Монгол гэдэг энэ зүйл дотор монгол хүний онцлог, давуу тал, үнэт зүйлийг тодорхойлно гэж бичсэн байна. Энэ бол маш чухал зүйл. Үнэхээрийн өнөөдөр монголчууд бид хэн бэ гэдгээ эхлээд тодорхойлж, гараагаа тодорхойлж байж цаашаа бид явж хөгжинө. Тэгэхээр энэ тал дээр үндэслэсэн суурь судалгаа байдаг уу гэдгийг асуух гэсэн юм. 
 
Дараагийн нэг зүйл. Хүний хөгжил дээр бас л одоо энэ томьёолол нь дутуу юм болов уу гэж. Эрүүл чийрэг, нийгмийн идэвхтэй хүнийг бий болгоно гэх юм. Үүнд чинь хүнлэг ёс орохгүй юм уу? Ёс зүйтэй хүн гэж орохгүй юм уу? Дэлхийн энтэй дэлхийд үнэлэгдэх монгол хүн гэдэг ойлголт багтахгүй юм уу гэж. 
 
Боловсролын асуудал дээр Л.Цэдэвсүрэн сайдад маш их талархаж байна. Боловсролын үндсэн үүргийг хүний нөөц гэж оруулж ирсэн. Тэгээд гурав дөрвөн удаа хэлж байж энд маш сайхан тодорхойлолт оруулж ирсэн байна. Үндэсний боловсролын агуулга, чанарын тогтолцоог сайжруулж. Энэ дээр бас агуулга гэдэг үг нэмбэвэл бас их зөв зүйтэй санагдаж байна. Тийм. Тэгээд хүмүүжил гэдэг үгийг байнга оруулаад байх юм. Хүмүүжил гэдэг чинь бас яг юуг хэлээд байна вэ? Төлөвшил энэ тэр гэсэн бас монгол сайхан үгүүд бий шүү. Хүнийг хүмүүжүүлэхээсээ илүү ярилцах, хүнийг ахуйн орчинд төлөвшүүлэх гэсэн их чухал зүйлүүдээ мартаад энэ буруу үгийн сонголтыг чинь дагаад буруу зүйлүүд яваад байна уу даа гэж ингэж бодогдоод байгаа юм. 
 
Энэ хүнийг хөгжүүлэхдээ багш нарыг хөгжүүлнэ, сургуулийн өмнөх боловсролыг хөгжүүлнэ гэжээ. Үндсэн чиглэлдээ энэ ээж нарын боловсролыг оруулж өгөөч ээ. Монгол ээжий гэдэг хүн чинь ерөөсөө үр хүүхдээ төлөвшүүлэх хамгийн анхан шатны нөлөөлөх, биеэрээ бодитой үлгэрлэх ийм хүн нь шүү дээ. 
 
Тэгэхээр энэ Монгол ээжий нарын боловсролыг энэ яриад байгаа олон юмныхаа ядаж…/минут дуусав/
 
Ж.Мөнхбат: С.Чулуун сайд хариулъя. 
 
С.Чулуун: Эхний асуултад би хариулъя. П.Анужин гишүүний. Тэгэхээр үнэхээр монгол хүн, монгол ахуй, монгол орчинг төлөвшүүлнэ гэвэл бид бас маш энгийн зүйлээс эхлэх хэрэгтэй. Бидний энэ уудаг аяга ч монгол төрхтэй. Төрийн байгууллагынхан бараг бүгд ижил байх ёстой. Суудаг газар ч тийм. 
 
Тэгэхээр түүнтэй адил. Энэ бол инновац. Тэгэхээр үүнтэй адилхан өнгөрсөн жил Ерөнхий сайдын санаачилгаар бид хуучин энэ Хүннүгээс эхлээд Монгол нутгаас олдсон олдвор, хуучин миниатюр зураг, олон зүйл дээр тулгуурласан дээл хувцас, ахуйн соёлын судалгаанд суурилаад орчин үеийн элемент оруулаад ер нь энэ Монголчуудын ёс ёслолын хувцас, төрийн дэг ёс. Үүнийг нэг эмхэлж цэгцлэх ёстой гэсэн саналыг өгсөн. 
 
Тэгээд бодвол одоо энэ санал эргээд над дээр ирэх байх. Тэгэхээр энэ дээр бид бас та бүхний санал сонсох байх. Ер нь өөрийн билэгдэл, утга учир, Монгол өнгө төрх, өөрийн өвөрмөц соёлын хэв шинжээ хадгалсан ийм ядаж хувцас өмсгөлтэй байх хэрэгтэй. Тэр битгий хэл Монголын төрийн албаныхан хүнд бэлэглэдэг стандарт бэлэгтэй байх ёстой. Нөгөө археологийн гайхалтай дурсгалуудаа шаталсан. Жишээлбэл, сайдаас Төрийн нарийн хүртэл ямар зиндааны бэлэг өгөх юм. Газрын дарга нь юу өгөх юм. Мэргэжилтэн нь юу барьдаг юм. Энэ бүр Япон, Солонгос гээд ингээд тогтчихсон дэг ёс байна шүү дээ. Ийм дэг ёсыг бүр төрөөс зориуд хиймээр юм билээ. Тэгэхгүй бол бид чинь нэг ноолуур юм уу, эсвэл ном бариад л гүйдэг юм билээ шүү дээ. 
 
Тэгэхээр ийм бүр бүх шатанд. Одоо Азербайжанд бүр тэрийгээ хатуу тогтоочихсон. Ингэж байж Монголын соёлоо хэвшүүлдэг. Энэ талаар бид бас Та бүхэнд, ялангуяа Байнгын хорооныхондоо бас өөрсдийн саналыг хэлнэ. Та бүхэн бас дэмжиж өгөөрэй. Ер нь Монголчууд нэг стандарттай байх ёстой. Өөрийн дэг, хэрэглээтэй байх ёстой гэдэг ийм юм нь дээр судалгаа байгаа. Уламжлалт бүх судалгааныхаа суурь дээр л үүнийг хийж байгаа. Баярлалаа. 
 
Ж.Мөнхбат: Л.Цэдэвсүрэн сайд хариулъя. 
 
Л.Цэдэвсүрэн: П.Анужин гишүүний асуултад хариулъя. 
 
2015 онд батлагдсан Монгол хэлний хуулиар 2025 он гэхэд. Одоо 10 жилийн дараа гэсэн үг л дээ. 2025 он гэхэд монгол хэл, бичгийг нийтийн болон албан хэргийн түвшинд зөв хэрэглэж хэвших буюу хос бичигтэн болох ёстой. Манай Монгол Улс. Энэ хуулийг хэрэгжүүлэх ажлыг бид 2015 оноос эхлээд үе шаттай хийж байгаа. Өнөөдөр 2020 оны 4 сард бид “Монгол бичиг үндэсний хөтөлбөр-III” гэдгийгээ батлуулсан. 
 
Хууль хэрэгжүүлэх ажлын хүрээнд мэдээж ерөнхий боловсролын сургуулийн сургалтад энэ монгол бичгээ хэзээнээс оруулж эхлэх вэ гээд хуучин 7 дугаар ангиас ордог байсныг нэг анги доош нь алгасуулж 6 болгох. Дээрээс нь ерөнхий боловсролын сургууль төгсөж байгаа хүүхдүүд болон шинээр төрж байгаа хүүхдүүд, их дээд сургууль төгсөж байгаа оюутан сурагчдын гэрчилгээ, дипломууд бүгд хос хэлээрээ хэвлэгдэж гардаг болсон. Монгол Улсын Ерөнхийлөгчийн зарлиг гардаг болсон. Сүүлийн 3 жил энэ төрийн алба руу орж ирсэн. Төрийн албанд анх шалгалт өгөх гэж байгаа хүмүүс, төрийн албанд орж ирж байгаа хүмүүсээс авч байгаа шалгалтын монгол хэлний шалгалтын 30 хувь нь монгол бичиг болсон. Монгол бичиг болоод, тусгай тестүүд нь хийгдээд. Сүүлийн 3 жил, 2 жил үүнийгээ шалгалтдаа нэлээн нэвтрүүлээд явж байгаа. 
 
Тэгэхээр хууль нэгэнт батлагдсан учраас одоо 5 жилийн дараа гэхэд бид яах аргагүй ялангуяа төрийн алба хос бичгээр явах ёстой. Тэгээд үүнийгээ хэрэгжүүлэхийн төлөө юу ч гэсэн зүтгэнэ. Тэгээд явц дунд нь Төрийн албаны зөвлөл болон холбогдох төрийн байгууллагуудтай бас энэ дээрээ судалгаа шинжилгээ хийж байгаа. Тодорхой асуудлууд хөндөгдөхийг үгүйсгэхгүй. 
 
Ээж нарын боловсролын хувьд та бол нөгөө Монгол хатан ухааныг хэлээд байх шиг байна. Энэ дээр танаас дахиад тусдаа бас ярилцаж зөвлөгөө авъя. Яг боловсролын системд нь энэ нь ямар байх вэ. Эсвэл Хөдөлмөрийн яамны нөгөө цалинтай ээж хөтөлбөрт нь энэ нь яаж тусах вэ. Эсвэл Соёлын яам яах вэ гээд. Энэ бол олон яамдын хамтын ажиллагааны хүрээнд хийгдэх ёстой ажил болж байна. Түүнээс ганц дан манай яам үүнийг яг биеэ дааж хийж боломж байхгүй. 
 
Үүнийг хийгдээд тэгээд бодоод сууж байлаа. Нөгөө насан туршийн боловсролын бид нарын маш олон дүйцсэн хөтөлбөрүүд байгаа. Энэ хөтөлбөрүүдийнхээ нэгэн дээр нь энэ асуудлыг тусгайлан авч үзэж болох юм байна гээд бас бодоод сууж байна. Энэ дээр танаас зөвлөгөө дэмжлэг авъя. 
 
Ж.Мөнхбат: С.Зулпхар сайд нэмж хариулах гэж байна уу? За хариулчих. 5 дугаар микрофон өгье. 
 
С.Зулпхар: Та бүхний энэ өдрийн амгаланг айлтган мэндчилье. П.Анужин гишүүний санал, мөн асуулттай уялдуулж бас энд тодруулга тайлбар хийе. 
 
П.Анужин гишүүн “Хүний хөгжил” гэсэн энэ бүлгийн зорилго 2 дээр монгол хүний үнэт зүйл, ёс суртахуун гэсэн энэ ойлголтыг нэмэх нь зөв байх гэсэн ийм санал хэлж байна. Бид ажлын хэсгийг “Алсын хараа-2050”-тай тулгуурлаж таван жилийн үндсэн чиглэлийг боловсруулах явцдаа үүнийг маш тухайлан ярилцаж хийсэн. Өөрөөр хэлбэл “Алсын хараа-2050”-ын гол үндсэн асуудал нь үнэт зүйл дээр тулгуурласан байдлаар бүх жишээ нь салбарын бүх хүрээний зорилтуудад дүн шинжилгээ хийх байсан. 
 
Тэгэхээр яг үүнтэй уялдсан байдлаар энэ жишээ нь зорилго дотор үнэт зүйл, ёс суртахуун гэсэн жишээ нь ойлголтыг оруулах нь зөв байх гэж бодож байна. Энэ зүйтэй гэж ойлгож байна. 
 
Нөгөөтэйгүүр яах вэ зүгээр сая ёс зүйн тухай ярилаа. Бид нийгэмд тогтсон тодорхой харилцааг зохицуулдаг хэм хэмжээг ёс суртахуун гэж ойлгодог. Тодорхой институцлэгдсэн тийм харилцааг зохицуулаад ирэхээр ёс зүй гэж ойлгодог учраас нийгмийн талаасаа аваад үзэх юм бол ёс суртахуун гэсэн ойлголт нь зөв байж болох байх. Яг тодорхой институц дээр бид угаасаа үүнийг яриад явж байгаа. Тухайлбал, төрийн албан хаагчийн ёс зүй гэдэг юм уу, магадгүй тодорхой одоо жишээ нь бүлгийн, байгууллагын ёс зүй гэдэг юм уу, ийм байдлаар бас томьёолж оруулсан зүйлүүд байгаа. Тэгэхээр энэ саналыг одоо жишээ нь бид мэргэжлийн хэсэг хүлээж авч байна. Баярлалаа. 
 
Ж.Мөнхбат: Б.Жаргалмаа гишүүн асууя. Манайхан 12.00 цагаас энэ “Жанжин Д.Сүхбаатар” танхимд Төрийн байгуулалтын байнгын хорооны хуваарьтай юм байна шүү. 
 
Б.Жаргалмаа: Баярлалаа. Бүгдэд нь өглөөний мэнд хүргэе. Би гурван санал хэлээд, нэг хүсэлт тавья. Нэгэнт боловсролын салбарт хэрэгжиж байгаа хөтөлбөрүүд дээр Кембрижийн боловсрол гэдэг зүйл байгаа. Энэ дээр би Л.Цэдэвсүрэн сайдад ч гэсэн саналаа хэлсэн байгаа. 
 
Сонгино хайрхан дүүрэгт 330 мянган хүн ам амьдардаг. Энд бид бас боловсролын салбартаа өөрчлөлт шинэчлэлийг хийхийн тулд 5 дугаар хороонд 650 хүүхдийн суудалтай сургууль босгож байгаа. Үүнийгээ бид бас Кембрижийн боловсролыг олгох тэр боломжийг нээж өгөөч ээ гэдэг хүсэлтийг тавьсан. Энэ хүсэлтийг маань бас хүлээж авч байгаа байх гэж бодож байна. 
 
Үнэхээр хотын төвдөө ч гэдэг юм уу. Тийм ээ. Мөнгөтэй хүмүүс нь Кембрижийн боловсрол эзэмшээд, хүүхдүүд нь арай өөр сургалтыг аваад байх уу. Нэгэнт л бүгд тэгш хүртээмжтэй байх гэдэг үүднээсээ гэр хорооллын хүүхдүүд маань ч гэсэн энэ боловсролыг эзэмших шаардлагатай. Тэгээд энэ саналыг тавьж байгаа. 
 
Хоёрт нь, бидний яг өнөөдөр хэлэлцэгдэж байгаа таван жилийн үндсэн чиглэл дээр зарим нэгэн зүйл нь тодорхой заалттай, зарим нь ерөнхий байгаад байна. Монгол Ардын намын мөрийн хөтөлбөрт ч гэсэн байгаа. Бид удмын сангаа хамгаална, ургийн бичгээ хөтлөх, уламжлалыг сэргээнэ гээд. Угийн бичиг хөтлөх уламжлалыг сэргээж дэмжинэ гэсэн заалт. Хүн бүр удмаа мэдэж угийн бичгээ хөтлөх үндэсний уламжлалыг сэргээсэн байна гэдэг ийм зүйл, заалт байна. Үүнийг жаахан нарийн болгож болохгүй юу. 
 
Өнөөдөр цус ойртолт болоод тийм ээ бусад эмгэгийн асуудал хөдөө орон нутагт ч гэсэн маш өндөр хэмжээнд байгаа. Гэтэл бусад зүйл, заалттайгаа гэдэг юм уу, бусад хөтөлбөрүүдтэйгээ. Одоо жишээ нь хүн төвтэй хот гэдэг дээрээ одоо энэ асуудлыг бид яаж тусгах юм? Зөвхөн хотоо ярих юм уу, иргэд аймаг, орон нутагтаа тийм ээ бусад хууль дээрээ, нэгжийн тухай хууль дээрээ, нутаг дэвсгэрийн хууль дээрээ, хот, тосгоны эрх зүйн байдлын тухай хууль дээрээ энэ бүхнийг заах ёстой юм уу? Удмын сангаа, монгол цусаа хэрхэн яаж хамгаалах вэ гэдэг нарийн зүйл, заалт оруулбал ямар вэ гэдэг зүйлийг одоо санал болгож байгаа юм. 
 
Яагаад гэвэл хөдөө орон нутгийн нөхцөл байдлыг та бүхэн мэдэж байгаа. Ах дүүтэйгээ суучихсан. Тийм ээ. Энэ дээр бүр бодлогын хэмжээнд. Одоо социализмын үед нэгээс нөгөөд нь томилолтоор явуулдаг тэр нөхцөл байдлыг гэдэг юм уу. Шилжин суурьших, цус ойртолтоос сэргийлэх тэр бодлогыг тусгаж өгвөл ямар вэ гэдэг санал байна. 
 
Боловсролын асуудал дээр Засгийн газрын 4 жилийн мөрийн хөтөлбөр, 5 жилийн хөтөлбөр дээрээ энэ зүйл, заалтуудыг би яг л нөгөө хөгжлийн бэрхшээлтэй иргэнээ л хайгаад байна. Тусгай хэрэгцээт сургууль, цэцэрлэгийн барилгыг шинэчилж өргөтгөнө гэсэн ийм заалт байгаа. Гэтэл нөгөөдөх дээр Боловсролын салбарт маань тэгш хүртээмжийн асуудал байдаг. Энэ дээр хөгжлийн бэрхшээлтэй иргэддээ ч гэсэн. 
 
Бид хүртээмжийн тухай хуулиа хэлэлцэнэ. Тэгш хамруулан сургах тогтолцооны асуудал байгаа. Өнөөдөр Дауны синдромтой ч гэдэг юм уу, аутизмтай, эргээд хөгжлийн бэрхшээлтэй хүүхдүүд маань энгийн сурагчидтай хамт нэг ангид суух боломж нь хэр юм. Эргээд 39, 40-өөр. Бараг зарим анги 50-иар тоологдож байгаа хүүхдүүд маань тэр дунд нэг хөгжлийн бэрхшээлтэй хүүхэд суухад тэр ангийн хүүхдүүдийн сэтгэл зүйг бид яаж бэлдэх юм. Эргээд л нөгөө сэтгэл зүйчийн асуудал энд яригдана. 
 
Бид сэтгэл зүйч бэлдэж байна гээд ярьж байгаа. Яг хаана ямар боломжоор бид сэтгэл зүйчийг бэлтгэж байгаа юм бэ? Эргээд тэр тусгай хэрэгцээт хүүхдүүдтэйгээ сургах багшийн боломж. Тийм ээ. Хүний нөөцийн асуудал ямар хэмжээнд ярьж байгаа юм бэ? Хүртээмжийн тухай судалгаагаар барилгын коллеж л сайн дүн авч байсан. Тийм ээ. Гэтэл энэ хүртээмжийн асуудлыг бид өнөөдөр ингээд ерөнхий орхих юм уу? Энэ асуудал дээр бас надад хариулт өгөөч ээ гэдэг хүсэлт байна. 
 
Ж.Мөнхбат: Л.Цэдэвсүрэн сайд хариулах уу? Хэн бэ? С.Зулпхар сайд.  
 
С.Зулпхар: Б.Жаргалмаа гишүүний асуултад хариулъя. Эхний асуудал байж байгаа. Одоо жишээ нь удмын сангийн тухай. Энэ бол үнэхээрийн одоо жишээ нь биет бус 2050 дээр чухалчилж авч үзсэн энэ зорилт. 
 
Өөрөөр хэлбэл хүн амын хөгжлийн 3 үндсэн шалгуур үзүүлэлт байдаг. Энэ нь төрөл, нас баралт, шилжих хөдөлгөөн. Яг үүнтэй уялдсан байдлаар бид хүн амынхаа бодлогыг маш тодорхой хөгжлийн бодлогын түвшинд авч үзсэн. Энэ 2017, 2025 онд хэрэгжих хүн амын хөгжлийн бодлого гэдэг баримт бичиг дээр энэ туссан байгаа юм. 
 
Тэгэхээр бид 2050 баримт бичиг дээр тусгасантайгаа яг уялдуулсан байдлаар таван жилийн үйл ажиллагааны үндсэн чиглэл болгоод үүнийг оруулсан. Та одоо зорилт 2.7 дээр ургийн бичиг хөтлөх уламжлалыг сэргээж дэмжинэ гэсэн. Энэ бол одоо нэг арга хэрэгсэл нь. 
 
Түүнээс гадна бид нөгөө хөтөлбөрт тусгагдсан бусад үйл ажиллагаануудыг бас энэ хүрээнд хэрэгжүүлээд явна гэсэн ийм чиглэл барьж байгаа. Энд тухайлсан ач холбогдол өгч байгаа шүү гэдгийг хэлье. 
 
Нөгөөтэйгүүр одоо жишээ нь тэр бодлогын баримт бичгийн хүрээнд шилжих хөдөлгөөн дээр бид хөдөлмөрийн зах зээлийн одоо жишээ нь тодорхой бүтээн байгуулалтууд руу чиглүүлсэн байдлаар хөдөлмөрийн зах зээлийн динамик тогтолцоог бүрдүүлж, үүгээр дамжуулсан байдлаар хүн амын шилжилт хөдөлгөөнийг идэвхтэй байдалд оруулах. Энэ нь эцсийн дүндээ бас удмын санг дэмжих ийм жишээ нь бодлого болох юм гэсэн ийм зорилт тавьсан байгаа. Энэ одоо жишээ нь Монгол Улсын Засгийн газрын таван жилийн болон одоо жишээ нь дөрвөн жилийн үйл ажиллагааны хөтөлбөрийн гол зорилт байж байгаа гэдгийг энд тэмдэглэе. 
 
Хоёр дахь зүйл. Хөгжлийн бэрхшээлтэй иргэдийн асуудал бол Та бүхэн мэдэж байгаа. Энд Монгол Улсын Засгийн газар маш ач холбогдол өгч тухайлсан агентлаг байгуулсан. Агентлаг байгуулагдсанаар агентлагтай холбоотой одоо жишээ нь тодорхой чиг үүргүүд хэрэгжээд явж байна. Энэ дээр яг таны тэмдэглэсэн хүний нөөцийн бас зарим нэг бэрхшээлүүд гарч байна. 
 
Гэхдээ энэ бэрхшээл гарч байна гэдэг нь бол яг агентлаг дээр ажиллаж байгаа төрийн захиргааны одоо жишээ нь албан хаагчтай холбоотой нэгдүгээрт асуудал гарч байна. Өөрөөр хэлбэл тэр албан хаагчид маань хөгжлийн бэрхшээлтэй иргэдийн одоо жишээ нь ажиллаж чадах тухайлсан мэргэшсэн ур чадвар эзэмших ийм шаардлага байдаг. Энэ бол төрийн албаны сонгон шалгаруулалтын одоо байж байгаа хуулиар үйлчлэхээр зэрэг зарим тохиолдолд яг мэргэшсэн хүн орж чадахааргүй ийм нөхцөл байдлууд үүссэн. 
 
Үүнийг бид Төрийн албаны зөвлөлтэй ярьсан. Өөрөөр хэлбэл төрийн захиргааны албан хаагч дотор одоо жишээ нь хөгжлийн бэрхшээлтэй тодорхой бүлгийн иргэдтэй ажиллаж чадах ийм ур чадвар бүхий иргэдийг энэ агентлагт тухайлсан шалгуураар авч ажиллуулах чиглэлээр одоо бид ямар нэгэн зохицуулалт хийж болох уу гэсэн энэ саналаа хүргүүлсэн байгаа. 
 
Дараагийн зүйл байгаа. Зөвхөн одоо жишээ нь агентлаг дээр байж байгаа төрийн захиргааны албан хаагчид биш одоо бусад жишээ нь хөгжлийн бэрхшээлтэй иргэдэд үйлчилгээ үзүүлдэг байгууллагуудад ажилладаг бас ажилтнуудын тухай асуудал байгаа юм. 
 
Одоо бол тодорхой сэтгэл зүйчтэй ажиллаж байгаа. Гэхдээ эдгээр сэтгэл зүйчид маань ерөнхий сэтгэл зүйчийн мэргэжлээр мэргэшсэн байдаг. Хөгжлийн бэрхшээлтэй иргэдийн чиглэлээр эдгээр хүмүүс тухайлсан сургалт явуулах талаар одоо жишээ нь дахиж тодорхой мэдлэг, ур чадвар олгох ийм жишээ нь чиглэл барьж байгаа. 
 
Хөгжлийн бэрхшээлтэй иргэдийн хүртээмжтэй орчныг бүрдүүлэх талаар. Энэ бол нэгдүгээрт яах вэ одоо төрийн захиргааны төв байгууллагын хувьд тухайлсан арга зүй, удирдамж, бас чиглэл. Шаардлагатай тохиолдолд жишээ нь хөрөнгө, санхүүгийн дэмжлэг үзүүлэх ийм жишээ нь зохицуулалтууд хийгдээд явж байгаа. 
 
Нөгөөтэйгүүр энэ бол зөвхөн энэ зохицуулалтаар хязгаарлагдахгүй. Нийгэм өөрөө үүнийг хүлээн зөвшөөрсөн, ойлгосон ийм хандлага жишээ нь төлөвшүүлэх асуудал нь юу юунаас чухал байгаа учраас энэ дээр бас нийгмийн түншлэлийг чухалчилж байгаа гэдгийг энд танд хэлье. Зарим сургуулиуд бол өөрсдийн санаачилгаар хийсэн. Зарим жишээ нь сургалтын байгууллага, цэцэрлэгүүд энэ дээр одоо жишээ нь шинэ ойлголтууд авах чиглэлд нь бид бас холбогдох агентлагаар дамжуулаад арга зүйн дэмжлэгийг үзүүлж байгаа. Гэхдээ энэ бол цаашдаа илүү хангагдах ёстой. Гэхдээ энэ хүртээмжийн асуудал бол дан ганц хөгжлийн бэрхшээлтэй иргэдтэй холбоотой зүйл биш. Нийгэм, бусад бүлгүүд. Жишээ нь, ахмад настанд зориулсан хүртээмжийн асуудал байна. Хүүхдэд зориулсан…/минут дуусав/
 
Ж.Мөнхбат: Ч.Ундрам гишүүн асууя. 
 
Ч.Ундрам: Ерөнхийдөө ажлын хэсэгт байгаа бас энэ үндсэн чиглэл болон Засгийн газрын үйл ажиллагааны хөтөлбөр аль алинтай нь маш сайн танилцсан. Их сайн боловсруулагдсан гэж бодож байгаа. 
 
Гэхдээ бас хэдэн асуулт бас дахиад гарч байна. Тэгээд тодорхой асуултууд асууна. Энэ үндсэн чиглэлийн боловсрол хэсэг зорилт 2.1-т их сургуулийн эрх зүйн зохицуулалтыг хийж гадаадын зээл, тусламжаар судалгааны их сургууль төслийг хэрэгжүүлнэ гэсэн байна л даа. Энэ төслийн хүрээнд яг ямар ямар ажил хийгдэнэ гэж бодож байгаа юм бэ? Бас энэ эрх зүйн зохицуулалтыг яг яаж хийнэ гэж харж байна. 
 
Мөн миний өмнө нь бас Байнгын хороогоороо та бүхэнтэй, боловсролын яамныхантайгаа уулзаж байхад энэ их сургуулийн чанарын асуудал гэж би ярьж байсан. Ялангуяа энэ хувийн сургуулиудын шаардлага хангаагүй байдал. Энэ асуудал энд тусгагдаж байгаа юу. Энэ үгний цаана дэд ажилд нь гэсэн. Мөн одоо энэ судлаач бэлтгэх процесс. Тийм ээ. Доктор хамгаалуулах процесс гэх мэтчилэн энэ асуудлууд орж байгаа юу гэсэн эхний асуулт байна. 
 
Хоёрдугаарт, энэ үдийн хоол хөтөлбөртэй холбоотойгоор бас нэг ийм эрүүл хоол хүүхдүүдэд өгчихвөл зүгээр юм болов уу гэж бодоод байна л даа. Тэгэхээр энэ одоо яг явагдаж байгаа бусад төрийн байгууллагууд дээр нэг тендер зарлаад нэг байгууллага орж ирээд нөгөө байгууллага нь ашигтай ажиллахын тулд Хятад ногоонууд оруулаад ирдэг ч юм уу. Тийм ээ. Ийм асуудал явагддаг. 
 
Тэгэхээр яг энэ үдийн хоол үйлчилгээ яг ямар байдлаар явагдах вэ гэж та төсөөлж байгаа вэ? Л.Цэдэвсүрэн сайд аа гэдэг хоёрдугаар асуулт байна. 
 
Гуравдугаарт, энэ шинжлэх ухаан, инновацтай холбоотой. Мэдээж төсвийн зардлыг үе шаттай зарцуулах. Тийм ээ. Үе шаттайгаар нэмэгдүүлсэн байна. Ажилтны тоог нэмэгдүүлсэн байна гээд их эерэг заалтууд орж ирж байна л даа. Гэхдээ ингэж нэмэгдүүлээд нэмэгдүүлээд бид бүх чиглэлийн шинжлэх ухааныг хөгжүүлэх ямар ч боломжгүй. 
 
Тэгэхээр үүн дээр тодорхой чиглэлүүд, харж байгаа чиглэлүүд байна уу? Одоо цөмийн физикийг хөгжүүлэх юм уу? Биотехнологийг нь хөгжүүлэх юм уу? Нанотехнологи юм уу? Эсвэл IT юм уу? Тийм ээ. Гэх мэтчилэн. Тэгэхээр энэ дээр яг тодорхой тийм чиглэл байгаа юу гэж асуумаар байна. 
 
Кембрижийн сургалттай холбоотой бас олон санал болон байр сууриуд илэрхийлэгдэж байна л даа. Тэгэхээр үүнтэй холбоотой асуулт байна. Нэгдүгээрт, англи хэлээр энэ байгалийн шинжлэх ухааны хичээлүүдийг энэ олон сургуульд заах тэр боловсон хүчин бэлтгэгдсэн байгаа юм уу? Үгүй бол хэр хугацаа хэрэгтэй вэ? 
 
Хоёрдугаарт, төсөв, санхүүгийн хувьд манай улс энэ төсвийг нь даах боломж байгаа юу? 
 
Гуравдугаарт, энэ ялгарлыг. Энэ төсөл хэрэгжсэнээр ялгарал буурах уу, эсвэл нэмэгдэх үү? Та яг сайдын хувьд юу гэж бодож байна вэ? 
 
Үндсэн чиглэлийн энэ хоёрдугаар хавсралт байна л даа. Хяналт, шинжилгээ үнэлгээний шалгуур үзүүлэлт гэж байна. Энэ дээр энэ 8-д нь 7-гоос 14 насны хүүхдийн суурь чадвар, унших, тоо бодох энэ хувь нэмэгдэнэ гэж байна. Энэ одоо 18 нас хүрээд ерөнхий боловсролын сургууль төгсөж байгаа хүүхдүүдийн бас нэг тэр мэдлэг, ур чадварыг нь тэр нөгөө BSA[binding study advice] system нэвтрүүлнэ гээд байсан шүү дээ. Тэрийг бас энэ үндсэн шалгуурт оруулж өгөх ёстой гэж би бодож байна. Энэ дээр оруулж өгөх тийм боломж байна уу гэсэн асуулт байна. 
 
9-д нь болохоор нийт төгсөгчид ажил эрхэлж байгаа төгсөгчдийн эзлэх хувь 90 хувьд хүрнэ гэсэн байна. Энэ одоо яг мэргэжлээрээ гэж ойлгох уу, эсвэл ямар ч хамаагүй ажил хийх эрхлэлтийн хувь нь гэж ойлгох уу гэсэн ийм хэдэн асуулт байна. 
 
Ж.Мөнхбат: Хэн хариулах вэ? Г.Ганбаяр дэд сайд хариулах уу? Г.Ганбаяр сайд. 4 дүгээр микрофон. 
 
Г.Ганбаяр: Засгийн газрын ээлжит бус хуралдаан зарлагдсан учраас сайд нар Засгийн газрын хуралдаан руу дуудагдаад ингээд орж байна. Ч.Ундрам гишүүний асуултад хариулъя. 
 
Дээд боловсролын чанартай холбоотой, шинэчлэлтэй холбоотой асуудал дээр хууль эрх зүйн орчин нэлээд өөрчлөлтийг хийхээр ажлын хэсэг байгуулагдаад ингээд ажиллаад эхэлсэн байгаа. 
 

Ер нь дээд боловсролтой холбоотой энэ судалгаанд суурилсан их сургуулиудыг шинжлэх ухаантайгаа нэлээн, Шинжлэх ухааныхаа академитайгаа нэлээн уялдуулж ер нь явуулъя гэсэн ийм чиглэл дээр өмнөх 4 жил бас ажиллаж байсан энэ бодлого үргэлжлээд ингээд явна. 
 

Үүдийн хоол хууль нь батлагдсан. Хууль дээр тэр хямдхан ногоо, хүнсний бүтээгдэхүүн худалдаж авах эрх зүйн орчин нь хаагаад өгчихсөн юм. Тэр нь бол тэр нийслэлийн сургуулиуд дээр голчлон гараад байсан түрээсийн гал тогоон дээр ийм асуудлууд гараад байсныг түрээсийг нь байхгүй болгосон. Сургууль өөрөө бүтэц дотроо тогооч, хоол зүйчтэй байхаар ингээд үүнийг нь төрөөс санхүүжүүлээд цалинжуулаад явах учраас нөгөө хүүхдүүдийн үдийн хоолны зардал маань ерөөсөө бүгдээрээ хоолны бүтээгдэхүүн болж ингэж явахаар ингэж явж байгаа. 
 

BSA[binding study advice]-тай холбоотой асуудал дээр бол 12 жилийн тогтолцоонд шилжсэнээс хойш ер нь энэ олон улсын стандарт, үнэлгээ огт хийлгээгүй. Бид өөрөө өөрсдийгөө үнэлээд л. Ер нь бол тэгээд өөрсдийгөө бүрэн хангалттай л гэж дүгнэж тавиад байсан. Одоо бол бид яг олон улсынхаа стандартын үнэлгээ рүүгээ ер нь дөхөж очьё гэсэн ийм байдлаар нь BSA[Examination Board]-гийн шалгалтын юмыг авахаар бэлтгэл ажил нь хийгдээд ингээд явж байгаа. 
 

Цаашдаа дээд боловсролыг хөдөлмөрийн зах зээлийнхээ эрэлтдээ нийлүүлж хөгжүүлэх чиглэл дээр ажиллана. Түүнээс одоо юу гэдэг юм төгссөн мэргэжлээр биш зүгээр нэг ажлын байраар хангах асуудал бол тавихгүй. Илүү хөдөлмөрийн зах зээл дээр ямар эрэлттэй мэргэжлүүд байгаа юм. Тэр дээр эрэлт түлхүү явуулна. Үүнийг бас Боловсролын зээлийн сантайгаа уялдуулна. 
 

Тэгэхээр ингээд санхүүжилт, хөдөлмөрийн зах зээлийн эрэлт, энэ бүх зүйтэйгээ уялдуулж энэ дээд боловсролынхоо цаашдын хөгжлийг авч явна гэсэн ийм бодлого барьж ажиллана. 
 

Ж.Мөнхбат: Б.Баярсайхан гишүүн асууя. Кембрижтэй холбоотой асуултыг. 4 дүгээр микрофон өгье. Г.Ганбаяр сайдын. 
 

Г.Ганбаяр: Яах вэ, нэршил нь зүгээр бид Кембриж гэж нэрлээд яваад байгаа боловч олон улсын хөтөлбөртэй ийм сургууль. Кембриж гэж нэрлэх нь бас учир дутагдалтай юм шүү. Энэ бол яах вэ Кембрижийн академиас нь авч байгаа болохоор Кембриж гэж нэрлээд байгаа болохоос энэ бол олон улсын хөтөлбөртэй ийм сургуулиуд. 
 

Одоо Засгийн газрын хэмжээнд 3 сургууль байна. Цаашдаа бид 5, 6 сургууль байгуулах зорилго тавиад ажиллаж байгаа. Бодит байдал дээр энэ 3 сургуулиа бид одоо ч гэсэн өөрийн гэсэн байртай болгож чадаагүй л явж байгаа. Буюу энэ олон улсын хөтөлбөрийнхөө стандартыг бид Монгол Улсын Засгийн газар биелүүлж чадаагүй. Энэ төсөв мөнгөтэй л холбоотой. Өнөөдөр “Шинэ Эрин” сургууль нэг байртай байна. Одоо “Монгол тэмүүлэл” сургуулийг 2021 оны эхний хагас жилд өгөхөөр ажиллаж байгаа. “Шинэ эхлэл” сургууль нь одоо бас түрээсийн хүний ийм байранд нэлээн шаардлага нь бас тааруухан ийм нөхцөл байдалд байгаа. 
 

Зүгээр цаашаа ингээд 50, 100 сургууль гэхэд төсөв маш хүндэрнэ. Урсгал болоод хөрөнгө оруулалтын зардал. Тэгээд ажиллах боловсон хүчний асуудал бол хүндэрнэ. Тийм учраас энэ дээр бас манай гишүүд бас жаахан ул суурьтай хандахгүй бол Засгийн газрын хөтөлбөрт орчихдог. Энэ нь хэмжигдэнэ. 2024 оны сонгуулийн өмнө дүн тавигдахад нэлээн доошоо чангаах ийм л сөрөг үр дагавар үүсэх эрсдэлтэй гэж бид үзэж байгаа. Тийм учраас энэ олон улсын хөтөлбөртэй сургуулиудыг бол одоо байгаа үе шаттай нэмэгдүүлнэ гэдэг томьёолол нь илүү зөв хувилбар гэж байгаа. Бид нэмэгдүүлье гэдэг байр суурь дээр байгаа. Ийм байдлаар ажиллаж байна. 
 

Ж.Мөнхбат: Б.Баярсайхан гишүүн асууя. 
 

Б.Баярсайхан: Та бүхэнд энэ өдрийн мэндийг хүргэе. Өнөөдөр боловсролын шинэчлэл, реформ гэж маш их ярьж байгаа. Тэгээд энэ боловсролын шинэчлэлийг хийхийн тулд бид хүрээлэнгээ өөд нь татах зайлшгүй шаардлагатай. 
 

Тэгэхээр энэ боловсролын хүрээлэнг, боловсролын бодлогын хүрээлэн болгоод. Энэ бодлогын хүрээлэн нь энэ боловсролын агуулга, хөтөлбөр юмыг боловсруулдаг. Арав арван жилээр тогтвортой бариад явдаг. Одоо томилогдоод ирсэн Засгийн газар, сайд нар бол энэ бодлогоо улам сайн хэрэгжүүлээд явах ийм чиг үүрэгтэй ажиллахгүй бол салбарын сайдаар ирсэн хүн болгон хичнээн бүх чадлаараа хичээгээд ч гэсэн боловсролын агуулга, хөтөлбөрийг сайжруулж байх тийм бололцоо ч байхгүй гэдэг нь өнгөрсөн 30 жил харагдлаа. Тийм хугацаа ч байдаггүй. Тийм боломж нь байдаггүй. 
 

Тийм учраас энэ ирэх таван жилийн үндсэн чиглэл, үйл ажиллагааны хөтөлбөрт боловсролын хүрээлэнгээ, Боловсролын судалгааны хүрээлэн болгоно гэж оруулсан байна лээ. 
 

Тэгээд судалгааны гэдгээсээ илүү бодлогын байвал ямар вэ гэдэг ийм санал тавьж байна. Дээрээс нь энэ боловсролын хүрээлэнд ажиллах энэ экспертүүд, энэ салбарын чадвартай хүмүүсээ төсвөөс арай өдөр цалинжуулаад явах ийм боломжтой. Энэ дээр төсөв мөнгө тавьсан юм байна уу? Боловсролын хүрээлэнг одоо энэ 4 жил л бид нар үйл ажиллагааных нь чиг үүргийг, яг үндсэн чиг үүрэгт нь оруулахгүй бол өнөөдөр чиг үүргээсээ хазайсан ийм байгууллага байдаг. Тэгэхээр энэ дээр яам ямар бодлого барьж байна вэ гэдгийг нэгдүгээрт асууя. 
 

Хоёрдугаарт, сая миний өмнө үг хэлж байгаа бүх хүмүүс яг багцлаад ингээд ойлгох юм бол ерөөсөө Монгол Улсын хүний хөгжлийн бодлогыг л яриад байгаа. Тэгэхээр түрүүн Д.Сарангэрэл сайд ч гэсэн хэлж байна. Байгаль дэлхийгээ хайрлах одоо энэ ийм зан чанарыг хүүхдүүдэд суулгаач ээ. С.Чулуун сайд хэлж байна. Уламжлалт зан заншлаа сэргээж, үндэсний өв соёлоороо хүүхдээ хүмүүжүүлэх ажлыг бид хийнэ. Энэ бүгд сайн. Бүгд хийгдэх ёстой. 
 

Тэгэхээр энэ чиглэл, үйл ажиллагааны хөтөлбөртөө одоо ялангуяа энэ 4 дээр байгаа боловсролын бодлогын. Монголын түүх, хэл соёл, зан заншил, эх оронч сэтгэлгээ, үндэсний өв уламжлал, шударга ёсны үзэл, хандлага болон гэдэг дээр монгол хүүхдийн онцлогт тохирсон сайн зан чанартай, ёс суртахуунтай иргэн бэлдэх гэдэг ийм үгийг оруулж өгөөч ээ гэсэн ийм санал байна. 
 

Тэгээд түрүүн тэр Л.Цэдэвсүрэн сайд бас хэллээ. Илүү зүгээр байгаль дэлхийн талаар хичээл ороод байхаасаа илүү байгальтай харьцуулна гээд. Энэ бол маш зөв. Яагаад гэвэл одоо бидний энэ дэлхийн суралцаад байгаа Скандинавын орнууд, Канадын ерөнхий боловсролын сургууль дээр нэг хүүхдэд нэг мод хариуцуулуулаад тэр модоо ингээд арчилдаг. Үүнээсээ байгаль дэлхийгээ хайрлах, цаашлаад бусдыг хайрлах ийм зан чанар, ийм төлөвшил суудаг. 
 

Тийм учраас зан чанар. Сайн зан чанартай иргэн бэлтгэх гэдэг. Зан чанар гэдэг үгийг оруулж өгөөч. Үүнийгээ одоо тэр соёл, манай үндэсний баатрууд, Чингис хаан ямар зан чанартай байсан юм, Жамух ямар зан чанартай хүүхдүүд байсан юм гэдэг дээрээ үндэсний түүх, өв соёлтойгоо холбож өгье. Тэгээд тэр хүнээрээ хүн хийж байсан энэ ардын ухаанаа сэргээе. Уламжлалт зан заншлаа сэргээе. Үүнийгээ үсэг өгүүлбэрээр нь бас ингэж тусгаж өгөөч ээ гэсэн ийм санал байна. Нэг асуулт, нэг санал. 
 

Ж.Мөнхбат: Г.Ганбаяр сайд хариулъя. 
 

Г.Ганбаяр: Манай яамны харьяа 4 байгууллага байдаг. Б.Баярсайхан гишүүн бол маш сайн мэдэж байгаа. 
 

Боловсролын хүрээлэнтэй холбоотой асуудал дээр 100 хувь санал нэг байгаа. Ер нь цаашдаа бид ирэх 4 жил ч гэлтгүй ойрын хугацаанд хүрээлэнгээ энэ Багшийн мэргэжил дээшлүүлэх институтээ, үнэлгээгээ Боловсролынхоо зээлийн сангаа бүхэлд нь ер нь энэ үйл ажиллагааг нь сайжруулахын тулд өөрчилье. Одоо бол дарга цэрэг солих гэхээсээ илүүтэйгээр бүтцийнх нь хувьд өөрчилнө. 
 

Хүрээлэн бол. Жишээ нь бид 2010 онд боловсрол ямар тогтолцоо, хөгжил нь ямар байсан, өнөөдөр ямар байгаа билээ. Өнөөдөр бид цахим боловсрол. Тэгэх юм бол 2030 он, 2040 онд энэ дэлхийн чиг хандлага чинь яаж хөгжих юм. Энэ бүхнийг хүрээлэн маань уг нь хийж байдаг, тооцоолж байдаг, судалж байдаг. Хөтөлбөр агуулгаа боловсруулж байдаг. Дараагийн 10, 20 жилийг төлөвлөж байдаг ийм л байгууллага байх ёстой. Өнөөдөр тийм хэмжээнд ажиллаж чадахгүй байгаа учраас бид бүтцийнх нь хувьд нэлээн өөрчлөлт хийе гэдэг ийм нэлээн зоригтой шийдвэрүүдийг гаргах байх. Үүнийг ойрын хугацаанд ер нь хийж хэрэгжүүлнэ гэсэн ийм үг хэлье. 
 

Ж.Мөнхбат: Т.Аубакар гишүүн асуулт асууя. 
 

Т.Аубакар: Тодорхой хоёр асуулт асуучихъя. Боловсролын яамнаас. 
 

Энэ боловсрол гэсэн хэсэгт үйл ажиллагааны хөтөлбөрт ч орсон байгаа. Үндсэн чиглэлд ч гэсэн орсон байгаа. Хүн бүрт чанартай боловсрол, тэгш эзэмших боломж бүрдүүлж, мэдлэг, ур чадвартай хүний нөөцийг бэлтгэж төлөвшүүлнэ гээд орчихсон явж байгаа л даа. Ер нь урьд нь яг тэр малчдын хүүхдүүдийг сургуулийн өмнөх боловсролд хамруулж байсан тохиолдлууд бас зарим аймгуудад байгаад байдаг юм шиг байна лээ. Малчдын зуслан дээр нь түр цэцэрлэг. Тэнд нь цэцэрлэгийн багшийг нь ажиллуулаад. Цаашдаа яг энэ маань одоо бүх аймгуудад малчдын хүүхдүүдийг бас энэ яг боловсрол эзэмших эрхийг нь эдлүүлээд. Тэрүүгээр нөхцөл бололцоогоор хангаж ажиллах бололцоотой. 
 

Энэ үгийн ард малчдын хүүхдүүд маань яг түр цэцэрлэгтэй холбоотой юм орсон байгаа юу, үгүй юу гэсэн нэг ийм тодорхой асуулт. 
 

Хоёрдугаар асуулт. Зүгээр яах вэ энэ ярьж байгаа асуудалтай холбоогүй. Энэ дээд сургуулиуд хэлж байгаа. Сургалтын төлбөрөө одоо заавал урьдчилж хийсэн байх ёстой гээд ингээд нэг шаардлага тавиад байна гээд иргэдээс аягүй гомдол ирээд байна л даа. Эдийн засаг маань ямар байгаа билээ. Арилжааны банкууд чинь зээл юм бараг зогсчихсон байж байгаа. Өнгөрсөн онд төлбөрөө бүрэн төлсөн. Гэхдээ энэ КОВИД-той холбоотой онлайнаар сураад ингээд өнгөрсөн. 
 

Одоо яг энэ дээд сургуулийн хүүхдүүдийн төлбөрийг заавал хувийн болоод төрийн сургуулиуд урьдчилж төлөө. Тэгэхгүй бол нэг өдрийн 30 мянган төгрөгийн ингээд алданги гэх юм уу, хүү гэх юм уу. Ингэж тооцно гээд ерөөсөө хүүхдүүдээ бүртгэж авахгүй байгаа юм байна. 
 

Гэтэл эдийн засаг маань ямар байж байгаа билээ. Бид боловсролоо бас дэмжээд хүүхэд, оюутан залуучуудыг сургах бололцоогоор хангана гээд яриад байгаа. Тийм ээ. Энэ яг сургалтын төлбөртэй холбоотой асуудал маань яг яаж яваад байгаа юм бэ? Төрийн сургууль бас тэгж байна гэнэ. Хувийн сургуулиуд бас тэгж байна гэж байна. Ийм хоёр асуулт байна. 
 

Малчдын хүүхдүүдийг сургуулийн өмнөх боловсролд хамруулах туршлага байгаа юу? Яг энэ маань цаашаа үргэлжлээд улсын хэмжээнд аймгуудыг хамруулаад явах бололцоотой. 
 

Хоёрдугаарт нь, сургалтын төлбөрийг заавал ингэж шахуу шаардаад байгаа нь ямар учиртай юм бэ гэсэн хоёр асуулт байна. 
 

Ж.Мөнхбат: Г.Ганбаяр сайд хариулъя. 
 

Г.Ганбаяр: Т.Аубакар гишүүний асуултад хариулъя. 

Эхний асуулт бол боломжтой. Малчдын хүүхдүүдийг гэр цэцэрлэгээр хүмүүжүүлэх тэр боломж бололцоог нь үргэлжлүүлнэ. Ирэх 4 жилд үйл ажиллагааны хөтөлбөр дотор, мөрийн хөтөлбөр дотор энэ бас орсон байгаа учраас үүнийг бас ажил болгоно. 
 

Яамны зүгээс энэ бодлогыг нь нэлээн тодорхой гаргаад өгнө. Хуульчлаад өгчихнө. Тэгэхээр бас орон нутгийн засаг захиргаа, аймаг, сумдын засаг дарга нарын оролцоо бас их нэлээн. Нөгөө шалгуур үзүүлэлтүүд, аюулгүй орчин. Энэ бүх зүйлийг нь хангах тал дээр орон нутгийн удирдлагуудын санал санаачилга бол нэлээн идэвхтэй байх ийм шаардлагатай байгаа. 
 

Төлбөрийн асуудал дээр нэг л зарчим бид ярьж байгаа. Эдийн засаг хүндэрч байна. КОВИД гээд ерөөсөө энэ үйлчилгээний салбарууд, ер нь бизнес нэлээн эдийн засаг хүндэрч байгаа нь боловсролын салбар дээр нь бизнес хийж байгаа хувийн сургууль, цэцэрлэгүүд, дээд боловсрол олгож байгаа байгууллагууд төлбөр дээр уян хатан бай л гэдэг чиглэл өгч байгаа. Жилээр гэхгүй улирлаар, сараар гэдэг дээр, кредит гэдэг систем илүү нэвтрүүлье гэдэг ийм чиглэлийг өгч байгаа. 
 

Тэгэхээр өнөөдрийн бид нарт байгаа мэдээллээр бол ерөнхий боловсролын хувийн сургуулиудын 80 орчим хувь нь улирал, сараар ер нь төлбөрөө авдаг. Эрэлт ихтэй байдаг. Нөгөө хүмүүсийн их оруулъя гэж одоо янз бүрийн байдлаар ярьж явдаг тэр сургуулиуд бол тэр сургуулиуд бол яах вэ санхүүгийн механизм хэрэгжүүлдэг юм билээ. Эхлээд төлбөрөө төлсөн хүүхэд нь нэгдүгээрт эрэмбэлэгдэнэ ч гэдэг юм уу. Одоо шууд орно ч гэдэг юм уу. Иймэрхүү асуудал бол зарим нэгэн цөөхөн. 5, 10 хувьд энэ сургуулиуд дээр нь тэр бол байдаг. Түүнийг нь бид энэ жилийн тухайд, энэ КОВИД-той үед энэ нөхцөлөө түр түдгэлзүүлээч ээ, илүү уян хатан байлгаад улирлаар, сараар, кредитээр гэдэг тэр зарчмаараа илүү яваач ээ гэсэн ийм зүйлийг төрийн бус байгууллагууд руу нь удирдлагуудтай нь уулзахдаа тодорхой чиглэлийг өгсөн байгаа. 
 

Ж.Мөнхбат: Гишүүд асуулт асууж, хариулт авч дууслаа. Үг хэлэх гишүүн байна уу? Ё.Баатарбилэг гишүүнээр тасаллаа. П.Анужин гишүүн. 
 

П.Анужин: Баярлалаа. Би ганцхан зүйл хэлэх гэсэн юм. 
 

Эрүүл, идэвхтэй амьдралын хэв маяг гэдэг дотор тэр чигтээ спортын тухай бичжээ. Эрүүл амьдрал чинь спорт биш шүү дээ. Ганцаархнаа. Энэ маш чухал зүйл. Гэхдээ гол нь биш. Хоол хүнс чинь хүний эрүүл мэндийн 50-иас 60 хувийг тодорхойлдог. 
 

Өвчлөлийн ерөөсөө 50-иас 60 хувийн гол шалтгаан нь хоол хүнсээ гээд дэлхий нийтээрээ яриад байхад яагаад үндсэн чиглэл дотор эрүүл, идэвхтэй амьдралын хэв маяг дотор нь ингээд ийм 4 спортын чиглэлийн юм бичээд хоол, хүнсээ хасаад хаячхав. Би түрүүн асуух байсан юм. Тэгээд асуултдаа цаг маань амжаагүй учраас би саналын хэсэг дээр хэлж байгаа юм. Үүнийг одоо тогтоож авч тусгаж өгнө үү гэж хүсэж байна. Баярлалаа. 
 

Ж.Мөнхбат: Б.Энх-Амгалан гишүүн. 
 

Б.Энх-Амгалан: Энэ Монгол орны байгалийн тэнцвэрт, экологийн тэнцвэрт байдал алдагдаад байна. Хортон шавьж ихээр тархаж байна. Ургамлын төрөл, зүйл ихээр устаж байна. Дээр нь ус гол их ширгэж байна. Ингээд царцааны нүүдэл их боллоо. Хог ургамал их боллоо. Мэрэгч амьтад их тархлаа гээд бид ярьдаг л даа. 
 

Тэгээд үүнтэй холбоотойгоор “Цайвар үлийч” /Microtus brandtii Radde/ гэдэг энэ оготно нийт бэлчээрийн 70-аас 80 хувийг хөнөөлд өртүүлж байна. 40 сая га талбай бол энэ үлийн цагаан оготно тархлаа. 18 сая га талбай байнгын голомттой байна. 18 аймаг, 230 сумын нутагт энэ тархсан байна. Энэ одоо ингээд газар тариалан руу ороод ирлээ. 
 

Энэ ургамлын гаралтай хүнсний бүтээгдэхүүнийхээ 49, 50 хувь, жимс, жимсгэнийнхээ 90 хувь, үр суулгацынхаа ихэнхийг гаднаас авч байгаа. Үүнтэй холбоотойгоор хорио цээртэй өвчин, хортон шавьж, хог ургамал, мэрэгч амьтан ингээд тархаад байдаг. 
 

Царцааны нүүдэл нэлээн их болсон. Энэ ургац, бэлчээрт нэлээн нөлөөлөөд байдаг. Монгол орны экспортын гол бүтээгдэхүүн болсон энэ чацарганын суулгацын чинь 70-аас 80 хувийг энэ цоохор ялаа идэж дуусгаад байдаг. Тэгээд үүнтэй холбоотойгоор цаашаа хүнсний эрүүл ахуйн асуудал, хүний эрүүл ахуйн асуудал, орчны эрүүл ахуйн асуудал, байгаль орчны тэнцвэрт байдал алдагдах ийм нөхцөл байдлууд үүсээд байдаг. Гэтэл бид одоо үүнтэй тэмцэх буюу одоо үүний эх үүсвэр, голомттой тэмцэх асуудлуудыг хойш тавьж боломгүй байна. 
 

Би одоо энэ дээр юу хэлэх гээд байна вэ гэхээр зэрэг энэ экологийн тэнцвэрт байдлыг хадгалдаг, хортон шавьж, мэрэгчдээс хамгаалдаг, байгаль орчинд хоргүй, химийн бус дэвшилтэт технологи нэвтрүүлдэг, энэ байгаль орчны бохирдлыг багасгах арга хэмжээ авдаг. Эрүүл хүнсээр хүн амаа хангадаг ийм бодлогын арга хэмжээ хийдэг хүрээлэн нь ургамал хамгааллын эрдэм шинжилгээний хүрээлэн байгаа юм. 
 

Тэгээд энэ хүрээлэнд үйл ажиллагаа явуулах бололцоо боломж ерөөсөө байхгүй байна. 2013 оноос хойш нэг төсөв хөрөнгийн асуудал ярьдаг. Тэр нь батлагддаггүй. Гэтэл шаардлагатай байдаг 8 лаборатори байгаад байдаг. Пестицидын лаборатори байна. Микро биологийн лаборатори байна. Ургамлын өвчин судлалын лаборатори байна. Шавьж судлалын лаборатори байна. Хог ургамал судлалын лаборатори байна. Биотехнологийн лаборатори байна. Ой хамгааллын лаборатори байна. Ингээд аль аль нь одоо ингээд олигтой байдаггүй. Тэгээд нэг хүний байранд ингээд байж байдаг. 
 

Тэгэхээр одоо ийм юмнуудыг бид хийж суулгаж анхаарахгүй бол цаашдаа эрүүл орчин, эрүүл хүнсний тухай, эрүүл хүний тухай ярих их хэцүү болж байгаа. Тэгэхээр үүнийг энэ хөтөлбөрт нэг суулгаж өгөөч. Засгийн газрын мөрийн хөтөлбөрт. Би сая саналаа бас бичгээр өгчихлөө. Энэ дээр нэг санал хураалгаж өгөөч. 
 

Дээр нь би бас ажлын хэсэгт бас бичгээр өгнө. Тэгээд үүнийг явуулахгүй бол цаашдаа бид эрүүл хүнсний тухай, эрүүл хүний тухай, эрүүл орчны тухай ярих нэлээн хэцүү болж байна. Энэ хортон шавьжаасаа салахад нэлээн хэцүү болж байна. Эд нарыг судалж үзэх энэ лабораториудаа хэвийн горимд ажиллуулахад их хэцүү болж байна. Тэгэхээр энэ бүх зүйлүүдийг нэг анхааралдаа авч өгөөч ээ гэж ингэж хүсэх байна. 
 

Ж.Мөнхбат: Ё.Баатарбилэг гишүүн үг хэлье. 
 

Ё.Баатарбилэг: Байнгын хорооны гишүүдийнхээ энэ өдрийн амрыг айлтгая. Хоёр гуравхан зүйл. 
 

Засгийн газрын үйл ажиллагааны мөрийн хөтөлбөрт туссан байгаа. Нөгөө сургууль, цэцэрлэгийн, ялангуяа алслагдсан сум, дүүргийн сургууль, цэцэрлэгийн модон жорлонгийн асуудал суусан. Энэ үндсэн чиглэл хэлэлцэж байгаа. Тэгэхээр үндсэн чиглэл дээр нэг ийм л томьёолол байгаад байх юм. Газар зүйн мэдээллийн системд үндэслэн сургууль, цэцэрлэг, дотуур байрны хүчин чадал, ашиглалт, бүтэц, хэв шинж байршлыг оновчтой тогтоож, хүн амын өсөлтийн хэтийн төлөвтэй уялдуулан хүртээмжийг нэмэгдүүлнэ, тэгш байдлыг хангах тогтолцоог бэхжүүлсэн байна гэж. 
 

Энд яг энэ агуулгаар нь ярихаар нөгөө нэг сургууль, цэцэрлэгийн дотуур байрны модон жорлонгийн асуудал, нөгөө дотуур байрны халуун усны асуудлууд тусмааргүй харагдаад байх юм. Энэ хүчин чадал, ашиглалт, бүтэц, хэв шинж, байршлыг оновчтой тогтоож гэж байгаа байхгүй. Тэгээд тогтоогоод яах юм гэдэг нь байхгүй байгаад байна л даа. 
 

Тэгэхээр үүнийг бүр ингээд томьёолж оруулмаар байна. Үндсэн чиглэлд орсон байгаа учраас. 2020-2024 оны Засгийн газрын үйл ажиллагааны мөрийн хөтөлбөрт туссан байгаа учраас үндсэн чиглэлд томьёоллыг ямар нэгэн байдлаар оруулах хэрэгтэй байна. Үүнийг манай ажлын хэсгийнхэн нэгд анхаараач ээ. Тэгээд оруулах нь зөв байна. 
 

Хоёрдугаарт, сая энэ хүүхдийн хүмүүжил, төлөвшилтийн асуудлаар бас нэлээд гишүүд ярьж байна. 2019 онд сургалтын цөм хөтөлбөрт сайжруулалт хийгдсэн. Үүнтэй холбоотой иргэний боловсрол гэдэг тийм ерөнхий нэр томьёотой хичээл ордог байсныг 1-ээс 5 дугаар ангид Монгол ёс, хүмүүжил гэдэг бүр нэг тийм нэртэй хичээл болгож. Сонгож үздэг байсныг заавал үздэг цагт нь оруулаад ингэсэн шүү дээ. Тэгэхээр энэ яамныхан бас үүнийгээ тайлбарлаж маш тодорхой, оновчтой тайлбарлаж хэлэх хэрэгтэй гишүүдэд. 
 

Тэгээд иргэний боловсрол гэж ерөнхий нэг томьёотой тийм хичээл байсныг иргэний ёс зүйн боловсрол болгож 6-гаас 12 дугаар ангийнх нь ном хэвлэл нь одоо хэвлэгдэж байгаа байх. Энэ хичээлийг яагаад оруулдаг болсон гэхээр нөгөө манай гишүүдийн санаа зовиноод байгаа хүүхдийг багаас нь Монгол ёс хүмүүжлээр нь Монгол хүн болгож төлөвшүүлэх зорилготой сургалтын хөтөлбөрийг нь бүрэн шинэчилж манай нэртэй эрдэмтэд судлаачид оролцож ингэж хийсэн. Номыг нь хүртэл шинээр бүр хийсэн шүү дээ. Монгол ёс хүмүүжлийн хичээл ордог болсон. Албан ёсоор. 
Тэгэхээр үүнийгээ бас ойлголт юмнуудыг бол маш сайн өгөх хэрэгтэй яамныхан. Та нар маань нэг жаахан дутуу хариулах шиг болохоор нь тайлбар хэлж байна. 
 
Гуравдугаарт, Байнгын хорооны дарга энэ соёлын асуудал юм ярих гэсэн. Сайд нь, дэд сайд нь сууж байснаа гараад явчих юм. Соёлын яамнаас хүн байна уу? Тэгээд наана чинь аль Байнгын хороон дээр нь хоёул гурвуулаа ороод, аль Байнгын хороон дээр нь байдаггүй юм. Энэ чинь дэд сайд нь юу нь гээд байж байсан. Хоёулаа гараад явчих юм. 
 
Би энэ соёлын бүтээн байгуулалтын асуудалтай холбоотой ганц хоёр санал хэлэх гэсэн. Тэгээд Байнгын хорооны хурал дээр энэ бас цаг давхцах нь яах вэ. Тэр чинь нэг нэгээрээ сууж байж болно шүү дээ. Боловсролын яамныхан ингээд сууж л байна шүү дээ. Тэгээд одоо юу ярих юм. Тэр соёлын бүтээн байгуулалттай холбоотой санал хэлэх гэсэн. Одоо сонсох хүн байхгүй юм чинь. Би ямар Байнгын хорооны гишүүддээ хэлэлтэй нь биш. Жаахан энэ хурлынхаа дэг, юмнуудыг. Энэ чинь Их Хурлын Байнгын хороо хуралдаж байгаа шүү дээ. Байнгын хорооныхоо хурлын бас дэг журмыг нь энэ хуулийнхаа дагуу явуулах талаас нь, оролцоо талаас нь бас анхаарахгүй бол. 
 
Сүүлдээ энэ Боловсрол, соёл, шинжлэх ухааны байнгын хороо ингээд болдог юм, болдог юм гээд ингээд бүр хүн ч тоохгүй болох нь байна шүү дээ. 
 
Ж.Мөнхбат: Соёлын дэд сайд Төсвийн байнгын хороон дээр орчихсон сууж байгаа. Сая С.Чулуун сайд надаас чөлөө аваад Засгийн хуралд ирцэд орчхоод ирье гээд гарсан юм. С.Чулуун сайдыг дуудчих. Ц.Мөнхцэцэг гишүүн. 
 
Ц.Мөнхцэцэг: Энэ Засгийн газрын хөтөлбөр болон үндсэн чиглэл хэлэлцэж байгаатай холбогдуулаад манай зарим гишүүдээс Кембрижийн сургалтыг өргөжүүлэх асуудал тавигдсан. 
 
Энэ тал дээр манай Монголын ерөнхий боловсролын сургуулийн багш нар, эцэг эхчүүд, мөн боловсролын салбарт ажиллаж байгаа хүмүүсийн саналыг би одоо өөрийн фэйсбүүк хуудсуудаараа болон бусад бичгээр болон утсаар нэлээн санал авсан. Ингээд манай иргэд, багш нар нийтдээ одоо ийм 300 орчим хүний санал, хүсэлт ирсэн байгаа. 
 
Эндээс ингээд тоймлоод харахад ерөнхийдөө дунд сургуулийн багш нар, эцэг эхчүүдийн 51-ээс 60-н хэдэн хувь нь Кембрижийн сургалтыг өргөжүүлэх асуудлыг сөрөг байр суурьтай байна. Яагаад вэ гэхээр тэртээ тэргүй Монголын боловсрол тэгш бус байдал газар авсан байгаа энэ тохиолдол нийт хүүхдийнхээ 10 хувьд ч хүрэхгүй энэ хөтөлбөр дээр төрийн зардлыг нэмэх нь үр дүнгүй юм. Үүний оронд суурь боловсролыг өгч байгаа улсын сургуулиуд, нийт багшлах боловсон хүчин, төрийн нэгдсэн сургалтын хөтөлбөрүүд, суурь хөтөлбөрүүдээ дэмжээд явъя. Энэ тал дээр багш нарын ажиллах орчин нөхцөлийг сайжруулах, мөн одоо нийгмийн халамжийн бодлогыг дэмжсэн, ялангуяа хөдөө орон нутаг дахь залуу багш нарын орон сууц, бүсийн нэмэгдэл зэргийг нэмэх ёстой. Мөн ерөнхий боловсролын суурь хөтөлбөрүүдийнхээ чанар, хүртээмжийг нэмэгдүүлэх, мөн тодорхой төрийн бус байгууллага, сургалтын төвүүд одоо бас нэлээн чухал саналууд ирүүлсэн байгаа. 
 
Тухайлбал, боловсролын зөвлөгөө өгөх мэдээллийн төв бол өнгөрсөн 9 жилийн хугацаанд Улаанбаатар, Дорнод, тодорхой аймгуудад англи хэлний хөтөлбөрийг хэрэгжүүлсэн байгаа юм. Энэ хөтөлбөрийн маань үр дүнд нийтдээ захын 600 гаруй хүүхдүүд ихэнхдээ ядуу өрхийн орлого багатай, мөн хөдөө орон нутгийн хотын захын сургуулиудад хэрэгжсэн. 
 
Энэ хөтөлбөрийн үр дүнд юу харагдсан гэхээр хэрвээ англи хэлний сургалтыг Монголын бүх улсын дунд сургуулиуддаа тэгш хүртээмжтэй заах юм бол энэ дунд сургууль төгсөж байгаа хүүхдүүдийн хэлний болон олон улсын сургуульд тэнцэх энэ чадвар асар нэмэгдэнэ гэж. 
 
Тэгээд дээрээс нь саяны эмзэг бүлгийн болон ерөнхий улсын сургуулийн хүүхдүүдийн англи хэлний чадварыг төрийн бодлогоор дэмжээд явах юм бол Кембрижийн сургууль гээд хэдхэн сургуульд олгож байгаагаас илүү дайны Монголын хүүхдүүдэд тэгш хүртээмжтэй боловсрол олгох илүү үр дүнтэй байна гэдэг энэ саналыг ирүүлсэн. 
 
Тийм учраас Улсын Их Хурлын эмэгтэйчүүдийн бүлгээс бид энэ англи хэлний хөтөлбөрийг нийт улсын сургуулиудад хэрэгжүүлэх энэ саналыг дэвшүүлж байгаа. Ингэж байж бид төлбөргүйгээр ерөнхий улсын сургуулиуд, дунд сургуулиуд тэгш хүртээмжтэй боловсрол авах боломжийг нэмэгдүүлнэ. 
 
Мөн судалгаа бас нэг үр дүн харуулсан. Тэр нь юу гэх юм гэхээр олон улсын сургуулиудыг төгсөж болон улсын сургууль төгсөж байгаа хүүхдүүдийн шалгалтын хувьд байгалийн ухааны болон бусад шалгалтын зөрүү бол маш ойролцоо. Гагцхүү англи хэлний түвшин бол энэ хувийн болон Кембрижийн сургалттай хүүхдүүдийнх илүү байгаа юм. Тийм учраас бид боловсролын ялгаа багасгахын тулд энэ ерөнхий боловсролын сургуулиуд, улсын сургуулиудынхаа англи хэлсний хөтөлбөрийг сайжруулах. Тэнд ажиллаж байгаа багш нарынхаа боловсон хүчин, нийгмийн хамгааллыг нэмэгдүүлсний үр дүнд бид боловсролыг илүү тэгш хүртээмжтэй болгох энэ асуудал маань илүү үр дүнд хүрэх юм байна гэдгийг манай энэ сая санал авахад ирүүлсэн багш нар, мөн эцэг, эхчүүд энэ дээр илүү анхаарал тавьж байна. 
 
Тийм учраас бид Кембриж гэж нэмэгдүүлэхийн оронд улсын сургуулиудын, мөн англи хэлний юугаа илүү сайжруулах ёстой. 
 
Хоёрдугаарт нь, бас нэг ийм. Монгол Ардын нам, зүүн төвийн нам, нийгмийн шударга ёс, тэгш байдлыг дэмждэг. Тэр утгаараа бид боловсролын тэгш бус байдлыг гүнзгийрүүлэхгүй байх. Аль болох хүртээмжтэй, чанартай боловсрол өгөх ёстой. Үүний нэг гол шалгуур бол төрөөс ашгийн бус сургалтын байгууллагыг дэмжье. Маш олон сургуулиуд 10 саяас дээш төлбөртэй. Дээд төлбөр нь 60 сая хүртэл байгаад байна. 
 
Тэгэхээр энэ тэртээ тэргүй өндөр төлбөртэй сургуулиудад хувьсах зардлыг тодорхой хувиар олгохоос илүүтэйгээр нийт хүн амынхаа ерэн хэдэн хувьтай буюу одоо улсын сургуулиудаа, ашгийн бус сургалтын байгууллагаа дэмжих. Энэ дээр ялгаатай бодлого явуулах ёстой. Тийм учраас энэ хөтөлбөрийнхөө энэ заалтыг бид энэ таван жилийн үндсэн чиглэлдээ оруулж өгье. Төлбөрөөс хамааруулаад ялгаатай бодлого явуулах. Хэрвээ төлбөрийн дээд лимит өндөр байгаа тохиолдолд тухайн сургуульд хувьсах зардлыг өгөх ёсгүй. Энэ заалтыг оруулах ёстой. 
 
Дараагийн миний өмнөх Байнгын хороо болон Боловсролын яамны…/минут дуусав/
 
Ж.Мөнхбат: Ц.Мөнхцэцэг гишүүнд 1 минут өгье. 
 
Ц.Мөнхцэцэг: Тэгэхээр энэ хилийн чанадад байгаа монгол хэл, соёлыг заадаг сургалтын төв, соёлын байгууллагуудын статусыг төрөөс баталгаажуулж, тэнд багшилж байгаа багш нарын нийгмийн даатгал болон бусад асуудлыг төрөөс дэмжээд явъя. 
 
Түрүүн манай маш олон гишүүн ярилаа. Монгол хэл, монгол соёлыг түгээн дэлгэрүүлэх бол Монгол төрийн дэмжлэгт байх ёстой. Үүний тулд бид хилийн чанадад байгаа монгол хүүхдүүд, хилийн чанад дахь иргэдийнхээ нийгмийн хамгааллын болон эх соёлоо, эх хэлээ түгээн дэлгэрүүлэх асуудлыг дэмжье. Мөн иргэдийнхээ улс төрийн эрхийг хангах ажлыг бид энэ таван жилийн төлөвлөгөөндөө оруулах ёстой. 
 
Монголчууд сонгуульдаа оролцож, Монгол Улсын иргэнийхээ хувьд Монгол төрийнхөө дэмжлэг хамгаалалтад байх ёстой. Тийм учраас хилийн чанадад байгаа төрийн бодлогыг өргөжүүлэх, хилийн чанад дахь иргэдийн санг төрөөс нэмэх ёстой. 
 
Ж.Мөнхбат: Гишүүд үг хэлж дууслаа. Одоо зарчмын зөрүүтэй санал гаргах Г.Дамдинням гишүүн 2 зарчмын зөрүүтэй санал гаргасан. Тийм ээ. Саналаа хэлчих. Тэгээд санал хураалт явуулна. 
 
Г.Дамдинням: Зарчмын зөрүүтэй санал дээр энэ Засгийн газрын үндсэн чиглэл дээр Хүний хөгжил хэсгийн Боловсрол хэсгийн 12 дугаар заалт дээр зорилт 2.1 дээр нэмэлт оруулъя гэж байгаа. 
 
Энэ нь юу вэ гэхээр олон улсад өрсөлдөж чадахуйц үндэсний боловсролын тогтолцоог үе шаттайгаар нэвтрүүлнэ гэсэн ийм заалт оруулъя гэж байгаа. Шалтгаан бол энэ дээр нэг төөрөгдөл яваад байгаа юм. Ямар төөрөгдөл яваад байгаа вэ гэхээр боловсролын ялгарлыг бий болгоно. Кембриж гэдэг нэр дээр аваачиж зоочхоод ингээд буруу зөрүү ойлгоод байх шиг байна. Гишүүд. Бас нийгэмд ийм түгээлт яваад байх шиг байна. 
 
Түрүүний Л.Цэдэвсүрэн сайд, манай одоо энэ Боловсролын дэд сайд нарын яриад байгаа зүйл бол бас бидний хэсэг гишүүдийн яриад байгаа зүйл бол харин ч энэ үндэсний боловсролын ялгарлыг арилгая гээд байгаа шүү дээ. 
 
Хэрвээ бид үүнийг төрийн сургуулиар энэ ард түмний хүүхдүүдэд өгөх тал дээр хөтөлбөрийн шинэчлэлийг цогцоор нь хийгээд болсон байгаа энэ жишээгээ өргөтгөөд явахгүй бол харин ч одоогийн байгаа энэ өндөр төлбөртэй элит маягийн боловсролын ялгарал улам гүнзгийрнэ. Баян айлын хүүхдүүд, дарга айлын хүүхдүүд олон улсын стандартын боловсрол эзэмшээд яваад байгаа энэ системийг засъя. Сургалтын чанар дээр суурилсан боловсролын энэ тэгш хүртээмжтэй байдлыг нэмэгдүүлье. Жишээ болгож гаргаж ирсэн байгаа энэ 3 сургуулийг 60 болгоё. Энэ нь дүүрэг болгон дээр 2, аймаг болгонд 2-оор байгаад бусад эргэн тойрныхоо сургуулиудын стандартыг өөрсдийнхөө тэр стандарттай дүйцэхүйц хэмжээнд авчрах мэргэжил, арга зүйн зөвлөгөө өгдөг төвүүд болъё. 
 
Ингэсний дараа энэ олон түмний хүүхдүүд нэг ижил стандартаар сураад Монголын ерөнхий боловсролын улсын сургуулийг төгссөн хүүхдүүд олон улсын их дээд сургуульд баян айлын хүүхдүүдтэй ижилхэн дарга айлын хүүхдүүдтэй ижилхэн элсдэг байх энэ боломжийг олгоё гэсэн. Үнэн хэрэгтээ боловсролын ялгарлыг элит боловсролын тогтолцоог болиулъя гэдэг ийм чиглэлтэй л явж байгаа шүү дээ. Энэ концепц. Түүнээс биш ингээд зөвхөн нэг хэсэгт нь зориулсан хэлбэрээр одоогийн байгаа байдал чинь зөв юм уу тэгээд. Үгүй байхгүй юу. Үүнийг засах ёстой. Тийм учраас Засгийн газрын ирэх таван жилийн үндсэн чиглэлд олон улсад өрсөлдөж чадахуйц үндэсний боловсролын тогтолцоог үе шаттайгаар нэвтрүүлнэ гээд оруулчихъя гэсэн ийм зарчмын зөрүүтэй саналыг одоо Байнгын хороонд оруулж байна. Үүнийг маань дэмжиж өгч тус болно уу гэж хүсье. 
 
Хоёр дахь санал байна. Хоёр дахь санал бол шинжлэх ухаан гэсэн хэсэг дээр байгаа. Шинжлэх ухаан, инновац гэсэн хэсэг дээр шинжлэх ухааны байгууллага, сургалтын байгууллага, ялангуяа их сургуулиудыг хамтын ажиллагаагаар энэ инновац, технологийн төв байгуулна. Хамтарч байгуулна. Эндээ төсөв, санхүүгээ оруулна гэсэн ийм томьёоллоор оруулсан байж байгаа. Томьёолол нь эрдэм шинжилгээний байгууллага, их сургуулийн хамтарсан үндэсний судалгааны төвүүдийг байгуулах замаар нөөцийг төвлөрүүлж эрдэм шинжилгээний ажлын зардлыг нэмэгдүүлэн зөв ашиглаж судалгааны ажлын нийгэм, эдийн засаг, шинжлэх ухааны үр ашгийг нэмэгдүүлсэн байна гэж одоо ерөнхий утгаар нь толгой дээр нь оруулчихъя гэсэн ийм хоёр зарчмын зөрүүтэй санал байгаа юм. 
 
Тэгэхгүй бол энэ их сургууль, шинжлэх ухааны академи хоёрын хамтын ажиллагаатай холбоотой заалт бол ерөөсөө тусаагүй байна. Шинжлэх ухааны академи дээр бий болж байгаа, хийж байгаа энэ төрийн хөрөнгө оруулалтын үр дүн нь сургалтад хэрэглэгддэг байх ёстой. Ингэж байж манай Монголын их дээд сургуулиудын чанар, гарч байгаа боловсон хүчнүүдийнх нь чадвар дээшилнэ гэсэн ийм зорилгоор энэ хоёр заалтыг оруулахыг хүсэж байна. Эрхэм Байнгын хорооны гишүүд бас дэмжиж өгөхийг хүсье. 
 
Ж.Мөнхбат: Г.Дамдинням гишүүний гаргасан зарчмын зөрүүтэй саналаар санал хураалт явуулъя. 
 
Зарчмын зөрүүтэй саналтай холбоотойгоор санал хэлэх юм уу? Ё.Баатарбилэг гишүүний. 
 
Ё.Баатарбилэг: Энэ нөгөө шинжлэх ухааны байгууллагын бүтэц юутай холбоотой, үйл ажиллагаатай холбоотой санал гарч байна. Манай Г.Дамдинням гишүүний. 
 
Тэгэхээр энэ дээр ийм юм байгаа юм. Шинжлэх ухааны академи бол төрийн бус байгууллага. Төсвөөс санхүүжиж байгаа. Шинжлэх ухааны академийн дэргэдэх хүрээлэнгүүд бол эрдэм шинжилгээний байгууллага. 
 
Их сургуулиуд өөрсдөө дэргэдээ эрдэм шинжилгээний байгууллагын бүтэцтэй яг адилхан статустай. Их сургуулиуд. Тэгэхээр энэ хоёр бол Шинжлэх ухааны академийн хүрээлэнгүүд болон их сургуулиуд өөр өөр чиглэлийн юм уу, өөр өөр статустай байгууллага гэхээсээ илүүтэй яг адилхан эрдэм шинжилгээний байгууллагууд байхгүй юу. 
 
Одоо яагаад хамтарч ажиллахгүй байгаад байна гэхээр танайх хүрээлэн бие даасан. Манайх их сургууль гээд ингээд хоорондоо ингэдэг. Эсвэл яг ижил чиглэлийн эрдэм шинжилгээний судалгаа явуулдаг байгууллагууд нь хоорондоо өрсөлддөг. Бие биенийгээ үл хүлээн зөвшөөрдөг ийм юмнууд байдаг юм. 
 
Тэгэхээр үүнийг яг адилхан статустай хоёр байгууллага. Энэ бол нөгөө эрдэм шинжилгээ, судалгааны чөлөөт эрүүл өрсөлдөөн явах ёстой гэдэг агуулгаар таныг хэлж байна гэж би ойлгоод байна. Тийм ээ. Хамтарч ажиллах ёстой гэдэг нь чухал хамтарч ажиллахад төсөв нь хаанаас байх вэ гэдэг асуудал байгаа юм. Төсвөө их сургууль гаргаж байгаа бол их сургууль гаргаад судалгаагаа хийж байгаа судалгаан дээр заавал та нар хамтар гэж болохгүй бид нар. 
 
Нөгөөдөх Шинжлэх ухаан, технологийн сан дээрээс санхүүжиж байгаа төсөл, хөтөлбөрүүд нь болохоор хаанаас орж ирсэн нь хаанаас ч орж ирж болдог. Одоо жишээлэхэд их сургуулийн эрдэмтэд, академийн эрдэмтэд хамтраад баг болоод орж ирж болдог. Үүнийг ерөөсөө тийм хориглосон юм бол байхгүй байгаа байхгүй юу. Одоо хуулиар юм уу, янз бүрийн байдлаар хамтарч ажиллах нь нээлттэй байгаа шүү дээ. Тэгэхээр үүнийг зүгээр яг томьёоллыг чинь би бас сайн ойлгосонгүй. Шууд хатуу ингэж хуульчлах маягаар юм уу, үндсэн чиглэлд ингэж оруулах. Тэгээд үүгээрээ боомилогдоод дараа нь их сургууль юм уу, шинжлэх ухааны аль нэг хүрээлэн төсөл, хөтөлбөр хэрэгжүүлэх гэсэн үндсэн чиглэл заавал хамтарч ингэж яв гэсэн. Тэгэхгүй бол ингээд дэмжих боломжгүй байна гэдэг ийм тээг болох вий дээ л гэж би болгоомжилж байгаа. Хориглосон юм бол байхгүй байгаа шүү дээ. 
 
Хориглосон юм байхгүй байгаа юм нь дээр заавал та нар нэгдэж ингэж яв гэхээсээ илүүтэй бид арга замуудыг нь нээж өгөөд боломжууд нь нээгээд л өгчхөд эд нар хамтраад явна уу, байна уу гэдэг өөрсдийн асуудал болж байгаа байхгүй юу. Яг энэ өнгөрсөн дөрвөн жилд би яг энэ шинжлэх ухааны чиглэлийн хууль тогтоомжуудын хэрэгжилтэд хяналт тавьж санал, дүгнэлт боловсруулах ажлын хэсгээр бүх хүрээлэн, их дээд сургуулиудаар явсан юм. Бүгдтэй нь уулзсан юм. Нэлээн их асуудал байдаг юм билээ. 
 
Тэгэхээр магадгүй Байнгын хорооноос дарга чиглэл гаргаад яах юм бол шинжлэх ухааны юун дээр хэдүүлээ ажлын хэсэг болоод ахиад энэ шинжлэх ухааны байгууллагынхантай уулзалтууд хийгээд. Тийм ээ. Яг юу нь болж байна. Болохгүй байна гээд. 
 
Хоёрт бас Шинжлэх ухааны академийн эрх зүйн байдлын тухай хууль, Шинжлэх ухаан, технологийн хуулиуд өргөн баригдсан байгаа. Хэрвээ Засгийн газар татаж авахгүй гэвэл хэлэлцүүлгийн. Заримыг нь хэлэлцэх эсэхийг нь ч шийдчихсэн явж байгаа. Тэгэх юм бол энэ дээр хэдүүлээ бас хамтраад ажиллахад бас нэлээд юмнуудыг нь засаад явчих боломжууд байгаад байгаа юм. Тийм. 
 
Хамгийн гол нь шинжлэх ухааны салбарт улсын төсвөөс олгож байгаа хөрөнгө оруулалтыг л нэмэгдүүлэх асуудал байгаа юм л даа. Үүнийг нэмэхгүйгээр бид ерөөсөө өнөөдөр дөнгөж цалин тавиад л явж байгаа байхгүй юу. Шинжлэх ухааныхаа хүрээлэнгүүд, эрдэмтдээ. Цалингаас цааш гарахгүй. Тэр гучин хэдэн тэрбум төгрөг гэдэг бол. Тэгээд нэг 10-хан тэрбум төгрөгийг олгож байгаа байхгүй юу. Судалгаа, шинжилгээнд. Тэр нь олон улсын бүр хөгжиж байгаа орнуудын түвшингөөс доогуур байгаа. 
 
Тэгэхээр үүнийгээ шинжлэх ухааныхаа салбар дээр хэдүүлээ бас хамтраад ажиллах бүрэн боломж байна. Саяных дээр бол тийм хуулийн гацаа байхгүй байгаа учраас заавал ингэж орох хэрэг байна уу, үгүй юу гэдэг дээр би эргэлзсэн. Баярлалаа. 
 
Ж.Мөнхбат: Ё.Баатарбилэг гишүүн. Тодруулга дууссан. Ё.Баатарбилэг гишүүн сая Засгийн газрын Боловсролын яамны өмнөөс тайлбар хийчих шиг боллоо. Дэгээрээ бол Их Хурлын гишүүд тайлбар хийхгүй. Зарчмын зөрүүтэй саналтай холбоотой үг хэлэхгүй. Дэггүй. Засгийн газар оруулж асуудал, санал оруулж ирсэн бол түүн дээрээ тайлбар хийдэг ийм байгаа. 
 
Ингээд одоо санал хураалт явуулна. Одоо жаахан шуурхай явна. Г.Дамдинням гишүүний гаргасан саналаар үндсэн чиглэл дээр “Олон улсад өрсөлдөж чадахуйц үндэсний боловсролын тогтолцоог үе шаттайгаар нэвтрүүлэх” гэсэн ийм санал гаргасан байна. Үүнийг дэмжье гэсэн саналын томьёоллоор санал хураалт явуулъя. Санал хураалт. 
 
14 гишүүнээс 9 гишүүн дэмжиж, 64.3 хувийн саналаар санал дэмжигдэж байна. 
 
Хоёрдугаарх санал. Мөн Г.Дамдинням гишүүний гаргасан санал. “Эрдэм шинжилгээний байгууллага, их сургуулийн хамтарсан үндэсний судалгааны төвүүдийг байгуулах замаар нөөцийг төвлөрүүлж, эрдэм шинжилгээний зардлыг нэмэгдүүлэн зөв ашиглаж, судалгааны ажлын нийгэм, эдийн засгийн шинжлэх ухааны үр ашгийг нэмэгдүүлсэн байна.” гэдэг ийм саналыг үндсэн чиглэл дээр оруулъя гэсэн ийм санал гаргасан байна. Дэмжье гэсэн саналын томьёоллоор санал хураая. Санал хураалт. 
 
6 гишүүн дэмжиж, 50.0 хувийн саналаар санал дэмжигдсэнгүй. 
 
Дараагийн санал хураалт. П.Анужин гишүүн гаргасан санал байна. Үндсэн чиглэлийн төслийн 1 дүгээр хавсралтын 3.5 дээр. Тайлбарлах юм уу? П.Анужин гишүүн саналаа тайлбарлана гэнэ. 
 
П.Анужин: Би хурдан тайлбарлая. Хүний хөгжлийн цогц бодлогоо яг юуг хэлж байгаа юм бэ гэдгээ тодорхойлоогүй учраас энэ томьёоллууд нь өөрөө дутуу орж ирээд байна. 
 
Тийм учраас энэ хүний хөгжлийн зорилго 2 дээр зүгээр эрдэм мэдлэгтэй, эрүүл чийрэг, нийгмийн идэвхтэй хүнийг бий болгоно гэсэн байх юм. Хүнлэг, ёс зүйтэй, үнэ цэнэтэй, дэлхийд үнэлэгдэх монгол хүн зэрэг томьёоллуудыг нэмж өгнө үү гэсэн ийм санал оруулж байгаа. 
 
Хоёрдугаарх нь юу вэ гэхээр нөгөө эрүүл, идэвхтэй амьдралын хэв маяг дээрээ 4 ширхэг спортын зардал оруулсан байгаа. Гүйлгэнэ, харайлгана гээд. Энэ дээрээ нөгөө эрүүл мэндийн боловсролын тухай асуудлыг оруулж үзээч ээ гэдэг ийм хоёр санал оруулж байгаа юм. Та бүхэн маань дэмжиж өгөхийг хүсэж байна. 
 
Ж.Мөнхбат: П.Анужин гишүүний гарсан саналын томьёоллоор санал хураая. 
 
Үндсэн томьёолол дээр “хүнлэг, ёс суртахуунтай, дэлхийд үнэлэгдэх монгол хүн” зэрэг томьёоллыг нэмэх гэж байгаа юм байна. Үндсэн чиглэлийн хүний нөөцийн хөгжлийн зорилго гэдгийн 2 дээр. П.Анужин гишүүний гаргасан саналын томьёоллоор санал хураалт. Дэмжье гэсэн томьёоллоор явуулъя. 
 
11 гишүүн дэмжиж, 91.7 хувийн саналаар санал дэмжигдэж байна. 
 
П.Анужин гишүүний гаргасан хоёрдугаар санал. 3.5 дээр “хоол хүнсний тухай боловсролын агуулгыг тодорхойлж, сургалтын хөтөлбөрт тусгах” гэсэн саналыг гаргасан байна. Дэмжье гэсэн томьёоллоор санал хураалт. 
 
8 гишүүн дэмжиж, 66.7 хувийн саналаар дэмжигдлээ. 
 
Дараагийн санал. Ц.Мөнхцэцэг гишүүний гаргасан хоёр санал байна. Эндээс уншаад санал хураалгачих уу? 
 
Зорилт 2.1 дээр “боловсролын тэгш, хүртээмжтэй байх зарчмыг хангахын тулд төрөөс” гэдэг үг нэмье гэж байгаа юм байна. Тийм үү? Тайлбар хэлэх юм уу? Ц.Мөнхцэцэг гишүүн саналаа тайлбарлая. 
 
Ц.Мөнхцэцэг: Төрөөс нөгөө ашгийн бус сургалтын байгууллагыг дэмжинэ гэдэг энэ заалтыг оруулах саналтай байгаа. 
 
Энэ маань нөгөө өндөр төлбөртэй хувийн сургуулиудад төлбөрийн лимит тогтоож хувьсах зардлыг хязгаарлах буюу ялгаатай болгоно гэдэг энэ заалт байгаа. Манай Монгол Ардын намын мөрийн хөтөлбөрт орсон заалт байгаа. 
 
Ж.Мөнхбат: Саналаа тайлбарлалаа. Саяны уншсан саналыг. Г.Ганбаяр дэд сайд тайлбар хэлье. 
 
Г.Ганбаяр: Ц.Мөнхцэцэг гишүүний саналыг ойлгож байгаа. Гэхдээ одоо хувьсах зардал хувийн сургуулиуд дээр бас ялгаатай л олгогдож байгаа. 50, 30, 20 гэдэг хувилбараар явж байгаа. 5 сая хүртэлх төгрөгийн төлбөртэй хувийн сургуулиуд хувьсах зардал нэг хүүхдийн 50 хувиар. Ингээд графикаар ингээд явж байгаа. 
 
Өмнөх парламент дээр өргөн баригдсан байгаа хуулиудыг манай гишүүд жаахан харахгүй бол. Одоо энэ байгаа томьёоллууд Их Хурал дээр явж байгаа хуулиудтай зөрчилдөх байгаа л асуудал гарч ирэх вий гэж би болгоомжлоод байгаа. 
 
Одоо сая Ц.Мөнхцэцэг гишүүний хэлж байгаа энэ ашгийн төлөө бус сургуулиудын асуудал гээд ингээд оруулж байгаа юм бол Төрийн бус байгууллагуудын тухай хуультай чинь зөрчилдөх гээд. Ингээд энэ заалт хэрэгжих бололцоогүй болох гээд байгаа юм. 
 
Саяны бас Г.Дамдинням гишүүний бас яасан тэр шинжлэх ухаантай холбоотой асуудал дээр мөн ялгаа байхгүйгээр Их Хурлаар хэлэлцэхийг нь дэмжсэн. Хэлэлцэх эсэхийг нь дэмжсэн хуулиудтай бас зөрчилдөх юм гарах вий. Тэгэхээр түрүүн тэр Ё.Баатарбилэг гишүүний хэлээд байгаа тэр хуулиуд дээр хэдүүлээ сайн ярилцъя гэдэг гаргалгаа уг нь их зөв байсан юм болов уу. Тэгэх юм бол хуульчлаад өгчихнө шүү дээ бүр. Тэгэх юм бол энэ үйл ажиллагааны хөтөлбөрөөс илүү хүчтэй ийм бичиг баримт болоод зайлшгүй биелүүлэх бичиг баримт болох учраас. Би зүгээр Ц.Мөнхцэцэг гишүүнийг энэ саналаа татах бололцоо байгаа юу гэж зүгээр ийм тайлбар хэлье. Хүсэлт байна. 
 
Ж.Мөнхбат: Дэгийн дагуу Их Хурлын гишүүний гаргасан зарчмын зөрүүтэй санал дээр Засгийн газраас энэ асуудлыг боловсруулж оруулж ирсэн бол тайлбар хийж болно гэсэн ийм дэгтэй. Үүний дагуу сая Г.Ганбаяр дэд сайд тайлбар хийж байна. 
 
Яах юм. Саналаа татах юм уу? Ц.Мөнхцэцэг гишүүн. Хураалгах юм уу? Ц.Мөнхцэцэг гишүүн. 
 
Ц.Мөнхцэцэг: Яах вэ. Зүгээр энэ удаа саналаа татаж болж байна. Ер нь энэ төрөөс олгож байгаа боловсролын үйлчилгээ, төрийн дэмжлэг бол нийгмийн тэгш бус байдлыг улам гүнзгийрүүлэх биш тэгш, хүртээмжтэй байх тал руу явах ёстой. 
 
Тийм учраас бид цаашдаа Монголын төр, Монголын боловсролын тухай шинэчлэлийн багц хуулиуд дээрээ ч гэсэн хувийн сургуулиудын талаар ялгаатай бодлого баримтлах. Мөн улсын сургуулиудын талаар бодлого маань ч гэсэн одоо илүү тэгш хүртээмжтэй. Нийгмийн суурь руу чиглэсэн байх ёстой. Тэрийг бид цааш цаашдын хуульдаа аваад анхаараад явна. Тийм учраас энэ удаадаа саналаа татаж болж байна.
 
Ж.Мөнхбат: Татлаа. Ц.Мөнхцэцэг гишүүн саналаа татлаа. 
 
Дараагийн санал мөн Ц.Мөнхцэцэг гишүүний гаргасан санал байгаа. Зорилтын 1.5 дээр “хилийн чанадад байгаа монгол хүүхэд эх хэлээрээ сурч боловсрох явдлыг төрөөс дэмжсэн, хилийн чанадад эх хэл, соёл түгээн дэлгэрүүлэх сургалтын байгууллагуудын статусыг хуулиар баталгаажуулсан байна.” Гэсэн ийм санал гаргажээ. 
 
Г.Ганбаяр дэд сайд бас тайлбар хэлье гэж байна. 4 дүгээр микрофон. 
 
Г.Ганбаяр: Энэ санал дээр сургалтын байгууллага гээд орох юм бол тухайн улсад байгаа тэр боловсролынх нь хуулийн асуудлыг бид мөрдөх шаардлагатай учраас сургалтын байгууллага гээд орчихвол хэрэгжихэд боломжгүй болно. 
 
Америкт байгаа одоо жишээ нь юу гэдэг юм Денверт байгаа хүүхдэд Монгол сургалтын байгууллага байгуулна гэвэл бид Америкийн Нэгдсэн Улсын тэр Денвер хот ямар мужид байдаг юм. Би мужийг мэдэхгүй байна. Тэр мужийн хуулиар зохицуулагдах учраас бид энд шууд тэгж гадаад улсын сургалтын байгууллага, гадаад улсад сургалтын байгууллага байгуулна гэж томьёолж үйл ажиллагааны хөтөлбөрт оруулж болохгүй байх аа. 
 
Зүгээр мөрийн хөтөлбөр дээр тодорхой хэмжээгээр гадаадад байгаа энэ хүүхдүүдээ дэмжсэн төвүүдийг байгуулах чиглэл дээр дэмжсэн юм нь энэ дотор үйл ажиллагааны хөтөлбөр дотор орчихсон байгаа. 
 
Ж.Мөнхбаm: Ц.Мөнхцэцэг гишүүн саналаа татах уу? Санал хураалгах уу? Томьёоллыг нь өөрчилж болно. Ц.Мөнхцэцэг гишүүнд микрофон өгье. 
 
Ц.Мөнхцэцэг: Тэгэхээр энэ дээр бол саналын томьёоллыг өөрчлөөд соёлын төв гэдэг юм уу, сургалтын төв гэдгээрээ явж болж байна. 
 
Ер нь Монгол төр гадаадад байгаа монголчуудын соёлын эх хэл, соёлыг түгээн дэлгэрүүлэх ажлыг дэмжих ёстой. Өнгөрсөн жилүүдэд дандаа хувь санаачилгаар сайн дурынхан явсан. Тийм учраас бид энэ үндсэн чиглэлдээ зайлшгүй оруулж өгөх ёстой. Тэр маань одоо соёлыг хэл, соёлын үйл ажиллагаа явуулж байгаа соёлын төвүүдийг, эсвэл төрийн бус байгууллага гэдгээр нь явж болж байна. Тэгээд саналын томьёололд өөрчлөлт оруулъя. 
 
Ж.Мөнхбат: Саналын томьёоллыг ингэж өөрчлөх нь зөв юм байна. Энд чинь сургалтын байгууллагуудын статусыг хуулиар баталгаажуулсан байна гэхээр чинь сая Г.Ганбаяр сайдын яриад байгаа зовлон руу очно л доо. 
 
Тэгэхээр хилийн чанадад байгаа хүүхэд эх хэлээрээ сурч, боловсрох явдлыг төрөөс дэмжсэн, хилийн чанадад эх хэл, соёл түгээж дэлгэрүүлэх төвүүдийг байгуулахыг дэмжинэ гэсэн утга бүхий л. Бодлогоор дэмжинэ л гэдэг юм уу. Нэг тийм л. Тэр хуульчилж өгөхгүй байх л даа. Гэсэн тэр утгаар явж санал хураах уу? Болж байна уу? Яасан. Засгийн газраас нэмэлт тайлбар хийх гээд байгаа юм уу? Хэн билээ? Карттай газар очиж суухгүй бол наадах чинь асахгүй. 5 дугаар микрофон өгье дөө. 
 
П.Зохихсүрэн: Сайн байна уу? Засгийн газрын Хэрэг эрхлэх газрын Бодлого, төлөвлөлтийн газрын ажилтан П.Зохихсүрэн. 
 
Их Хурлаас ажлын хэсэг байгуулагдаад өчигдөр хурал хийсэн. Үүний дагуу гишүүдийн гаргасан саналын томьёоллууд дээр яг энэ Засгийн газрын үйл ажиллагааны хөтөлбөр болон таван жилийн үндсэн чиглэл дээр хэрхэн тусгах томьёоллыг ажлын дэд хэсгийнхэн өчигдөр хийсэн. Яг энэ Ц.Мөнхцэцэг гишүүний энэ саналыг арай өөрөөр эвтэйхэн болоод томьёолоод оруулсан. Ажлын хэсэг дээр зарчмын зөрүүтэй саналын томьёоллоор бэлтгэгдсэн байгаа учраас энд давхар хураалгахгүй байж болох уу гэдэг санал байна. 
 
Ж.Мөнхбат: Саналын томьёоллыг нь Ц.Мөнхцэцэг гишүүнд өгчих. Тийм. Ажлын хэсэг дээр байгаа бол. Ц.Мөнхцэцэг гишүүн саналаа татлаа гэвэл. Ажлын хэсэг дээр давхцаж байгаа бол наадах чинь энд санал хураагаад хэрэггүй л дээ. Тэгэх үү. За тэгье. Ц.Мөнхцэцэг гишүүн саналаа татаж байна. 
 
Дараагийн Ч.Ундрам гишүүний гаргасан санал. 2.1 дээр их сургуулийн засаглалыг хараат бус болгож, эрх зүйн орчныг сайжруулах. Аан..? “Их сургуулийн засаглалыг төрөөс хараат бус болгож, эрх зүйн орчныг сайжруулах” гэсэн санал гаргасан байна. Энэ саналын томьёоллоор. Бас тайлбар хэлэх юм уу? За Ч.Ундрам гишүүн. 
 
Ч.Ундрам: Түрүүн би яг энэ заалт дээр асуулт асуусан. Боловсрол зорилт 2.1-ийн 4 дүгээр асуудал байгаа. Тэгээд энэ дээр хариулт бол миний сэтгэлд ерөөсөө нийцсэнгүй. Шинжлэх ухааны академийг түшиглэж их сургуулийн эрх зүйн орчныг сайжруулж судалгааны их сургууль болгоно гээд зориод явж байгаа гээд хэлсэн. 
 
Шинжлэх ухааны академи гэдэг бол өөрөө гэрчилгээ нь төрийн бус байгууллага. Тэгээд 1996 онд энэ Шинжлэх ухааны академийн эрх зүйн байдлын тухай хууль гэж хууль өөрсдөдөө зориулж ингээд гаргуулаад төрийн ивээлд байна. Тэгээд энэ бол төсвөөс санхүүжнэ. Дээрээс нь академи, түүний харьяа байгууллагын үйл ажиллагааны санхүүжилтийн журмыг Засгийн газар тогтооно гээд төрийн бус байгууллага мөртлөө төрийн байгууллагын бүх чиг үүрэг, санхүүжилт бүх юмыг авчихсан. Тэгээд зөвхөн Орос, манайд байдаг тэр академич гэдэг цолыг аваад юм хийхгүй ч байсан цалин аваад насаараа насан туршдаа ингээд явж байдаг ийм хүмүүс юм. 
 
Тэгэхээр бид мэдээж энэ шинжлэх ухаанд тийм их зарцуулаад байгаа мөнгө байхгүй. Тэгэхээр үүнийг яг үр дүнтэй тэр төсөл, хөтөлбөрүүдэд нь зарцуулмаар байгаа юм. Тэгэхээр энэ дээр энэ их сургуулиуд өнөөдөр багш нар нь хажуугаар нь хичээлээ хийгээд дээрээс нь хүүхдүүдээ судлаач болгож сургаад, мөн хажуугаар нь энэ төсөл хөтөлбөрүүдээ судалгаа хийгээд ингээд явж байгаа. Зэрэг зэрэг. Тэгээд хийсэн ажлаараа мөнгөө, цалингаа аваад ингээд явж байгаа. Төрөөс ерөөсөө мөнгө авахгүй байгаа шүү дээ. 
 
Тэгэхээр энэ хэсэгт зайлшгүй. Ер нь энэ их сургуулийн засаглалыг бид төрөөс хараат бус болгож энэ төрийн ч юм уу, төрийн бус ч юм уу Шинжлэх ухааны академиас бүр хол болгох ёстой. Тэгээд мерит зарчмаараа захирлууд нь тавигддаг байх ёстой. Ямар нэгэн улс төрийн оролцоогүйгээр. Энэ бол одоо дээд боловсролын болон судалгааны байгууллага бол улс төрөөс хараат бус заавал байх ёстой тэр гадаадын туршлага гэж бас байгаа. Тийм учраас энэ заалтыг заавал энд оруулж өгмөөр байна. 
 
Энэ өгүүлбэр дээр энэ заалтыг оруулаад араас нь судалгааны их сургуулийг хөгжүүлж, ахисан төвшний сургалтад түшиглэсэн судалгааны. Энэ “гадаадын зээл, тусламжаар гэдгээс авахуулаад төслийг хэрэгжүүлж” гэдэг энэ өгүүлбэр харин байх шаардлага. Энэ хэсэг байх шаардлагагүй санагдаад байгаа юм. 
 
Тэгэхээр өгүүлбэрийг ингэж шинэчилж найруулахдаа “их сургуулийн төрийн өмчит их сургуулийн засаглалыг төрөөс хараат бус болгож, эрх зүйн орчныг сайжруулан ахисан төвшний сургалтад түшиглэсэн судалгааны их сургуулийг хөгжүүлсэн байна.” гэсэн ийм өгүүлбэр болгож өгөөч ээ гэсэн ийм хүсэлт байгаад байгаа юм. Тэгээд хоёрдугаар саналаа бол одоо хэлэхгүй. Дараа нь тайлбарыг нь хэлж болно. Тийм ээ. 
 
Ж.Мөнхбат: Ч.Ундрам гишүүн саналаа тайлбарлалаа. Ер нь манай Байнгын хорооны гишүүд ээ. Нэг зүйлийг анхааръя. 
 
Одоо манай санал гаргаад байгаа П.Анужин гишүүн, энэ Г.Дамдинням гишүүн, Ц.Мөнхцэцэг гишүүн, Ч.Ундрам гишүүн бүгдээрээ нөгөө ажлын хэсэг дээр уг нь байгаа шүү дээ. Байнгын хорооноос. 
 
Тэгээд Та бүхэн бол уг нь үүнийг ажлын хэсэг дээрээ яриад ингээд саналаа ажлын хэсгээсээ нэгтгээд ороод ирсэн бол уг нь их л амар байх байлаа. Тэгээд одоо нэгэнт Их Хурлын гишүүн санал гаргаж байгаа учраас одоо санал хураахгүй гээд яах вэ. Тэгээд саяны Ч.Ундрам гишүүний гаргаж байгаа зарчмын зөрүүтэй саналаар. Саяны өөрийнх нь хэлсэн томьёоллоор санал хураалт. Дэмжье гэсэн. 
 
6 гишүүн дэмжиж, 50.0 хувийн санал авсан энэ санал дэмжигдсэнгүй. 
 
Дараагийн санал. 2.9 дээр “мэргэжлээрээ” гэдэг үг нэмж оруулна гэж Ч.Ундрам гишүүн санал гаргасан байна. Товч тайлбар. Ажлын хэсгийн гишүүд ер нь ажлын хэсэг дээрээ энэ асуудлаа ярьж баймаар байна. Тэгээд ингээд Байнгын хороон дээр санал гаргаад. Бүгдээрээ тайлбарлаад байхаар чинь одоо нээрээ бас цаг завын хувьд ч юу байна шүү. Цаашдаа манай Байнгын хорооны гишүүд анхаараарай. Ажлын хэсэгт орсон бол. Тэртээ тэргүй ажлын хэсгээс санал орж ирж байгаа байхгүй юу. Байнгын хороод дээр. Ч.Ундрам гишүүн саналаа татлаа гэж ойлголоо. Болсон уу? Ингээд. 
 
Тийм. Тэгэхээр ажлын хэсэг дээрээ яриад. Ажлын хэсэг дээр саналаа хураагаад та бүхэн дэмжүүлээд ороод ирчихвэл ер нь амар байхгүй юу. Ажлын хэсгийн санал гээд л явчихна. Бүх Байнгын хороод дээр дэмжигдээд явчих магадлал маш өндөртэй байгаа байхгүй юу. Цаашдаа манай гишүүд үүнийг анхаараарай. 
 
Ингээд зарчмын зөрүүтэй саналаар санал хураалт явуулж дууслаа. 
 
Хоёр.“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/
 
Дараагийн асуудалдаа орно.  “Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Засгийн газрын тогтоолын төслийн анхны хэлэлцүүлгийг явуулж эхэлье. 
 
Энд бас нэг тайлбар. Сая тогтоолын төслийн анхны хэлэлцүүлэг, үндсэн чиглэлээр явуулсан талаарх Байнгын хорооноос гарсан санал, дүгнэлтийг Эдийн засгийн байнгын хороонд танилцуулна. Х.Ганхуяг гишүүн байгаа. Тийм ээ. Х.Ганхуяг гишүүн танилцуулчих уу? За тэгье. 
 
Ажлын хэсгийн бүрэлдэхүүн. Түрүүний танилцуулсан бүрэлдэхүүн хэвээр байна. Засгийн газрын үйл ажиллагааны хөтөлбөрийн төсөлтэй холбогдуулж асуулт асуух гишүүн байна уу? Алга байна. 
 
Засгийн газрын тогтоолын төсөлтэй холбогдуулж үг хэлэх гишүүн байна уу? Ц.Мөнхцэцэг гишүүнээр тасаллаа. Г.Дамдинням гишүүн. 
 
Г.Дамдинням: Засгийн газрын үйл ажиллагааны хөтөлбөр дээр түрүүний тэр Шинжлэх ухааны академийн, тэгээд бас энэ их сургуулиудтай холбоотой асуудлуудыг би тодруулж хэлэх ёстой. 
 
Ойлгож байна Г.Ганбаяр сайд аа. Тэр өргөн барьсан байгаа хуулиудтай зөрчилдөх асуудал бол байгаа байх. Хууль дээр нь ажлын хэсгийн зарчмаар ажиллая. 
 
Гол асуудал нь юу байгаад байгаа вэ гэхээр яг одоо ингээд ярихаар их ойлгомжтой болоод байгаа юм шиг харагдана. Их сургуулийн багш нар судалгаа хийгээд, сургалтаа хийгээд л. Тэгээд л одоо инновацаа хэрэгжүүлээд л, старт ап компани хийгээд л яваад байх боломжтой юм шиг харагдаж байгаа боловч тэр хүмүүс чинь энэ их сургуулиуд. Манай Ч.Ундрам гишүүн бид хоёр бол жишээ нь нэг нь Монгол Улсын Их Сургууль, нөгөөдөх нь Шинжлэх Ухаан, Технологийн Их Сургуулийг удирдаж байсан хүмүүс. 
 
Яг бодит амьдрал дээр юу болдгийг бүгдээрээ мэдэж байгаа. Бид хоёр. Юу болдог вэ гэхээр тэр багш нарт судалгаа хийх цаг зав байхгүй. 
 
Хоёрдугаарт, оюутнуудын сургалтын төлбөрөөр цугласан мөнгөнөөс шинжлэх ухаан, судалгааны ажлыг санхүүжүүлэх үүрэгтэй болчихдог. Тийм боломж байхгүй. Аягүй бага мөнгөтэй. Гэтэл хажууд нь судалгаа, шинжилгээнд Монголын төр мөнгө өгөөд яваад байхад тэр судалгаа, шинжилгээний ажлынх нь үр дүн сургалт руу орж ирдэггүй. Цалингаа аваад л, судалгаагаа хийгээд л явж байгаа хүмүүсийн ажил сургалт руу орж ирдэггүй. 
 
Тэгээд хоорондоо түрүүний яриа Ё.Баатарбилэг сайдын яриад байгаа, гишүүний яриад байгаа хоорондоо бас нэг ийм өрсөлдөөн маягийн юм яваад байдаг. Гэтэл өдөржингөө хэдэн мянган оюутантай зууралдсан багшийн судалгаа шинжилгээ явуулна гэж боломжгүй байдаг юм. Бодит амьдрал дээр. 
 
Тэгэхээр судалгаа, шинжилгээнд зарцуулагдаж байгаа энэ цаг, мөнгө, тэгээд төрийн энэ хичээл чармайлтыг энэ судалгаа, шинжилгээ, сургалт хоёрыг холбодог тэр их сургуультай нь заавал ярьж байж явуулах энэ асуудлыг бид явуулах ёстой. Энэ асуудлыг дахиад энэ үйл ажиллагааны хөтөлбөр дээр оруулахыг тавьсан байгаа. Хүссэн байгаа. 
 
Дараагийн хэлэлцүүлэг дээр ч гэсэн оруулж ирнэ. Ингэхгүй бол энэ хоёр байгууллагын сул, тэгээд энэ дунд нь энэ судалгаа, шинжилгээ, сургалт руу шилждэггүй. Судалгаа, шинжилгээний ажлыг үр дүн эдийн засаг руу шилждэггүй. Бас их сургуулиас төгсөж гарч байгаа оюутнуудын чадвар, чансаа сул байгаа байдал бол арилахгүй. Их дээд сургууль дээр. Ерөөсөө л ямар ч боломжгүй байхгүй юу. Их сургуулийн чинь нийт орлогын 92, 93 хувь нь сургалтын төлбөрөөс орж ирж байгаа шүү дээ. Тэрийгээ зарцуулаад л явж байгаа байхгүй юу. 
 
Тэгэхээр их сургуулийн багш нарт илүү цаг өгөөд, их сургуулийн багш нарт тэр илүү цагаа хийж явсаар байгаад судалгаа хийх ямар ч зай байхгүй. Их сургуулиас тийм хүчтэй том судалгаа гарах боломж ч байхгүй. Хууль эрх зүйн хувьд боломжтой юм шиг харагдаад байгаа боловч энэ амьдрал дээрээ болдоггүй юм. Тэгэхээр үүнийг засах хэрэгтэй бид. Ийм саналтай байна. 
 
Ж.Мөнхбат: Ц.Мөнхцэцэг гишүүн үг хэлье. 
 
Ц.Мөнхцэцэг: Энэ юу байна л даа. Манай Засгийн газрын хөтөлбөр дээр ийм заалт орсон байгаа юм. 3 дугаар зүйл дээр. 
 
Монгол хэл, соёлыг дэлхий дахинд түгээн дэлгэрүүлэх, Монголын соёлын төв, их дээд сургууль, эрдэм шинжилгээний байгууллагыг түшиглэн байгуулна гэж. Энэ дээр Соёлын дэд сайд орж ирсэн бол хариулт өгмөөр байна. 
 
Ер нь монгол хэл, соёлыг хэрвээ дэлхийд түгээн дэлгэрүүлэх гэж байгаа юм бол Монголд байгаа их дээд сургуулийн дэргэд биш тухайн улс оронд байгаа. Жишээлбэл, дэлхийн олон их сургуульд Монгол соёлын судалгааны, Монгол судлалын төвүүд байдаг. Тэд нарыг нь дэмжээд байдаг юм уу, тэд нартай хамтраад явах ёстой юм биш үү. Монгол дотроо байгуулж байснаас гэж. Энэ дээр тодруулах шаардлагатай. 
 
Дараагийн гол саналууд бол энэ Засгийн газрын үйл ажиллагааны хөтөлбөрт багшаар ажиллаж байгаа боловсон хүчин, нийгмийн ажилтны талаар ямар нэг одоо ийм заалт бол огт байхгүй байгаа. Нөгөө чадварлаг багш гээд нэг хөтөлбөр маань орсон. 
 
Ер нь нийгэм дэх багшийн үнэлэмжийг сайжруулах, багш мэргэжлээр төгсөгчдийг дэмжих, сайн багшийг одоо тогтоон барихын тулд нийгмийн хамгаалал, хөдөлмөрийн үнэлэмж, урамшууллыг боловсронгуй болгох шаардлагатай. Ялангуяа одоо энэ сүүлийн жилүүдэд Монгол Улсын Боловсролын их сургууль өндөр дүнтэй төгсөж байгаа оюутнуудыг төлбөргүй улсын зардлаар сургаж байгаа. Гэтэл мундаг төгсөгчдөөс маань төгсөөд гурав, дөрвөн жилийн дараа яг улсын сургуульдаа багшилж байгаа багш нар бол тун цөөхөн байдаг. Ихэнх нь хувийн дунд сургуулийн юу руу шилжээд явчихсан байдаг. 
 
Тийм учраас бид ерөнхий боловсролын сургуульд сайн багшийг татан ажиллуулахын тулд нийгмийн хамгаалал, хөдөлмөрийн үнэлэмжийг дэмжсэн, цалин урамшууллыг инфляцийн төвшнөөс хамааруулан үе шаттай нэмэгдүүлэх ийм бодлогыг Засгийн газрын үйл ажиллагааны хөтөлбөрт оруулах саналтай байгаа. Энэ саналаа би бас бичгээр өгнө. 
 
Хоёрдугаарт нь, биеийн тамир, спортын талаар маш цөөхөн заалт оржээ. Ер нь Монгол Улсын төрийн бодлогоор бид хоёр төрлийн биеийн тамирыг дэмжих ёстой. 
 
Нэгдүгээрт нь, мэргэжлийн спорт буюу үндэсний шигшээ баг, Монгол Улсын нэрийг дэлхий дахинд гаргаж байгаа мэргэжлийн тамирчдаа дэмжих. 
 
Хоёрдугаарт нь, нийтийн биеийн тамирыг дэмжих ёстой. Энэ маань хүн амын эрүүл мэнд, нийгмийн хамгааллын бодлогод шууд хамааралтай явна. 
 
Тийм учраас ийм зарчмын саналууд оруулах гээд байна. Үндэсний шигшээ багийнхаа спортын төрлийг нэмэгдүүлье. Сүүлийн 20 гаруй жил энэ зах зээлд шилжилтийн гэдгээрээ бид маш олон спортын төрлүүд шигшээ багаас хасагдсан байгаа. Тэгэхээр шигшээ багийн төрлийг нэмэгдүүлье. Манай тамирчдын амжилт сүүлийн жилүүдэд Азийн болон бусад улсын тэмцээнд үзүүлж байгаа дүнгээрээ бид нэлээд олон төрөл дээр шигшээ багаа нэмэх шаардлагатай байна. Тухайлбал, дугуйн спорт орж ирж байгаа. 
 
Хоёрдугаарт нь, нийтийн биеийн тамирыг дэмжихийн тулд энэ иргэдийн сайн дураар хийж байгаа уулын болон явган аялал. Мөн дугуйн клуб зэрэг нийтийн биеийн тамирын төрлүүдийг төрөөс дэмжих. Үүнд явж байгаа одоо нөгөө эрүүл мэндийн даатгалаар тодорхой хувь хэмжээг нь төлөөд явдаг энэ механизмаа дэмжье. 
 
Тийм учраас энэ хоёр заалтыг одоо биеийн тамиртай холбоотойгоор Засгийн газрын үйл ажиллагааны хөтөлбөрт оруулах саналтай байгаа. 
 
Ж.Мөнхбат: Ц.Мөнхцэцэг гишүүн үг хэллээ. Гишүүд үг хэлж дууслаа. 
 
Байнгын хорооны гишүүд нэлээн хэдэн санал гаргасан. Зарчмын зөрүүтэй саналуудаар санал хураана. 
 
Нэгдүгээр асуудал. Төв Азийн түүх соёлын голомт судалгаа, сурталчилгаа, хамгаалалтын цогцолборыг Орхон, Тамир, Хануй, Хүнүйн дурсгалуудыг түшиглэн байгуулна гэсэн ийм санал орж ирж байна. 
 
Түрүүн Д.Сарангэрэл сайд аялал жуулчлалын чиглэлээр, С.Чулуун сайд соёлын өв, соёл, түүхийн чиглэлээр нэлээн ярьсан. Энэ Монголын нутаг дэвсгэр дээр үүсгэн байгуулагдсан 7, 8 төр улсууд байгаа. Хүннүгээс хойшхи. Энэ бүх төрт улсуудын нийслэл, нийслэлийн туурь, Түрэг, Уйгур, Кидан, Их Монгол Улс хүртэл, Эрдэнэ Зуу хүртэл. Ингээд энэ Орхон, Тамирын хөвөө, Хануй, Хүнүйн бэлчир, Гол мод I, II, Буган чулууны дурсгал ингээд байж байгаа. 
 
Тэгэхээр үүнийг түшиглэсэн ийм танин мэдэхүйн. Хүн очоод, жуулчид очоод зүгээр хар зогсож байгаад явдаг биш. Тэр талаар нэг тодорхой хэмжээний ойлголт аваад явдаг ийм зүйлүүдийг барья гэж байгаа юм. Тийм учраас энэ саналыг миний бие гаргасан байгаа. Дэмжье гэсэн саналын томьёоллоор санал хураалт. 
 
7 гишүүн дэмжиж, 63.6 хувийн саналаар санал дэмжигдлээ. 
 
Г.Дамдинням гишүүний гаргасан санал байна. Эрдэм шинжилгээний байгууллага, их сургуулийн хамтарсан үндэсний судалгааны төвүүдийг байгуулах замаар нөөцийг төвлөрүүлж, эрдэм шинжилгээний ажлын зардлыг нэмэгдүүлж, зөв ажиллах судалгааны ажлын нийгэм, эдийн засгийн шинжлэх ухааны үр ашгийг нэмэгдүүлсэн байна гэж. 
 
Түрүүн үндсэн чиглэл дээр гаргаж байсан санал. Тийм үү. Энэ саналыг дахиж оруулж ирж байгаа юм байна. Хөтөлбөр дээр. Дэмжье гэсэн саналын томьёоллоор санал хураалт. 
 
5 гишүүн дэмжиж, энэ санал дэмжигдсэнгүй. 
 
Дараагийн санал. Мөн Г.Дамдинням гишүүний санал. “Олон улсад өрсөлдөж чадахуйц үндэсний боловсролын тогтолцоог бий болгох” гэсэн саналыг хөтөлбөрт тусгуулахаар оруулж ирж байна. Дэмжье гэсэн саналын томьёоллоор санал хураалт. 
 
36.4 хувийн саналаар санал дэмжигдсэнгүй. 
 
Эсрэгээр гарсан байна шүү дээ. Дахиад санал хураах уу? Энэ чинь дэгээрээ гурав хурааж болж байгаа биз дээ. Тийм ээ. Дахиад санал хураая. Хоёр дахь санал хураалт. Дэмжье гэдэг саналын томьёоллоор. Түрүүн үндсэн чиглэл дээр орсон шүү дээ. Тийм ээ. Дэмжигдэж. 
 
7 гишүүн дэмжиж, 63.6 хувийн саналаар санал дэмжигдлээ. 
 
Дахиад. Дэмжигдсэн дэмжигдээгүй учраас гурав дахиа санал хураана. Сая Г.Дамдинням гишүүний гаргасан саналын томьёоллыг дэмжье гэдэг саналын томьёоллоор санал хураая. Санал хураалт. 
 
6 хүн дэмжиж, 54.5 хувийн саналаар санал дэмжигдэж байна. Энэ санал дэмжигдлээ. 
 
Дараагийн санал. Т.Энхтүвшин гишүүний гаргасан, “Хүн амд эрүүл мэндийн үйлчилгээ үзүүлж буй спортын клубүүд, эрүүл мэндийн даатгалын сангаас дэмжлэг, урамшуулал үзүүлнэ” гэсэн ийм санал гарсан байна. Энэ санал. Т.Энхтүвшин гишүүн өөрөө алга уу? Энэ жаахан асуудалтай саналдаа. Дэмжье гэсэн саналын томьёоллоор санал хураалт явуулъя даа. Санал хураалт. 
 
Төсвийн тодотголтой л холбоотой л асуудлууд байна даа. 
 
Энэ санал дэмжигдсэнгүй. 
 
Дараагийн санал. Б.Энх-Амгалан гишүүний гаргасан, “Эрүүл хүнс, эрүүл хүн” хөтөлбөрийн хүрээнд Ургамал судлалын хүрээлэнгийн төрөлжсөн 8 лабораторийг байгуулан хүрээлэн буй орчныг хамгаалах, байгаль, экологийн тэнцвэрт байдлыг хангана.” гэсэн ийм санал гаргаж байсан байна. Санал хураалт. Дэмжье гэсэн саналын томьёоллоор. 
 
3 гишүүн дэмжиж, 27.3 хувийн саналаар санал дэмжигдсэнгүй. 
 
Дараагийн санал. Б.Баярсайхан гишүүний гаргасан, “Боловсролын хүрээлэнг Боловсролын бодлогын хүрээлэн болгож, бүтэц, зохион байгуулалтыг өөрчилж, эрдэмтэн судлаачдын цалин хангамжийг нэмэгдүүлж, боловсролын суурь хөтөлбөр, агуулгыг гаргадаг хүрээлэн болгох.” гэж нэмнэ гэсэн санал гаргасан байна. Энэ саналыг дэмжье гэсэн саналын томьёоллоор санал хураалт явуулъя. 
 
5 гишүүн дэмжиж, 6 гишүүн татгалзаж энэ санал дэмжигдсэнгүй. 
 
Мөн Б.Баярсайхан гишүүний гаргасан хоёр дахь санал. 4 дэх хэсгийн “Монгол хүний хүмүүжлийг дээдэлсэн” гэсний дараа “Монгол хүүхдийн онцлогт тохирсон зан чанарын хөтөлбөрийг” гэж нэмэх гэсэн санал гаргасан байна. Саналыг дэмжье гэсэн саналын томьёоллоор санал хураалт. 
 
7 гишүүн дэмжиж, 63.6 хувийн саналаар энэ санал дэмжигдэж байна. 
 
Мөн Б.Баярсайхан гишүүний гаргасан, “Сургуулийн өмнөх боловсролын байгууллага, ерөнхий боловсролын сургуульд орох биеийн тамир, дуу хөгжмийн хичээлийн цагийг нэмэгдүүлж, тоног төхөөрөмжийг сайжруулах” гэсэн санал гаргасан байна. Дэмжье гэсэн саналын томьёоллоор санал хураалт. 
 
5 гишүүн дэмжиж, 6 гишүүн татгалзаж, энэ санал дэмжигдсэнгүй. 
 
Ц.Мөнхцэцэг гишүүний гаргасан санал. Хоёр санал гаргасан. “Ерөнхий боловсролын сургууль, цэцэрлэгийн багш, ажилтны нийгмийн болон хөдөлмөрийн үнэлэмж, урамшууллыг инфляцийн төвшинтэй уялдуулж үе шаттайгаар нэмэгдүүлнэ.” гэсэн санал гаргасан байна. Саналыг дэмжье гэсэн саналын томьёоллоор санал хураалт. 
 
Багш нарынхаа нийгмийн хамгааллыг дэмжье гэж байгаа юм байна. Хөтөлбөрт оруулъя. 
 
3 гишүүн дэмжиж, энэ санал дэмжигдсэнгүй. 
 
Хоёр дахь санал. Ц.Мөнхцэцэг гишүүний гаргасан, “Үндэсний шигшээ багийн спортын төрөл, бүрэлдэхүүнийг нэмэгдүүлнэ.” гэсэн санал гаргасан байна. Дэмжье гэсэн саналын томьёоллоор санал хураалт. 
 
4 гишүүн дэмжиж, 7 гишүүн татгалзаж, энэ санал дэмжигдсэнгүй. 
 
Ц.Мөнхцэцэг гишүүний гаргасан гурав дахь санал. Уулын явган аялал, дугуйн спорт зэрэг нийтийн биеийн тамирын төрлүүдийг дэмжинэ гэж оруулъя гэж байгаа юм байна. Энэ саналыг дэмжье гэсэн саналын томьёоллоор санал хураалт. 
 
2 гишүүн дэмжиж, 9 гишүүн татгалзаж, энэ санал дэмжигдсэнгүй. 
 
Гишүүдийн гаргасан зарчмын зөрүүтэй саналаар санал хураалт явуулж дууслаа. 
 
Тогтоолын төслийн анхны хэлэлцүүлгийг явуулсан талаарх Байнгын хорооноос гарах санал, дүгнэлтийг Төрийн байгуулалтын байнгын хорооны хуралдаанд Ё.Баатарбилэг гишүүн танилцуулах уу? Төрийн байгуулалтын байнгын хороо. 
 
Дараагийн асуудалд оръё. 
 
Гурав.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт оруулах тухай, Биеийн тамир, спортын тухай хуулийн зарим хэсгийг хүчингүй болсонд тооцох тухай хуулийн төслүүд /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
 
Гурав дахь асуудал. Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт оруулах тухай, Биеийн тамир, спортын тухай хуулийн зарим хэсгийг хүчингүй болсонд тооцох тухай хуулийн төслүүдийн анхны хэлэлцүүлгийг явуулъя. 
 
Ажлын хэсэг. Л.Цэдэвсүрэн сайд, дэд сайд Г.Ганбаяр, Ж.Ганбаатар Боловсрол, шинжлэх ухааны яамны Бодлого, төлөвлөлтийн газрын дарга, Т.Түмэнжаргал мөн яамны Суралцагчийн хоол үйлдвэрлэлийн хэлтсийн дарга, Ц.Одонбаяр Биеийн тамир, спортын улсын хорооны дэд дарга, Гэрэл Биеийн тамир, спортын улсын хорооны Бодлого, төлөвлөлтийн газрын дарга гэсэн бүрэлдэхүүнтэй ирсэн байна. 
 
Хуулийн төсөлтэй холбогдуулан асуулт асуух гишүүд байна уу? Алга байна. Хуулийн төсөлтэй холбогдуулж үг хэлэх. Энэ чинь үг хэлэх билүү? 
 
Байнгын хороо Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт оруулах тухай, Биеийн тамир, спортын тухай хуулийн зарим хэсгийг хүчингүй болсонд тооцох тухай хуулийн төслүүдийг зүйл бүрээр хэлэлцэх тухай сануулж, одоо хуулийн төслийн зүйлийг уншиж саналтай эсэхийг асуух ёстой. 
 
Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт оруулах тухай хууль. 
 
1 дүгээр зүйл. Ерөнхий боловсролын сургуулийн хоол үйлдвэрлэл, үйлчилгээний тухай хуулийн 14 дүгээр зүйлд доор дурдсан агуулгатай 14.2 дахь хэсэг нэмсүгэй. 
 
14.2.Энэ хуулийн 10.4.2, 11.1.1 дэх заалтыг 2021 оны 9 дүгээр сарын 01-ний өдрөөс эхлэн дагаж мөрдөнө. 
 
1 дүгээр зүйлтэй холбоотой саналтай гишүүн байна уу? Алга байна. 
 
2 дугаар зүйл. Энэ хуулийг Монгол Улсын 2020 оны төсвийн тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө гэсэн байна. 
 
2 дугаар зүйлтэй холбоотой саналтай гишүүн байна уу? Энэ дээр нэг санал байгаа юм. 
 
Төслийн 2 дугаар зүйлийн доор дурдсанаар өөрчлөн найруулах: 
 
2 дугаар зүйл. Энэ хуулийн 2020 оны 9 дүгээр сарын 01-ний өдрөөс эхлэн дагаж мөрдөнө гэсэн ийм саналыг гаргаж байгаа. Энэ саналыг дэмжье гэсэн саналын томьёоллоор санал хураалт явуулъя. Яагаад вэ гэхээр хоёр гурав хоногийн зөрүү гарах гээд байгаа. Тийм үү. 
 
28-нд ээлжит бус чуулган төсвийн тодотголоо баталчихна. Тэгэхээр 28-наас хүчин төгөлдөр болно. Ингээд хоёр хуулийн. Нөгөө хууль нь болохоор 9 сарын 01-нээс хүчин төгөлдөр болчхож байгаа. Ингээд нэг нь 28, нөгөө нь 9 сарын 01-н гэсэн ийм зөрүү гарах гээд байгаа учраас. 
 
9 сарын 01-ний өдрөөс эхлэн дагаж мөрдөнө гэсэн санал гаргаж байгаа. Энэ саналын томьёоллыг дэмжье гэсэн саналын томьёоллоор санал хураалт явуулъя. 
 
8 гишүүн дэмжиж, 72.7 хувийн саналаар санал дэмжигдэж байна. 
 
Биеийн тамир, спортын тухай хуулийн зарим хэсгийг хүчингүй болсонд тооцох тухай. 
 
1 дүгээр зүйл. Биеийн тамир, спортын тухай хуулийн 9 дүгээр зүйлийн 9.4 дэх хэсгийг хүчингүй болсонд тооцсугай. 
 
1 дүгээр зүйлтэй холбоотой саналтай гишүүн байна уу? Энэ Биеийн тамир, спортын тухай хуулийн тэр эрүүл мэндийн даатгалын асуудал эрхэлсэн төрийн захиргааны төв байгууллага дараах бүрэн эрхийг хэрэгжүүлнэ гээд 9.4.1 дээр эрүүл мэндийн даатгалын тухай штрих 1 хуулийн 9 дүгээр зүйлд заасны дагуу эрүүл мэндийн тусламж, үйлчилгээний багцад орох тусламж, үйлчилгээний жагсаалтад хамрагдах магадлан итгэмжлэгдсэн спорт клубийн нэрсийг хүргүүлэх гэсэн ийм зүйл байгаа. 
 
Ё.Баатарбилэг гишүүн саналтай байгаа юм байна. Ё.Баатарбилэг гишүүний микрофоныг өгье. 
 
Ё.Баатарбилэг: Тийм. Тэгэхээр энэ ийм юм. Эрүүл мэндийн тухай хуульд өөрчлөлт оруулаад. 
 
Уг нь энэ нийтийн биеийн тамирыг хөгжүүлэх, нийтийн биеийн тамираар одоо иргэдийнхээ эрүүл мэндийг дэмжье гээд магадлан итгэмжлэгдсэн фитнесс клубээр хичээллэж байгаа энэ хүүхэд залуучуудыг эрүүл мэндийн даатгалаар нь тэр фитнесст явуулдаг болгосон энэ маш том дэвшил гарсан байхгүй юу. Уг нь. 
 
Тэгээд үүнийг одоо хасах заалт орж ирж байгаа юм. Энэ хөдөө суманд нь ч гэсэн одоо ингээд зааланд тоглодог. Ядаж нэг жаахан фитнессээр хичээллэдэг болгомоор байгаа байхгүй юу. Бүр. Үүнийг бүр хөхиүлэн дэмжиж. Тэгэхээр үүнийг хасаж орж ирж байгаа нь ямар агуулгаар хасаж орж ирж байгаа юм гээд би энэ Биеийн тамирын газрынхнаас бас асуусан. Энэ дөнгөж хэрэгжиж эхлээд нэг хоёрхон сар болоод явж байгаа ийм гурван сарын дараа даатгалаас авах юм байна. 
 
Түрүүн ч нөгөө томууд нь 20, 30-аадхан юм магадлан итгэмжлэгдээд тэгээд даатгалаасаа ч юмаа аваагүй байж байтал энэ бүтэхгүй юм байна гээд ингээд хасчхаж байгаа юм билээ л дээ. Ямар тооцоолол, судалгаагүйгээр. 
 
Тэгэхээр үүнийг би бол одоо хасаж болохгүй. Үүгээрээ байх ёстой гэж би бодож байгаа. Цаашид ч энэ хүүхэд залуучууд энэ орчин нөхцөл нь боломжийн ийм фитнессээр хичээллэдэг болох хэрэгтэй. Цаашид энэ хөдөө суманд байгаа, аймагт байгаа энэ фитнессүүдийг ч гэсэн энэ магадлан итгэмжлэлд нь оруулаад үүгээр залуучуудыг хичээллэх боломжийг бүрэн дэмжих ёстой байхад одоо үүнийг хасаж байгаа нь буруу байна гэдэг ийм саналын томьёоллыг гаргаж энэ зарчмын зөрүүтэй саналын томьёоллоор энэ орж ирж байгаа саналыг хасах саналаар оруулж байгаа. 
 
Ж.Мөнхбат: Буцаая гэсэн.
 
Ё.Баатарбилэг: Буцаая гэсэн тийм саналыг зарчмын зөрүүтэй саналаар оруулж байгаа юм. Тийм. Хуулийг буцаах гэдэг зарчмын зөрүүтэй санал байхгүй юу. Минийх. Тийм. 
 
Ж.Мөнхбат: Хуулийг буцаавал хэвээр үлдэнэ гэсэн үг шүү дээ. 
 
Ё.Баатарбилэг: Хэвээр үлдэнэ гэсэн үг. Тийм. 
 
Ж.Мөнхбат: Тэгээд Ё.Баатарбилэг гишүүний гаргасан саналын томьёоллоор санал хураая. 
 
Өөрөөр хэлэх юм бол Биеийн тамир, спортын тухай хуульд 9.4, 9.4.1-тэй холбоотой хасах хуулийн төсөл орж ирсэн. Үүнийг буцаая гэсэн зарчмын зөрүүтэй санал гаргаж байна. Ё.Баатарбилэг гишүүн. Тийм үү. Энэ саналыг дэмжье гэсэн саналын томьёоллоор санал хураалт явуулъя. 
 
Тийм. Ё.Баатарбилэг гишүүний гаргасан зарчмын зөрүүтэй саналыг дэмжье. Оруулж ирсэн энэ хуулийн төслийг нь буцаая гэсэн томьёоллоор санал хураалт явуулж байна. Санал хураалт. 
 
7 гишүүн дэмжиж, энэ санал дэмжигдэж байна. 
 
Нэгэнт одоо буцаах санал дэмжигдсэн. Тийм учраас одоо энэ 2 дугаар зүйлийг хэлэлцэх шаардлагагүй болж байна. 
 
Хуулийн төслүүдийн анхны хэлэлцүүлгийг явуулсан талаарх Байнгын хорооноос гарсан санал, дүгнэлтийг Төсвийн байнгын хорооны хуралдаанд Н.Амартүвшин гишүүн танилцуулъя. 
 
Байнгын хорооны хуралдаанаар хэлэлцэх асуудал дууссан тул өнөөдрийн хуралдаан өндөрлөж байна. Гишүүдэд баярлалаа. 

 
 
Дууны бичлэгээс буулгасан:

